
Ак мөңгүлүү аска-зоолор, талаалар 
Элибиздин жаны менен барабар. 
Сансыз кылым Алатоосун мекендеп, 
Сактап келди биздин ата-бабалар.
Кайырма: Алгалай бер, кыргыз эл, 
Азаттыктын жолунда. 
Өркүндөй бер, өсө бер, 
Өз тагдырың колунда.
Байыртадан бүткөн мүнөз элиме
Досторуна даяр дилин берүүгө. 
Бул ынтымак эл бирдигин ширетип, 
Бейкуттукту берет кыргыз жерине.
Аткарылып элдин үмүт, тилеги, 
Желбиреяи эркиндиктин желеги. 
Бизге жеткен ата салтын, мурасын 
Ыйык сактап, урпактарга берели.
Түбөлүк муз баскан, асман тиреген ак карлуу Ала-Тоонун этегинде, көк кашка тунук көлдөрү жана өзөндөрү жайгашкан берекелүү өрөөндөрүн жердеп, дүйнөдөгү эң байыркы элдердин бири болгон кыргыздардын тукумдарын улантуучулары - биз жашап келе жатабыз. Чынында эле, ушул катаал тоолор арасында өз тарыхында нечендеген кыйын кезендерди башынан өткөргөн кыр-гыздын каны төгүлбөгөн, ата-бабасынын сөөгү жатпаган бир дагы капчыгай, бир дагы ашуу болбосо керек. Биз үчүн алар өз өмүрлөрүн кыйып, чыныгы бейиштин жериндей жерди сактап келишти.
«Кудай элдерге жер бөлүп жаткан учурда бейкапар уктап калганын көрүп, биздин ата-бабабызга өзүнүн эң ажайып жаратылышынын бири – Ысык-Көлдү берген экен. Өз үлүшүн алуудан кечигип калган ыкшоо балдарына боору ооруп, Кудай өзүнө калтырган акыркы жерин кыргызга бериптир». Элибиздин психологиялык портретинин мүнөздөмөсүнө өз сөзүн кошумчалаган байыркы уламада ушундайча айтылып жүрөт.
Кыргыз элинин тарыхый өнүгүшүнүн бардык доорлорундагы турмуш-тиричилигинде терең тамырланган нагыз демократиялык принциптер байыркы мезгилден бизге келип жеткен ар кандай оңдогон дастандарда чагылдырылган чындыкка үндөш, тарыхта ташка баскан тамгадай кашкайып көрүнүп турат. Ошондуктан, демократия биз үчүн жаңы түшүнүк эмес, ал биздин каныбызга сиңип, иш-аракетибизге багыт көрсөткөн, биздин ата-бабабыздын үлүшүнө туура келген тарыхтын бардык татаалдыктарына туруштук берип, бизди этнос катары сактап, улуттук аң-сезимди кристаллдаштырып, боосу бекем, терен адеп-ахлактык салттарды, маданиятты калыптандырган, дүйнөгө көз карашты данды кебектен ажыраткандай тазартып, турмуштун өзүн маани-мазмуундуу кылган рух өзөгү дал ошол.
Улуттун турмушундагы эң негизги өзгөрүлбөс баалуулук кыргыздын эки мин жылдан ашуун тарыхы бар мамлекеттик түзүлүш - структуралык тышкы атрибуттарынын болушунда же тигил же бул тарыхий мезгилдин саясий коньюктурасында гана эмес, элдин бүгүнкү күнүн жана келечегин аныктай турган коомдун ички рухий абалынын деңгээлинде камтылган.
Эгерде биз татаал күндөлүк турмуштун бардык эң зарыл маселелерине ишениктүү атуулдук позициядан мамиле кылган болсок жана коом өзү терең социалдык депрессияга, саясий кай-дыгерликке кабылбаганда, акыркы жылдары Кыргызстанда орун алган мамлекеттеги саясий, социалдык-экономикалык кризис мындай тереңдикке жана масштабга ээ болмок эмес. Коомдо көп жылдан бери чечилбей келе жаткан социалдык-экономикалык жана саясий-укуктук проблемалар топтолду. Коррупция өлкөбүздүн жүзүн узунунан да, туурасынан да каратумандай каптады. Жүз миңдеген квалификациялуу адистер иш таба албай жүрүшөт. Миңдеген балдар кароосуз калып, көчөлөрдө жана базарларда кайырчылык кылышууда.

    Жыпар Жекшеев
Коом менен мамлекеттин, эл менен бийликтин ортосунда эрегешүү күчөп өз ара түшүнүшүү дээрлик жок болду. Бул проблемалар бийлик тарабынан расмий түрдө моюнга алынып, алар өзүнүн эң бийик чокусуна жетип, эч күнөөсү жок, күлгүндөй жаш биздин мекендештерибиздин өмүрүн кыйган Аксыдагы кандуу окуяга айланды. Ушул кайгылуу окуя жана андан кийин болуп өткөн окуялар акыл-сезиминен ажырай элек ар бир адамдын жүрөгүн титиретти. Азыркы дүйнөлүк цивилизациянын тарыхы Нью-Йоркто 2001-жылдын 11-сентябрында болуп өткөн трагедияга «чейинки» жана андан «кийинки» деп бөлүндү, ошоңдой эле Кыргызстандын азыркы тарыхы кааласак да, каалабасак да Аксы трагедиясы болуп өткөн 2002-жылдып 17-мартына «чейинки» жана андан «кийинки» деп бөлүнүп калганы бүгүн ырасталып турат.
"Жаман падышанын ордуна жакшы падыша келип, бардыгын орду-ордуна коюп, бардык жерде акыйкаттык орнотот" -дегендик - бул бери болгондо эле аңкоолук. Элде «ар бир эл өзүнө жараша башчыга ээ» - деген сөз бекеринен айтылбаса керек. Тымызын жыйылып жаткан социалдык, укуктук жана саясий негативдерди оргуштатып вулкан жарылгандай Аксы окуясында сыртка атырылгандын себеби - айрым саясатчылардын, айрым жогорку кызматтагы бийлик чиновниктеринин өз кызыкчылыктарын коомдукуна карама-каршы койгон өзүм билемдигине биздин башы бош, агым кайда акса ошо менен агып кете берген, унчукпас кайдыгерлигибиз канчалык деңгээлде мүмкүндүк берсе, ошончолук даражада жасоого жол берген өзүбүздүн маңыроолугубуз, үн дебей бардыгына макул болгон жооштук мамилебиздин тереңинде жатат.
Азыркы заман тууралуу таластык акын Тургунбек Бекболотовтун ыры жакты:
Уурдатып убадага жылдарыңды, 
Ата Журт, билем ооруп турганынды. 
Жан тартып, жакшы сөздү айтамын деп, 
Жараңдын оозун кайра тырмадымбы?
Ачуун - акактаткан аптабыңбы? 
Жамгырың - жашың төгүп жатканынбы?
Капилет канга боеп капчыгайың, 
Кас душман каап өттү капталынды. 
Көбөйүп көкүрөгү бечелдерин, 
Берилип кете берер бекен жериң? 
Мезгилдин кан тамырын кармай албай, 
Мертинтип алабызбы Мекен белин?!
Сөз менен ишинде жок туруктугу –
Ушулар улутума уюткубу?! 
Кылымдан кыйкырыгы чыгып турса, 
Улуттун ошол окшойт улуктугу.
Ата Журт, дарт-арманын ичиңдеби? 
Улуттун оңой окшойт үзүлмөгү. 
Кылымдын көчү кайда бара жатат, 
Тагдырлар устаранын мизиндеби?!

Бул көрсөтүлгөн кризистин мындан аркы терендешин токтотуу үчүн биздин, өз Ата Мекенибиздин атуулдарынын жападан жалгыз жолубуз - бул көрүнүшкө ыңгайлуу жагдай түзгөн аки-чүкүсүн түп тамырынан бери жоготуу болуп эсептеленет. Мамлекеттик саясий институттардын коомго жасай турган аракетин эсепке албаганда, биздин, Кыргызстандын ату-улдарынын колунан келген чараларды тактап алуубуз зарыл. Эгерде эң алды Ата Мекенин сүйүү, өз мамлекетинин тарыхы менен сыймыктануу, ар-намыс, адептүүлүк жана ар бирибиздеги адамдык асыл сапаттарды сактап калуу жөндөмүбүз, ар бирибиздин ушул сапаттарды урпактарга, келечек муундарга өткөрүп берүүдөгү жоопкерчилигибиз сыяктуу адамзаттын табиятына таандык болгон доөлөттөрүбүз атуулдук коомдун туусу болсо, ал күчтүү коом болот.
Качан биз ар бирибиздеги кайдыгерликти, эки жүздүүлүктү, жасакерликти, бардык кубанычтарды, кайгы-капаны ичкиликтин суудай түгөнбөгөн агымына чөктүргөн ит адатыбызды жок кылганыбызда гана кийинки денгээлге, атуулдук жоопкерчиликтин, коомдук кыймыл-аракеттүүлүктүн жана натыйжалуу ишкердиктин денгээлине көтөрүлө алабыз.
Бирок ушул мен санап кеткен бардык маселелерде эң алды өзүндөгү ыкшоолукту, көндүм болгон зыяндуу адат-салтты күрөш менен жеңбейинче, алдыга бир дагы кадам жасоого мүмкүн эмес. Биз күндөлүк шарттардын, үрп-адаттардын, көнүмүштөрдүн миңдеген жиптерине бири-бирибиз чийеленишип байланышканбыз. Дал ушул себептен бир пикирдештердин бүгүнкү күндө биригиши өтө маанилүү. Кыргызстандын тагдыры үчүн күйгөн демилгелүү топ тарабынан 2002-жылдын 26-декабрында «Атуулдук Биримдик» аттуу коомдук уюм түзүлгөн. Биримдиктин ишин бүт республика боюнча уюштуруу жана өлкөнүн бардык региондорунан келген өкүлдөр катышкан конференцияны даярдап өткөрүү мага тапшырылган.
Бул коомдук бирикмени эмне үчүн түздүк жана анын максаты кандай? Ар бир иштиктүү атуулдук позицияда турган инсан биздин өлкөдө адилеттүүлүккө жалгыз адам эч качан жетише албастыгын жакшы билет. "Жалгыз дарак токой болбойт"- деген эле кеп. Буга коомдук өзгөрүүлөрдүн өнүгүшүнө таасир тийгизе тургандай жетишерлик күчкө ээ боло элек саясий партиянын катарында дагы жетишүүгө мүмкүн эмес. Анын үстүнө, саясий партиялардын негизги максаты - бийлик үчүн гана күрөш. Кыргызстандагы коомдук-саясий процесстердин өнүгүшү массалык коомдук кыймылдардын мезгили өтүп кетти деген тезистин туура эмес экендигин айгинеледи.
Ошондуктан, биз коомдогу акыйкат күчтөрүн бириктирип, азыркы бийликке конфронтация түзгөн келишпес оппозиция катары эмес, биздин коомдун бүгүнкү кризистин негизги себептери менен күрөшүүдө конструктивдүү кызматташ болууну көздөп, "Атуулдук Биримдикти" түздүк. Бүгүнкү кемчиликтердин бардык булактарын, анын негизги себептерин жойбой туруп, биз мындан бийик максатка жетүү үчүн алдыга жыла ал-байбыз. Атам замандан бери биздин бабаларыбыз - көчмөн кыргыздар кара таандай каптаган жоого кары-жаш, аял-эркек дебей ийиндеш катар туруп, бир женден кол, бир жакадан баш чыгарып, түмөндөгөн душмандын мизин кайтарышкан, андан кийин чогуусу менен эл башына түшкөн мүшкүлдү баарылап жеңип, турмушту калыбына келтиришкен. Ошондуктан, биз өзүлөрүнүн коомдук-тиричилик абалына карабастан, абийирдүүлүк, адептүүлүк, ар-намыстуулук, атуулдук сезим жана жоопкерчилик сыяктуу сапаттарды туу туткан Кыргызстандын бардык атуулдарын биригүүгө чакырабыз.
Биздин татаал мезгилибиздин өкүмдүгүнө каршы, өзүбүздөгү өткүрлүктү курчутуп, коомубуздун манкурттуктун, кайдыгерликтин, жалганчылыктын, эки жүздүүлүктүн, жасакерликтин, кылмыштуулуктун, сойкулуктун, бангиликтин, масчылыктын туңгуюгуна мындан ары дагы жылмышып түшүүсүн өзүнүн аракети менен токтотуучулардын катарына кошулууга ким даяр болсо, бардыгын чакырабыз. Биз конфликттерге жана түшүнбөстүктөргө себеп болбосу үчүн өлкөдөгү бардык бийлик структураларынын, бардык социалдык институттардын иш-аракеттерин-де коомчулуктан жашыруун зоналардын жок болуусун, бардык чечимдер айкындык жана маалымдуулуктун шартында кабыл алынуусун каалайбыз.
Мен бекеринен бул аңгемемди өлкөнүн мамлекеттик гимнинин текстинен баштаган жокмун. Өз Ата Мекениңе сүйүүнү, анын мамлекеттик символдору - гимнге, гербге, желекке сый-урмат кылууну өзүбүздө калыптандырбасак, өлкөгө ыйык, аяр мамиле кылууну биз балдарыбызга жана неберелерибизге эч качан үйрөтө албайбыз. Мурдатан айтылып жүргөндөй, Ата Мекен ушундан баш-талат, биз андан качып кутула албайбыз. Биз, өзүбүз гана, өз Ата Мекенибиздин атуулдары, бир-бирибизге жардам көрсөтүп, колдоо менен гана арууланууга жөндөмдүүбүз. Биз, өзүбүз гана, мамле-кетибиздин атуулдары, Кыргызстандын тагдыры боюнча, урпак-тарыбызга калтыра турган мурас боюнча өзүбүздүн жоопкерчили гибизди сезе билүүбүз керек. Биз өзүбүздүн атуулдук, саясий, со-циалдык-экономикалык жана маданий укуктарыбызды толугу менен сезе билип, аны коргошубуз зарыл.
Жогоруда айтылгандарга байланыштуу акыркы жылдары республикалык гезит беттеринде жарыяланган Жогорку Кенештин Мыйзам чыгаруу жыйынынын отурумдарында айтылган ар кан-дай коомдук мааниси бар маселелерди чагылдырган ой-пикирлеримди, урматтуу окурмандар, силер менен бөлүшкүм келет.
Автор

ЧЫГЫШ СИНДРОМУ ЖЕ БИЙЛИКТИН МӨӨНӨТҮН УЗАРТУУ ЫКМАСЫНЫН ЖЕМИШСИЗ  АЯКТАГАНЫ
(Жарыяланбаган жазылма. 1-сентябрь. 1998-жыл)
1995-жыл. Президенттин жан-жөкөрлөрүнүн  коомдогу  үстөмдүгүн сактап калып, "менчиктештирүү" процессин аяктап, кландар арасындагы теңтайлаштагы өз позицияларын бекемдөөгө болгон далалаты президенттин полномочиелерин "бүткүл элдик" референдум аркылуу узартууга аракет кылууга алып келди. Бул кампаниянын демилгечилери болуп Ысыккөл областынын губернатору Ж. Сааданбеков, Ош областынын Губернатору Ж.Рустенбеков сыяктуу "айтылуу" бийик даражалуу чиновниктер жана аларга окшогон саясатчылар чыгышты. Бул идеяны аткаруу бийлигинин бардык структуралары команда берилгендей колдоп чыгышып, ал бат эле бүткүл элдик мүнөзгө ээ болду. Албетте, мен ререндумду өткөрүү идеясына ырааттуу түрдө каршы чыгып  келе  жаткан бекем ишенимдеги  азганакей саясатчылардын арасында болчумун, анткени, бул Кыргызстандын азырынча сакталып келе жаткан демократиялык аброюна олуттуу сокку урмак. Жогорку Кеңештин Мыйзам чыгаруу жыйынынын 35 депутатынын ичинен президенттин администрациясынын жана аткаруу бийлигинин басымына туруштук берген "кежирлердин" ичинде Р.Ачылова, Ж.Жекшеев, И.Кадырбеков, А.Мадумаров, А.Проненко, Д.Садырбаев, О.Суваналиев, О.Текебаев сыяктуу жана башка ончакты депутаттар бар эле.
Биз бул референдумдун бетпактыгы жана жол берилбестиги жөнүндө колдон келген бардык каражаттардын жардамы менен мекендештерибиздин аң-сезимине жеткирүүгө аракет жасадык. Бирок биздин мүмкүнчүлүктөр, башка граждандардын мүмкүнчүлүктөрүн айтпай эле коелу, депутаттык мүмкүнчүлүктөр өтө чектелүү болду.
Улуттук телевидение, радио жана өкмөттүк ММК аткаруу бийлигинин монополиясына айланып кетип, бизге жол жабык болгондуктан, туруктуу негизде иштеген депутаттар катары эл менен жолугушуп, аларга болгонун болгондой, оозмо-ооз түшүндүрүүгө убактыбыз жетпеди. Бирок, мүмкүн болушунча ынгайлуу жагдайларды колдон чыгарбай пайдаланып, алар менен кездешүү менен референдумду уюштуруучулардыкынан өзгөчөлөнгөн өз позицияларыбызды түшүндүрүп жаттык.
А.Акаев абдан жеңил жол менен өз полномочиелерин экинчи мөөнөткө узартып алуу мүмкүнчүлүктөрүнүн жакындыгын сезип, республиканын бардык региондорун кыдырып жүрдү. Элге аткарыла турган деле, аткарылбай турган деле убадалар берилип жатты. Күтүлбөгөн жерден мага Ысыккөл областынын качкынан Аскар Акаев менен боло турган жолугушуунун күнү көрсөтүлүп, ага катышып жана толуп кеткен актуалдуу проблемаларды президенттин алдында калыс жана чын ниетимден айтып берүүмдү суранышкан бир нече телеграммалар келип калды. Албетте, мен баш тарта албадым жана белгиленген саатта Караколго, жолугушуу өтө турган областык драмтеатрдын имаратына жетип келүүгө үлгүрдүм. Театрды бир нече катар курчаган милициянын тосмосунан өтүү мага, депутатка, зор кыйынчылыктарды пайда кылганы кейиштүү жана таң калыштуу таасир калтырды. Атайын чакыруусу жок оңдогон жана жүздөгөн жарандар экинчи сорттогу адамдар катары милиииянын бекем тосмосунун артында кала беришти.
Мен бул жолугушууга чакырылган адамдардын тизмеси мындан эки жума мурда обладминистрация тарабынан катуу текшерилип, бекитилгендигин билдим. Катышкандардын 70%ти Каракол университетинин студенттери эле. Анын үстүнө, алардын бири дагы жапырт "колдойбуз" деген сценарийди бузуп жибербешине катуу көзөмөл кылуу үчүн ар бир 10 студенттин ортосуна бирден окутуучу отургузулуптур. Ал эми "дүжүр" чечендердин сүйлөй турган тексттеринин бардыгын обладминистрациянын башчысы Ж.Сааданбековдун өзү текшерген экен. Мен биринчи катардын он жак четиндеги жападан жалгыз бош орунду ээледим. Президиумда А.Акаев, президенттин администрациясынын жетекчиси К.Жумалиев, ЖКтин МЧЖнын төрагасы М.Чолпонбаев, ЖКнын ЭОЖнын төрагасы А.Матубраимов жана областтын губернатору Ж.Сааданбеков олтурушту.
Мага сөз берилбей калып, шайлоочуларымдын үмүтүн актабай каламбы деп кооптонгонумдан, чогулуш ачылары менен эле атайын депутаттык баракка сөз сурап жазылган запискамды залда отурган жалпы элдин көзүнчө атайын туруп барып секретариатка сундум. Мурдатан алдын ала даярдалган ораторлор биринин артынан бири аларга кечээ эле өтүп кеткен коммунизм духунда атайын жазылган тексттерин тырышчаактык менен окуп жатышты. Менин запискамды Сааданбековго тапшырышты. Ал, А.А., Чолпонбаев үчөөнүн баштары биригип, "Чогулуштун президиумуна. Сөз сураймын. Депутат Ж.Жекшеев." - деп жазылган кагазымды кармаган боюнча көпкө кеңешишти. Менин күтүлбөгөн жерден пайда болгонумду ачык эле жактырышпаган булар менден кутулуунун амалын издешип, акыры табышты окшойт.
А.А.дын сиңирген эмгектерин түгөтө албай мактап, андай акылдуу жана күчтүү саясатчы Кыргызстанда гана эмес, бүткүл Борбордук Азияда дагы жок, ошонун аркасында биз бейиштин төрүндө жашап жатабыз, демек, биз убара болуп шайлоо өткөрүп, чыгым болбой эле референдум аркылуу экинчи мөөнөттү ага беришибиз керек деген пикирди бир кишидей билдиришкен "дежур" ораторлор сүйлөп бүткөндөн кийин, төрагалык кылып жаткан губернатор залга кайрылып, минтип айтты: "Жолдоштор, биздин улуу урматтуу президентибиздин 40 мүнөт гана убактысы калды. Самолет учууга даяр. Бишкекте чет өлкөлүк делегациялар күтүп жатышат. Айрым чыгып сүйлөй турган жолдошторго убакыт жетпей калды (бир топ фамилиянын ичинде мени дагы кошо атады). Ошондуктан сөз урматтуу А.А.га берилет". Акаев адаттагы өзүнүн жеңилдиги менен трибунага дээрлик чуркап келди. Капыстан залдан адегенде бирөө, андан кийин бир нече, улам көбөйгөн үндөр жалпы хор менен "Жекшеевге сөз берилсин",- деп талап кыла башташты. Өлкөнүн президенти эмне кылаарын билбей, чогулуштун президиуму дагы дабдаарып калды. Сааданбековдун мага сөз бербөө боюнча "тапкычтыгы" суу кечкен жок. А.А өзүнүн абалынын оордугун түшүнүп, президиумдагы өз ордуна тез кайтты.
Ошондогу Сааданбековдун абалын көрсөңөр болот эле. Кыпкызыл болгон ал "Жекшеевге сөз берилет", - деп айтканга арандан зорго жарады. Ошондон кийин гана мен сценага жай көтөрүлүп, президиумда отургандардын жанынан өтүп баратып, А.А.дин жанына токтоп, өтө пас үн менен: "Аскар Акаевич, эмоцияга анча-мынча алдырган өз элиңизди кечирип коюнуз", - дедим. Ал макул болуп, башын ийкегиледи. Залда тымтырстык орун алып, А.А.ди мактаган мурдагы ораторлордон жадап, чарчаган катышуучулардын менин сөзүмө болгон зор кызыгуусун билдирип турду.
“Урматтуу Президент  мырза, сиз бүгүн окугандардын сөзүн уккан жоксуз, сиз Сааданбеков каалаган сөздөрдү уктуңуз. Тексттердин бардыгын ал даярдаган. Ошондуктан элдин атынан сүйлөдү. Балким, алар деле менин жүздөгөн, миңдеген жердештерим сыяктуу эле башка нерселерди айткысы келип жаткандыр, бирок кркушкандыгынан айта алышкан жок. Мен болсом, бирөөнүн тексттин окубайм, жөнөкөй адамдардын арасында болуп, көргөнүмдү айтамын. Алардын кандай жашап жаткандыгын, чечилбеген кандай маселелердин чогулганын, мыйзамсыз приватташтыруунун натыйжасында сиздин бир ууч чиновниктериңиз кантип байып, элди талоону улантып жаткандыгын айтамын.
Сиз бүгүн Тамга айылында айыл чарбасындагы реформаны тереңдетүү боюнча өткөргөн семинардын катышуучулары, башкача айтканда, сиз ишенген акимдер кечээ кечинде Балыкчыда эс алуу кечесин өткөрүшүп, алардын көнүлдөрүн ыр-бий менен ачкан жаш кыздар менен жигиттерге приз катары ири купюрадагы сомдорду гана эмес, долларларды дагы ыргытышкандыгы жөнүндө айтамын. Ошол эле учурда көп жылдык эмгек стажысы бар мугалим эжей таманы ажыраган бут кийиминен уялып, мектепке бара албай жаткандыгын мага айтып ыйлады. Сиз ушул мугалим жарыбаган акчасын жарым жылдан бери ала албай келе жаткан учурда, өзүнүздүн аким-реформаторлорунуз акчаларды кандай чачып жаткандыгын көрсөнүз болот эле. Мугалимдин көз жашын көрүп, акимдердин маянасынын өлчөмүн, алар кандай жашап, күн сайын эмес, саат сайын толуп, семирип жатканын билип туруп, туура жыйынтык чыгарсаңыз болот эле. Урматтуу А.А., менин колумдагы мына бул папкеде Ысыккөл областынын калкынын көз жашы толгон каттары менен телеграммалары жатат, анда жергиликтүү чиновниктердин, укук коргоочу органдарынын өкүлдөрүнүн бийликтен карасанатайлык менен пайдалануулары жазылган. Сиздин кымбат убактынызды албоо үчүн биринчи колго тийгенин окуп берейин. Бул телеграммада Аксуу районунун Челпек айылында ушул чарбанын жетекчиси Жункеевдин губернатор жана облпрокурор менен биргелешип алып жасаган мыйзамсыз иштери айтылат. Алар жасалма докуменггер менен жерге жана мүлккө болгон үлүштөрүн мыйзамсыз менчиктеп алышкан".
Жергиликтүү бийлик органдарынын мындан башкадагы чектен чыккан мыйзам бузуу фактыларына көңүлүн буруп, аягында минтип айттым:"Аскар Акаевич, бүгүнкү чыгып сүйлөгөндөр сизге тен келе турган атаандаш жок деп айтышты. Мен дагы ошондой деп ойлоймун. Бирок анда референдумдун эмне кереги бар? Акыйкат шайлоо өткөрүнүз, эгерде сиз акыйкаттуу атаандаштыктын негизинде шайлоо өткөрсөңүз, мен жана биздин партия сизди колдойбуз. Эгерде сиз референдум жолу менен экинчи мөөнөткө калам десениз, биз буга каршы күрөшөбүз, анткени бул демократиядан баш тартуу."
Менин сөзүмдөн кийин өзүмдүн ордума жетип отургуча зал дүркүрөгөн кол чабууга толуп турду. Ал эми мен президиумдун жанынан өтүп бара жатканда күтүлбөгөн жерден А.А. ордунан туруп, колумду катуу кысты. Эмне үчүн анткенин, мен бүгүнкүгө чейин түшүнбөймүн. Күтүлбөгөн жана күлкүлүү окуя кийин болду. Ордума отураарым менен артымдан бирөө чакырды. Артыма кайрылып, мага сунулган А.А.дин бир нече китеби менен "Жыпар байке, сиздин кол тамганызсыз бул китеп биз үчүн толук баалуу боло албайт. Сизди сыйлаган студенттер"- деген записканы көрдүм. Чогулуш алдында бардык студенттерге "Асаба" гезитинин журналисттери тарабынан чыгарылган Акаев жөнүндөгү китеби бекер таратылып берилген экен. Мен бул китепке кол тамгамды коюуга эч кандай моралдык укугум жоктугун, анын үстүнө залда Акаев өзү отурса,- деген менин жүйөлөрүм студенттердин жапырт каршылыгына дуушар болду. Алар биринин артынан бири китептерди пачкелери менен мага жөнөтө башташты. Мен баш тартуудан пайда жок экендигин түшүнүп, жанымда отурган ошол кездеги Эмгек жана камсыздоо министринин кыткылыктаган күлкүсүнө аралаш А.А.дин китебине өзүмдүн кыска кол тамгамды тез-тез кое баштадым.
Президенттин администрациясынын депутаттарга басым көрсөтүү боюнча иштери улантылып жатты. Референдумга макул болбогон ар бир депутатты тигил же бул чиновник кепке чакырып, мамлекетте башка маанилүү иш калбаган сыяктуу, референдум өткөрүү идеясын колдоого үндөп жатты. Ар бир чиновник өзүнүн президентке берилгендигин көрсөткүсү келип жатты. Ошондуктан, мага ошол кездеги мамлекеттик катчы, андан кийин премьер-министрдин постун ээлеген мен терең сыйлаган, маркум Жумабек Ибраимов телефон чалганда анча деле таң калган жокмун. Биз Ак үйдүн жетинчи кабатын-дагы анын кабинетинде жолугуштук. Биздин ортобузда өтө жылуу сыйлашуу мамиле бар эле. Ал дароо эле: "Жыпар Жекшеевич, сиз коп жолу эл алдында эгер А.А. шайлоого барса, аны колдоймун деп айткансыз", - деди. Бул сөз ЖК МЧЖнын депутаттары көпчүлүк добуш менен референдум аркылуу президенттин полномочиелерин узартууга каршы чечим алгандан кийин болгон. Кийинки күнү эле АА. мыйзам чыгаруу палатасына келип, палатанын чечимин так аткарып, шайлоого бара тургандыгын айткан. Башталган создү улантып, Ж.Ибраимов "Сөзүңүзгө бекем болуп, ишенимдүү адам катары А.А.ди колдоп бериңиз",- деди. Мен ага "А.А. шайлоого барган жок, ага биз, мыйзамчылар барууга мажбур кылдык, ал эми бул эки башка нерсе",- дедим. Мен ишенимдүү адам болуудан баш тарттым, бирок телевидениеден чыгып сүйлөп, шайлоочуларыма өз позициямды билдирүү менен, азыр президенттикке официалдуу катталган үч кандидатуранын ичинен А.А.дин бардык кемчиликтерине, айрыкча кадр саясатына карабастан, анын кандидатурасын колдоо талапка ылайык болорун айттым. Экономикада кыйроо болсо, жок дегенде андан сураш үчүн колдоо керек болчу. Биздин талапкерлердии шайлоо учурунда туура багыт алуусу үчүн ушул эле жетиштүү эле.

Биз, демократтар, реакционерлер менен болгон өтө оор, принципиалдуу таймашта президентти шайлоого барууга мажбур кылып, демократияны коргоп капдык.
Бирок биз ушундан тартып 90-жылдардын башындагы биздин демократиялык романтизмибизге орун жоктугун, жана чыгыш синдрому референдумду өткөрүү менен президенттин полномочиесин экинчи мөөнөткө калтыруу далалаты аркылуу ачыкка чыккандыгын түшүндүк. Бирок, биз бул демократиялык проиесстерди акырындап муунтуу жана авторитаризмге карата багыт алуу тенденциясы өз тамырын уламдан-улам тереңдете берерин толук өлчөмдө андабаган экенбиз.

ЖЫЛМАЙГАН ДИКТАТУРА ОРНООДО
(ЖК МЧЖ 1998-жылы 8-сентябрда сүйлөгөн сөзү)
Урматтуу депутаттар, урматтуу шайлоочулар! Силерге кайрылуумдун себеби - президенттин чексиз жеке бийликке умтулуу саясатынын дагы бир ирет оюнчугуна айланып жатканыбыз түрткү болууда. Көнүмүш адатка айланган анын элди тажата баштаган, саймедиреп сайроосу, ыплас ыкманы эч бир жерибестен, көздөгөн максатына көнгөн эле референдум менен жетиш үчүн далбастоодо. "Дүйнөдөгү эң мыкты тажрыйбага таянып", Жогорку Кеиешти эки баштуу кылып тынган референдумдун протоколдорунун сыясы кургай элек жатканда, дагы бир референдум өткөрүү зарылчылыгы, көрсө, эми депутатка талапкерлерди ошол шайлануучу өз округдарында жашагандарды гана шайлоону мыйзамдаштарыш үчүн керек болуп калган имиш (ценз оседлости). Анын аягы бүтпөгөн шайтан оюн уламышын туура көрбөсөк деле, оозубузду ачып, макулдаша бергенге да көнүп алдык көрүнөт.
Элибиз бир ууч "дежур" чалдардан, кынк эте албаган номенклатура кызматкерлеринен, күнкарама депутаттардан куру эмес экен. Алар ажобуз сөзүн бүтө электе эле жалпы хор менен колдоо көрсөтөөрү турган эле иш. Ал колдоочулар агымына биз деле көпчүлүгүбүз туруштук бере алчудай эмеспиз. Ошондуктан "Кыргызстан" аттуу "цирктин" үйрөтүлгөн айбанаттарындай болуп, бийликтин каалаганын аргасыздан аткарып берчүдөй болуп калдык. Көрсө, саясий элита өкүлдөрү жалаң эле региондордо жашагандыгынан, алар шайлана албай, борборубузда жашагандар шайланып алат экен да. Аргумент болбосон кое кал. Ооба, уккан кулагынарга танкалбагыла, так ошондой. Мыктылардын баары райондордо экен, чалакайымдар борборго чогулуп алган окшобойбузбу. Анын эмне максатты көздөп жатканы кирпиге да түшүнүктүү болду көрүнөт. Кыйын болсоңор жергиликтүү акимдерге, губернаторлорго такыр көз каранды болбогон, эки жакка кылчактабай, өзүнүн оюн түз айта алган саясатчылардын канчоосу кайсы региондордо - тандап көргүлөчү.
Акаев региондон шайлануучулардын, жергиликтүү бийликке борбордун тургундарына караганда канча эсе көз каранды экенин бизден жакшы билген үчүн, так ошол кыңк эте албай Ак үйдүн сунуштарын колдоп берүүчүлөрдү чогултуп алып парламентти бүгүнкүдөн да көбүрөөк мамыга байлап салууну көздөгөнү ачык эле көрүнүп турат. Эмне үчүн эки баштуу парламентти өзү каалагандай түзүп алгандан кийин да Акаевдин жаны жай албайт? Анткени ал элдин ан сезими бүгүнкүдөй өсүп кеткенин, ошол себептен бийликтин кысым көрсөткөнүнө карабай бир ууч бийликке көз каранды болбогон оппозициялык маанайдагы депутаттар шайланып келээрин жана алар аз болсо да, анын кекиртегине сайылган сөөктөй болуп, саясатына чоң тоскоол кылуучу күчкө айланаарын күтпөсө керек. Акаевдин бир гана багыттагы туруктуулугу байкалат. Ал мамлекеттеги бардык маселени колунан келсе да, келбесе да, өзү гана чечкиси бар. Анын элдин кызыкчылыгынан да жогору болгон жеке максатын түшүнбөй, өз алдынча бийликтин башка бутагы катары иштөөгө аракет кылган күчтөргө кыжырланып турганы байкалат.
Референдумга коюлуп жаткан экинчи маселе - жерге жеке менчикти киргизүү. Бул элдин көкөйүндө турган маселени киргизгенинин себеби, өзүнүн саясий амбициясына жетүүдө элдин көпчүлүгүнүн колдосуна ээ болуу. Анткени, референдумга коюлган беш суроого элдин бир гана жооп берүүсү керек. Демек, жер маселесине макул болгондор автомат түрүндө бардык башка суроолорго да ООБА дээри максатына ылайык болуп жатпайбы. Так ошол себептен Кыргызстандагы жердин шартын тереңирээк изилдебей, саясий жана укуктук негизсиз эле, кылым бою эл ортосунда со-гуштардын, кагылуушулардын негизги себеби болуп келген жер маселесин ушунчалык чийки боюнча шашып референдумга алып чыкпадыбы. Эгерде, урматтуу коллегалар, жердин жеке менчикке өтүүсүнүн концепциясы иштелип чыгып, технологиясы такталган болсо, коомчулукта мынча ашыкча ызычуу болбойт эле.
Урматтуу депутаттар, эгер силер атайын чыгынып, Бишкектен 10-15 чакырым аралыкка чыксаңар эле, орто кылымдын кулдарынын кейпин кийген жапжаш кыз-келиндердин күндүзү кул, түнкүсү токол милдетин аткарып жүргөндүгүн көрмөксүңөр. Ошондойлордун бирөө менен жолугуп, анын аты жөнүн жана таржымалын билүүгө аракет кылам деп канчалык коркутуп алганымды көрсөңөр эле, бүгүн жер маселесинде канча биз билбеген сырлар бар экенин түшүнмөксүңөр. Кайдан-жайдан пайда боло калган жер ээлеринин кордугуна чыдап, өлбөстүн күнүн өткөрүп жургөндөрдүн көргөн күнү эмне болот? Ал эми эчак эле жерди бөлүштүрө электе кожоюн болуп алгандар кайдан чыгышты? Кыскасы, жер боюнча маселенин жообунан суроосу көп башаламандык, кымкууттук, кылмыштуулук өкүм сүрүүдө. Жерди жеке менчикке берээрден мурда аны инвентаризациялоо керек. 70% элибиз жакырчылыкта жана бир гана жер менен жашоосун өткөрүүдөн башка айласы жок.
Президенттин кайрылуусундагы кийинки маселе массалык маалымат каражаттарга (ММК) эркиндик берүү жөнүндө. Көрсө ММКларга - Ак үй эмес эле депутаттар эркиндигин бузуп жаткан имиш. Минтип айтуубашка бир дагы саясатчынын колунан келмек эмес. Жооп бергилечи, урматтуу коллегалар, ушул өткөн эгемендүүлүк жылдарында, биз, депутаттар, канча журналистерди те-миртордун аржагына отургуздук? Кайсы журналист, кайсы күнөөсү үчүн жана кимдердин кысымы менен кесилип отуруп чыгышканы баарыбызга белгилүү эмеспи. Баарын айтпастан, бир эле жашы жетелек балдары бар Замира Сыдыкованын мисалын айтсак эле жетиштүү болот го. Так ошол президенттин командасы тарабынан журналистер куугунтукталып жатканына депутаттар күнөөлүү болгонуна таң калбаска айла жок. Балким, Жогорку Кенештин "Свободные горы" гезитин, көз каранды эмес "Политика" гезитин да биз жаптырдык?! Депутаттарды өкмөттүк ММК "шыбаганы" эле болбосо, башка бул маселеге эч байланышы деле жок. Алар дайым ММК тарабынан сындала берет, бирок ошого каршылык чара көрүү иммунитети да жок. Бүгүн, ушул сөздүн ыгы келип калганынан пайдаланып, журналистерге кайрылаар элем: "Биз силерден 100% чындыкты талап кылбайбыз, 50% эле калыстык кылган болсоңор чексиз ыраазы болоор элек. Ал эми силердин эркин сөзүңөр коомчулукка өтө керек, ошондуктан, өзүңөр билгендей мен силерди дайым колдоп келгемин жана колдой бермекчимин".
Кийинки маселе - бул депутаттардан кол тийбестикти алып салуу. Эгерде эсиңиздерде болсо, мен МЧЖдын биринчи эле отурумунда ушул кол тийбестикти депутатардан алып салууну сунуш кылдым эле. Бирок, өзүңөр билгендей менин сунушумду 3 гана депутат колдоп, палатадан өтпөй калган. Андан бери көп эле убакыт өттү. Бүгүн мени тан калдырган өкмөттүк ММКнын жалгыз гана депутат-тардын кол тийбестигин көтөрүп жатышкандыгы. Аларга бере турган суроом: "Эмне үчүн, силер ошончолук эле көрөгөч болсоңор, бийликтин башка бутагындагы кол тийбестик жөнүндө ооз ачып да койбойсуңар? Алсак баарынан алып салалы, бир эле депутаттардан эмес".
Ансыз деле Ак үй айрым чындыкты айткан депутаттардын арка-сынан узун укуругун салып жатышканы жашырын деле сыр болбой калды. Элди кандай алдасаң да жарашат дегенсип, Акаев депутаттардан кол тийбестикти алдырып койсок эле Ак үйдүн жетинчи кабатына жеткен коррупция да жоголуп кетчүдөй түр көрсөтөт. Турмушубуз ушул депутатгардын кол тийбестигин алып салсак эле околуп кете турган болсо, кенедей да ойлонуп отурбастан эле алып салалы.
Урматтуу депутаттар, биз өткөн референдумда эч кийлигишпейли деп, мыйзам чыгаруу иши менен гана алек болуп, Адахан айткандай «өзүбүздү биттеттирип» алдык эле. Эми да биз кийли-гишпей эле коелу деп, анын бийлик кумарына малынган аппетитин күчөтүп жатканыбызга жол болсун. Баарыбыз илимпоздун лабораториясында эксперимент үчүн кызмат кылуучу жандыктардан айырмабыз жок болуп баратканыбыз мени тынчсыздандырып жатат. Ошондуктан, бул өтө маанилүү саясий маселе боюнча биз даярдаган элге кайрылууну колдоп берүүнөрдү өтүнөмүн. Тексти сиздерге таратылган. Эртең кеч болуп калаарын унутпасаңыздар.
Жок, колдобосоңуздар, анда биз эл аралык коомчулукка кайрылып, мындан ары Кыргызстанда парламенттик институт биротоло жоюлуп, анын ордуна эч бир мамлекеттин тажрыйбасында болуп көрбөгөн, ачык курал колдонбогон, оппозицияны катуу куугунтуктабаган, ошол эле мезгилде талыкпастан демократиялык баалуу укуктарды, адам укугун курулай эле жарлыктай берип, ал эми чындыгына келгенде өтө куулук менен ал касиеттердин баарынын тамырын жулган, кайталангыс, өтө куу, жылмайган диктатура, кыргыз модификациясы бар диктатура орногонун жарыялап туруп, тарап кетишибиз керек.
Көңүл бурганыңыздарга чоң рахмат!

САЯСИЙ КРИЗИСТИН СЕБЕПТЕРИ  ЖАНА САБАКТАРЫ
("Кыргыз ордо", 29-август – 5-сентярь, 2002-жыл)
Бүгүнкү саясий кризис кандайча пайда болду, эми эмне болот жана ал кризистен кангип чыгуу керек? — деген суроого так жооп бөрүү өтө оор.
Биринчиден: саясий кырдаалдын курчуп кетишине, албетте Аксы окуясы түрткү болду. Ал эми Аксы окуясы кайдан чыкты? Элибиз бийликтин 12 жылдан берки кылык-жоруктарын көтөрүп, сабырдуулук кылып отуруп, акыры өз бийлигинен ок жегенден кийин, эч күнөөсүз азаматтарынан айрылгандан кийин жарылып отурат. Куралсыз өзүнүн конституциялык саясий укугун накта де-мократиялык жол менен коргогону үчүн мыкаачылык менен согушта душманынын огуна учкандай акыбалга дуушар болушту. Бул кандуу окуя мамлекеттин коопсуздугуна коркунуч туудургандыгы-

нан эмес, алардын арам байлыгына жана эки жүздүү бийлигине көз арткандан эмес, жоопкерчиликтүү чиновниктин өмүрүнө коркунуч болгондуктан эмес, же болбосо кайсы бир жергиликтүү начальник акылынан адашып калып буйрук бергенинен эмес, куралы колунда бар милииия өзүнүн өмүрүн коргогондуктан эмес, мамлекеттик бийлик элди коркутуп тыюу жана жазалоо максатында атайын аттырды. Аттырбаганда эмне кылмак? Качан эле кыргыз эли бийликке каршы чыкчу эле, качан эле оппозициялык партиялар, журналисттер жана коомдук укук коргоочулар аксылыктарчалык массалык түрдө узак мөөнөт жүрүш уюштуруп, өзүлөрү бекем талап койчу эле?
Бул Аксы коогаланы Кыргызстандын кайсы булун-бурчунда болбосун жана качан болбосун, акыры болмок. Буга чейинки Кыргызстандагы саясий коомдук процессттердин терс багыттагы өнүгүүсү акыры ушул трагедияга жеткирмек. Кыргызстандын атуулдарынын коомдук саясий иштериндеги кайдыгердиги, саясий күчтөрдүн чабалдыгы, бийликтин карөзгөйлүгү, карапайым элине карата чексиз "өзүн өзү билип, өтүгүн төргө илгенинде" болду.
1993-жылда Жогорку Кеңеш тарабынан кабыл алынган мыкты Конституцияны өзгөртүүнүн кажети бар беле? Албетте, жок. Аны өзгөртүү үчүн миллиондогон каражаттарды чачып, үч сапар "жалпы элдик" референдумду өткөрүп жана аны көз боемоочулук менен жалпы эл колдоду кылып парламенттин, өкмөттүн бийлигинин эсебинен президенттин укугун көбөйтүп жана сот бийлигин жеке президенттин кол баласына айлантуу кимдин кызыкчылыгына жооп бермек? Шайлоо комиссиясынын шайтан оюндарын көрүп турсак да каршылык кыла албадык. Анткени уят-сыйытты такыр унутуп коюшуп, КГБсы, МВДсы, Прокуратурасы, Соту, бардык мамлекеттик структуралары шайлоону өз колу менен баштап жана өзү билгендей бүтүрүп жатса эл эмне кыла алат эле? Боршайком Ак үйдүн заказын аткаруу экспериментинин жемиштүү жениши катары 1995-жылкы парла-менттик шайлоодо Сокулук районунда М.Шеримкуловду жайлады-бы? Жайлады. Андан көп мезгил өтпөй президенттик шайлоодо жеке эле Баткен, Ош, Жалалабадда эмес, жалпы эле Кыргызстандын ре-гиондорунда Апсамат Масалиевдин добуштарын жайладыбы? Жайлады. 2000-жылкы парламенттик шайлоодо №44 Карабуура округунда Ф.Куловдун, Ысыккөл районунда Ө.Суваналиевдин шайлоочуларынын берген добуштарын, Ф.Куловту КДК партиясынын тизмесине кошуп койгондугубуз үчүн сотаркылуу КДК партиясын жайладыбы? Жайлады. Мен жалпы элге аттын кашкасындай белгилүү гана окуяларга токтолуп жатам. Мындай фактылардын өтө эле көбүн   келтирүүгө болот.
Мына ушул удаа-удаа өткөн рефсрендумдарда 1993-жылкы Конституаияны бузуп, бүт маселелерди президент өзү гана чечип калды. А бирок президент ошол эле убакытта такыр эч нерсеге жооп бербейт. Алббетте, МВФ, Дүйнөлүк банк жана башка ушул сыяктуу кредит инвестицияларды берүүчү донор уюмдардын жана Кыргызстан мүчө болуп кирген эл аралык уюмдардын талабына ылайык келишимдерди, мыйзамдарды кабыл алдык. Антпесек бизге ким каражат берет? Конституциябызда цивилизацияга жеткен демократиялык мамлекеттин саясий атуулдук укуктарын камсыз кылуучу шарттар болсо дагы, иш жүзүндө алар одоно бузула берди.
Саясатчылар өзүлөрүнүн оюн ачык айтып жана аны иш жүзүнө ашыруу укугунан ажырашты. Ишкерлерибиз жогору жакта колдоосу болбосо мыйзамдын негизинде ачык-айкын өзүнүн ишин жүргүзө албай калышкан. Мамлекеттик ири кызматтарды, бардык структураларында кызматты сатып алуу кадимкидей элетабигый көрүнүшкө айланып калды. Коррупция, Акаев айткандай, Ак үйдүн жетинчи кабатынан башталат. Криминал топтор, жооптуу мамкызматкерлер, укук коргоо органдары эбак эле биригип кетишкен. Кыргызстандын түрмөлөрүндө соттолуп отургандар мамлекеттин миллиондогон сомдорун сугунуп койгон аткаминерлер эмес, айласы кетип майда-чүйдө уурулук менен бала-бакырасын багам деп кармалып калган шордуулар. Натыйжада, сөз жүзүндө бир, иш жүзүндө такыр башка стандарт менен жашоо жеке эле бийлик чөйрөсүнө таандык болбостон, жалпы коомчулукка табигый көрүнүш катары таркады. Үстүдө айтылып кеткендей шайлоолор, референдумдар ачык эле фальсификация кылуу менен Ак үйдүн заказын гана аткарып калганына көзү жеткен элде дээрлик мамлекеттик бардык саясий укуктук институттарга болгон ишеними жоголду.
Ошол эле учурда оппозициялык саясий партияларга, өкмөттүк эмес уюмдарга, көз каранды эмес массалык маалымат каражаттарына мамлекеттик колдоону мындай эле кой, алардын баарына мамлекеттик бийлик өзүлөрүнүн партияларын, ӨЭУын, мамлекеттик каражат менен каржыланган гезиттерин, КТРди каршы коюшту. КТР жана өкмөттүк гезиттер дезинформация ишин ачык эле Күчөттү. Өзүнө жакпаган саясатчыларды, ӨЭУдун өкүлдөрүн, журналисттерди куугунтуктоого алып, айрымдарын соттоотуудан да кайра тарткан жок. Бюджеттик мекемелерди, студенттерди, айрыкча аскер кызматындагыларды жана ички иштер кызматкерлерин элге каршы күч катары пайдаланышууда. Ал эми УКК болсо оппозицияны андыгандан башка эмне иш кылганын эч ким билбейт.

Мамбийлик бир жагынан өзүнүн ресурсундагы бардык структуралар аркылуу граждандардын укугун тебелеп, экинчи жагынан бийликтин мыйзамсыз жорук-жосундарына кеңири жол ачып койгон. Ал эми ... элдин, саясий партиялардын өзүлөрүнүн оюн, идеясын, пикирлерин эркин билдирүүгө жана таркатууга куралсыз тынч чогулууга, митингдерди жана демонстрацияларды эркин өткөрүүгө... түздөн түз Конституция (16 статьясы) берген укугун одоно бузушуп, акыркы 7-8 жылдын ичинде бир дагы саясий партияга митинг өткөрүүгө уруксат беришкен эмес. Мен жеке өзүм эле акыркы жылдары жергиликтүү бийликке мыйзамдын бузулгандыгына на-аразылык билдирүү үчүн митинг өткөрүүгө КДК партиясынын жетекчиси катары беш сапар кайрылып, бирок бир да жолу уруксат ала алган эмесмин. Бул адамдын укугун бузуу эмей эмне?
Мына, ушул үстүдө айтылган коомдук терс процесстердин өнүгүүсү бийликтин көзүн май бастырып, тынч жана куралсыз, өзүлөрүнүн пикирлерин эркин билдирүү максатында келе жаткан аксылыктарды ээн талаадан тосуп алып аттыргандыгы акыры бир күнү болмок. Болду. Кан төгүлдү. Аксылыктар М.Бекмуратов, К.Сапаралиев, С.Тагаев, Э.Четинбаев, Э.Умөталиев, С.Уркунбаев жана аксылыктардын адилеттүү талабын колдоп, саясий ачкачылыкта Ш.На-заркулов өзүлөрүнүн өмүрлөрүн берсе, дагы оңдогон аксылыктар ок жеп жаракат алып, бир гана А. Бекназаровдун боштондугу үчүн эмес, жалпы бардык кыргызстандыктардын тебеленген укугун коргоп, демократия үчүн жерибиздин, мекенибиздин бүтүндүгү үчүн күрөшүштү. Мындай бийликтин огунан курман болгон азаматтарыбызга эң жогорку Кыргыз Республикасынын Баатыры деген наамды ыйгаруусун бардыгыбыз талап кылышыбыз керек. Ал жогорку наамдын баркын кетирип, өзүнүн кошоматчыларына деле берип жатпайбы президент. Ошентип, мамбийлик өзүнүн граждандарынын эн биринчи укугу болгон - жер жүзүндө жашоо укугунан ажыратып отурат. Бийлик бүгүн аксылыктарды аттырса, эртең таластыктарды, көлдүктөрдү, нарындыктарды, чүйлүктөдү, бишкектиктерди аттырбайт деп ким кепилдик бере алат?
Жогоруда аталган акын Бекболотовдун дагы бир ырына көңүлүңөрдү бурайын.
АКСЫ ЫЙЫ
Сынып чындык, калыстык уурдалганын 
Уккан сайын ызага ууланамын. 
Катар туруп кайгынды бөлүшалбай, 
Кандай кылам, аксылык туугандарым?!
Бүтө турган иш эле жакшылыкча, 
Ок атылып капилет аксылыкка, 
Алатоону аралап жүрөт окшойт, 
Арбактары айланып ак булутка.
Кантип аттын, катыгүн, өз элинди, 
Өрттөдүбү өкүнүч өзөгүңдү? 
Кашайгыр ай, кашайып калгырдыкы, 
Ата-энеңе автомат кезедиңби?
Канга боеп Боспиек, Кербен жерин, 
"Аткыла" деп буйрукту бергендер ким? 
Жалган куран айынын он жетиси –
Бийлик үчүн тарыхта шерменде күн.
Алар деле каалаган баш аманды, 
Бир аз эле жакшыраак жашаганды. 
Кан какшаган калк үнүн укпагандар. 
Кудай берсин силердин жазаңарды!
Экинчиден: зар какшап, "күнөөлүүлөрдү жазалагыла"- деген элдин талабына президент түкүрүп эле койду го. Анан ошол үчүн анын отставкасын талап кылган оппозиииянын өкүлдөрүн душманы кылып, бюджеттик мекемелердин коллективдерин, студенттерди, УККсын, ИИМин кошуп, баарын таанылбасын деп граждандык кийимчен чыгарып, "дежурлардан" башка бирөө сүйлөбөсүн деп, трибунаны курчатып, бирин "кызматтан кууласың", экинчисин - "окуудан чыгасың, барып Акаевди колдобосоң" - деп коркутуп, мажбурлап, Бишкектин борборундагы эски аянтка айдап чыгышып, кадимки 1930-1937-жылдардагы Совет бийлигинин, партиянын жол башчыларынын ыкмасындай массалык түрдө оппозииияны айыптап, Сталинди мактагансып Акаевди мактап, ошол оппозициянын жетекчилерин мамлекеттик кылмышкерге айлантып, камакка алууну максат кылышканы даана эле көрүнүп турбайбы.
Аксы коогалаңы болуп, ал окуя саясий кризиске алып келгенинин айрым эле себептерине токтолуп кеттик. Ал эми бүгүн ар бирибиз күбө болуп жаткан Акаевди колдоо митингдери жер-жерлерде өтүп, анда өтө кыраакылык менен тандалган "дүжүрлөргө" алдын ала "такталган" тексттерди окутуп жатканы сокурга да көрүнүп турат. Эмнегедир шилекейи чачыраганча Акаевди мактап, аны коргоо керек деп жатышса да, убагында Сталинди колдогондой дүркүрөгөн кол чабуулар байкалбайт. Тескерисинче, Бишкектеги бийлик уюштурган "митинг жабык"- дегенде, аргасыздан катышып тургандар биринчи жолу көңүлдөнүп, кол чаап жатышпайбы. Бирок, кеп чын ниети менен катышкан катышпаганында эмес, ошол мойнунан байлаган ит сыңары, арга жок элдин санын көбөйтүп эле туруп бергени эле керек бийликке. Анткени, КТР жаналекетке түшүп, жалпы эл көтөрүлүп чыгып оппозицияны айыптап, Акаевди колдоп жатат деген жомогун улантып, элибиздин ан-сезимин көнгөн адатынча тескери буруп жатпайбы. Токмокто (Бурана), Сокулукта, Бишкекте, Таласта (Манасордо), Кочкордо, Жумгалда, Ысыккөлдө (Кербенжүрүш) жана түштүктө өтүп жаткан жалпы элдик митингилер арасындагы адамга күлкү келтиргендей көрүнүш болгону менен өкмөттүк теле, радио, гезиттер аркылуу коомдук пикирди оппозициялык кыймылга, анын жетекчилерине каршы мобилизациялоодо, ошону менен бирге, бийликке аларды куугунтуктап, кылмышкер катары камоого, соттоого жакшы шарт түзүп берүүдө.
Кечээки эле 89-90-жылдары "Ашар" коомунун, андан кийин КДКнын башынан өткөн окуяларды эстесек эле жетиштүү болот. Мисалы, 1989-жылы өлкөбүздө кайра куруу башталгандан кийин, оңдогон жылдары Бишкектеги өндүрүш ишканаларынын эң оор бөлүктөрүндөө эмгектенип келишип, үйгө жете албай ар кайсы батирлерде бала-бакырасы менен кордук көрүп келген кыргыз жаштарынын конституциялык укугун коргоо максатында "Ашар" коомун уюштурганыбызда бизди да, артыкча, жетекчиси катары мени. Бишкектин бардык колективдерине, райондук жыйындарда улутчул, түрмөдөн жаңы эле чыккан рецидивист, экстремист деп ошондогу жетекчилер коомдук пикир түзгөндүгүнүн натыйжасында үстүмөн кылмыш ишин козгошуп, тогуз ай тергөө ишин жүргүзүшүп, үйүмдүтинтишип, акыры эч күнөөмдү далилдей албаганынан кылмыш ишин токтотушкан. Ошол эле учурда жаны конушка үй салуу укугун алган Бишкектин тегерегиндеги жаштарга элди каршы коюу максатында бийлик канча провокацияларды гана уюштурган эмес. Биз, "Ашардын" жетекчилери, союздук бийлик элдик кыймылды токтотуу үчүн түрлүү провокацияга бараарын алдын-ала билип, жаштардын арасында түшүндүрүү иштерин жакшы жүргүзгөндүгүбүздөн гана бийликтин максаты ишке ашкан эмес.
Жаштар арасында КГБ тарабынан кандай гана бузуу, жаруу, кайраштыруу аракеттери жүрбөдү. Ырас, күч колдонуп кыймылды токтотуу үчүн шылтоо керек болчу. Эгерде эле ашарчылар жана алар-ды активдүү колдогон студенттер, жаштар жана алдынкы интеллигенция өкүлдөрү провокацияга алданып, кандайдыр инцидентке кабылганда, мамлекет күч менен басып, бизди узак мөөнөткө ка-моосу шексиз эле. Эн алгачкы саясий митингди 1990-жылдын 25-январында Ак үйдүн астында өткөрүп, бирок эл көп болгондугуна байланыштуу эртеси 26-январда Алатоо аянтында өткөзгөнбүз. Ошол 26-январдагы митинг болоордо КГБ мени кармап кетип, каматуу планын даярдаган экен. Бирок, мен алардын жашыруун арам планын билгендей митинг башталганда эле аянтта турган элге кайрылып, аларды ашкерелеп, планын бузуп, өзүмдү сактап калганымды 4-5 жылдан кийин ошол КГБнын бир жооптуу кызматчысы бир Конокто отуруп, байкабай менин жердешиме айтып алган.
Бир жыл өтпөй Кыргызстан демократиялык кыймылы (КДК) түзүлдү- КДКнын кыргыз тарыхында жасаган зор эмгегин башка бирдагы саясий кыймыл же партия азырынча жасай элек. Кеп анда эмес. Кеп бүгүнкү саясий курч кырдаалдагы бийликтин "Акаевдин отставкасы жана эл үчүн реформа" кыймылына каршы уюштуруп жаткан бүгүнкү шайтан оюну жөнүндө. (Ушул жерде айтыи кетчү дагы бир сөз бар. Мен ушул кыймылдын атын "Аксы коогалаңы Кнйталанбасын"- деп атайт элем. Бул сунушумду башкалар колдобой коюшкан. Менимче мындай ат ишке көп зыян алып келди.) Алардын накта максаты эмнени көздөйт жана биз ошол кечээ эле Жакында башыбыздан өткөргөн окуялардын сабагы эмнени айтып турат, кеп ошондо. Эгерде, биз ар бир өткөн саясий турмушубуздан Жигердүү сабак албасак, анда накта бүгүнкү бийликтин таз кейпин биз да кийип калабыз.
Биринчи сабак. Бийлик сөзсүз түрдө элдик кыймылга каршы провокация уюштурат. Чатак чыгарууга, эл арасындагы кагышуу болушуна аракет кылат. Бүгүнкү бийлик өзү өткөрүп жаткан жер- жерлердеги митингилер ошол аракетинин башаты. Адегенде кыймылга каршы коомдук пикир түзүү, оппозициялык күчтөрдүн кыжырына тийип, алардын тартип бузууга, мыйзамды бузууга шартын түзүү. Андай болгон соң оппозицияны күнөөлөп, көпчүлүк элдин колдоосуна таянып, Кыймылга каршы чечкиндүү күч колдонуу жана анын башындагыларды биротоло эл душманы кылып жана анын шылтоосу менен авторитардык режимдин диктатурасын орнотуу үчүн ыңгайлуу шарт түзүү. Демек, мындай чатактын чыгышы эч качан элдик кыймылдын, кайсы бир оппозициялык структуранын максатына таптакыр жооп бербестен, түздөн түз бийликтин гана кызыкчылыгын көздөйт. Бардык күчүн оппозииияга каршы колдонууга оңой жол ачат.
1990-жылы СССР империясы Балтика жээгиндеги республикаларды өз тутумунда кармап кала албай жана алардын бөлүнүп, өз алдынча эгемендүү мамлекет болуп кетүүсүнөн, башка союздук рес-публикаларга да үлгү боло баштаган таасиринен коркуп, Вильнюс, Кишинев, Тбилиси, Алматы, Баку, Душанбедеги окуяларын жана ошондой эле Ош окуясынын чыгышын тымызын уюштуруп, ошол улуттар ортосуна от жагып, аларды бири-бирине каршы кагыштырып, алсыратып, анан армия, милиция менен алардын жазасын берип жана элдин ынтымагын. саясий стабилдүүлүктү сактоо үчүн чара көрдүк деген шылтоо менен эл аралык масштабда өзүлөрүн актоо жана экинчи тараптан СССРди сактап калуу аракети болучу. Бул жөн гана менин фантазиям эмес.
Мен 1989-жылдын аягында 90-жылдын башында конспиративдүү түрдө эки сапар Литвага барып, союздук респуликалардын элдик фронтторунун, демократия кыймылдарынын, саясий күчтөрүнүн лидерлери менен жолугушуп жана үстүндө айтылуу кандуу окуяларды чагылдырган видеотасмаларды, башка документтерди көргөн адам катары айтып жатамын. Деги эле бүгүнкү кыргыз бийлиги өзү уюштуруп жаткан митингилер ошол мен айткан кандуу окуялардын авторлорунукунан эч кандай айырмасы жок, накта ошол эле сценарий менен жүрүп жатканында.
Экинчи сабак. Эгерде аксылыктар өзүлөрүнүн талаптарына ылайык Бишкекке келишсе жана аларды колдогон башка региондордон келгендер да бийлик өзү митингдерди жер-жерлерде өткөрүп, үлгү болуп жаткандай шартта (канча кылганы менен прецедент бар да) митинг өткөрүшүп, талабы аткарылмайынча тирешүүгө барышса, анда мамбийлиги тарабынан опурталдуу провокация аркылуу башаламандык уюштуруусу толук мүмкүн.
1990-жылы Дүйшөнбүдө он миңдеген адамдар (документалдуу видеотасманы коргөнүмдө бир да масты же болбосо наркоманды жана куралчан адамды көргөн эмесмин) ошондогу Тажикистандын компартиясынын 1-катчысы Махкамовдун отставкасын талап кылышканда так ошол, азыркы тажик президентинин резиденциясынан снайперчи маңдайдагы үйдө, кухнясынан аянттагы элди карап турган башка улуттагы аялды чекеге атып, ызычуу, баш-аламандык уюштуруп, элге наркомандар башка улуттарга каршы ок атышты деп, өзүлөрү баштап алып, бүгүнкүгө чейин тажик жеринде толук тынчтыкты орното албай келишет. Мына, кайсы бийлик болбосун, ал эми биздин бийлик артыкча, өзүнүн байлыгынан ажырап калбас үчүн да адамдын өмүрүн бир тыйынга баалабастан, эл ичинде массалык психоз жаратышып, элдин ичиндеги карама-каршылыкты атайын эле күчөтүшүүдө.
Бийлик оппозициянын ичин бөлүп-жаруудагы биринчи "жеңишине" жетти десек болот. "Агым" гезитинин кожоюну Мелис Эшимканов Оштогу отставкадагы милициянын генералы Абд-рахманов сыяктуу А.Акаевди эми дагы бир жети жылдык мөөнөткө шайлап алууга чакырбаса да Акаевден башкалардын баары согушка дапдаяр болуп турган "толпа" деген маанайда "Аргументы и факты" гезитинде интервью берип салды. Бул Мелистин өз абийринде болсун. Толпа деп Акаевди колдоо үчүн күч менен аянтка айдап чыккан митингдеги элди айтса окшошмок, бирок аксылыктардын жогорку саясий маданияты, кыраакылыгы, туруктуулугу, эрки жаңы соңку кыргыз тарыхындагы демократия үчүн кошкон салымы терең урматтоого гана татыктуу.
Аксы окуясы бүт элди ойготту. Аксылыктар бийликтин маскасын сыйрып ташташты, карапайым элге чоң ишеним жана үмүт берди. Акырында айтаарым, элди кайраштырган, Конституцияны, Мыйзамды бузган, абийирин унуткан, өз элинин ичинен душман издеген жана жеке бийлик кызыкчылыгын бардыгынан жогору койгон бийликтин келечеги жок.
Президент Акаев өзүнүн Указы менен Конституциялык кеңешме курамын түзүп салды. Бул тегерек стол-1, тегерек стол-2 жана тегерек стол-3 сыяктуу эле кезектеги амалкөйлүгү, анткени эл талап Кылган конституциялык реформа Акаевдин саясий оюндарынын Кесепетинен чыккан бийлик башаламандыгын жоюу эле. Менимче, Акаев өзү башында турган бул орган Акаевдин саясий укуктук манипуляциясынын  ишке ашуусуна гана жардам берет.
Жалпы элибиз бийликтин провокацияларына жеңдирбей, конституциянын, закондун негизинде биримдигин бузбай саясий талаптарын коюшса, оппозиииялык күчтөр айрым азгырма ораторлорду ээрчибестен, эмоцияга алдырбай, конструктивдүү талаптарды коюп, алардын ишке ашуусун жогорку деңгээлде уюштура алышса жана президент өз абийри менен отставкага кетсе, конституциялык реформа бардык бийлик бутактарынын тең салмактуулугун камсыз кылса жерибизде тынчтык, стабилдүүлүк жана демократия орношуна көзүм жетет.

БУЛАР БЕКЕРИНЕН БИЙЛИКТЕН АЙРЫЛГЫСЫ КЕЛБЕЙТ
("Республика", 4-сентябрь, 2002-жыл)

· Жыпар Жекшеевич, сиз 1989-90-жылдардагы массалык акциялардын башатында болгонсуз. Андан бери 12 жыл өткөнүнө карабастан тарых кайталанууда. Бул мекенибиздин тарыхындагы эки мезгилдин эмне айырмасы жана эмне окшоштугу бар?

· Кандай режим болбосун, массалык түрдө каршы пикирлер иш-аракеттер үчүн  жүйөөлүү себептер болуп турат. 1989-жыл. Ошол "Ашар" кыймылын уюштурууга түрткү болгон өлкөдөгү чечилбей келген курч мүнөздөгү социалдык маселелер болучу. Бирок кыймылдын түзүлүшүнүн негизги өзөгү, албетте, орчундуу саясий талаптар эле. Ал мезгилде бирдиктүү Союз, коммунисттик режим ачакей көз караштарга, саясий структураларды түзүүгө мүмкүнчүлүк бербей тургандыгынан, коомдук-саясий кырдаалдын татаалдыгынан, ошол шартка ылайыктап, коомдук талаптарды ачык коюунун формасын табуу зарыл эле.

Ал эми кыргыз жаштары өндүрүштүн эң оор, ден соолукка зыяндуу жерлеринде оңдогон жылдары эмгектенип келишкенине карабастан, үй-бүлөсү болсо да, эмнегедир үй алуу укугуна сырттан келгендерге салыштырмалуу ээ болбой келишкен. Алар биригип, бир күч болгондо гана астында турган социалдык маселелерди көтөрүп жана аларды чечүүгө болот эле. Бирок, бул башталышында социалдык маселенин тегерегинде бириккенибиз менен, кийинчерээк биздин катарыбызга саясий көз караштары калыптанган инсандар кошула баштады. 1990-жылы 25-январда Ак үйдүн астында, 26-январда - Борбордук аянтта уланган 6-7 миң адам катышкан эң ачгачкы саясий митингилер биринчи жолу өз алдынча мамлекеттүлүктү, кыргыз тилине мамлекеттик статусун алып берүү жана башка ушундай сыяктуу талаптарды койгондугу менен тарыхта калды.
Башкача айтканда, КДКнын программасындагы кийин жаңы Конституцияга кирген биртоп эгемендүүлүктү тастыктаган талаптар так ошондо башталган эле. Ал эми ушул 2002- жылдын элдин массалык толкундоосу, жүрүштөрү алардын бүгүнкү бийликке ишеними кеткендиктен, терең нааразычылыктан чыгып отурат. Сиз "12 жыл" деп жатасыз. Ооба, элдин коомдук-саясий процесстерине ошончо мезгилден бери кайдыгер мамиле кылгандыгынан бүгүнкүдөй жеке бир адамдын колуна чексиз бийликти топтоосуна алып келип отурат. Бүгүнкү окуялардын чыгышынын бирден бир себеби ошондо.
Мамлекетибиздин аймактын бүтүмдүгүн бир эле адам өзү билгендей чечип коюп, андан кийин аргасыз болгондуктан аны мыйзамдаштыруу иш-аракеттерин издегени эле көп нерсени айтып турат. Баарыбыз эле демократиялык мамлекет куруп жатабыз деген кыялдан арый албай, кайдыгер жүрө берип, бийликтин коомчулук бар экенин эсинен чыгарып, өзүлөрүнүн конституциялык укуктары үчүн күрөшкөн жарандарыбызга бийлик ок атты. Так ошол ок атылган мүнөттөн Кыргызстандын тарыхынын жаңы баракчасы башталды. Замандаштарыбыздын аң-сезими түп тамырынан өзгөрдү. Акыры бардыгы ойгонду. Эгерде бийлик адамды Кудай берген жер жүзүндө жашоо укугунан ажыратпаса мынчалык өтө тез элдин аң сезиминде өзгөрүш болмок эмес. Эки окуяга ар башка себептер түрткү болгону менен, алардын окшоштугу - бул элдин бийликке жана алардын жүргүзгөн саясатына каршы көз карашын билдирүүсү.
-
Эгерде 90-жылы бийлик кандай болбосун элдин нааразычылыгы улам күч алып баратканын, режимдин күнү бүтүп калганын туура түшүнгөндөй мамиле кылган болсо, бүгүнкү бийлик мүмкүн болгон бардык технологияны колдонуу менен каршылык көрсөтүүдө. Элдик
массанын бүгүнкү бийликке жасаган кысымы, бул режимдин кетүүсүн ишке ашыра алышы канчалык реалдуу?
- Качан баары - бийлик жана эл, - өзүлөрүнүн тирешүүсүндө белгилүү мыйзам чегинен чыга баштагандан кийин, качан эл бийликтин саясий жана укуктук институттарынын бардыгына ишеними такыр кеткен учурда, качан бийлик маалымат согушунда оппозицияга жеңилип жаткандыгын мойнуна алып жана эл өкүлдөрүн массалык түрдө "соттоо", айыптоо иштерин жүргүзө башташканда социаллык жарылуулардын болушу ажеп эмес. Мындай корүнүштөр режимдин күнү бүтүп баратканынын белгиси сыяктанат. Демек, коомдо орчундуу өзгөрүүлөр күтүлөт.

- Азыркы бийлик бул болуп жаткан элдик козголуштардын аркасында кандай айла менен болсо да бийликке келүүнү көздөгөн саясатчылар турат деген имишин элге танымсыз ишендирүүгө далбастап жатышат. Ошол эле учурда бул кыймылда биримдик жана бирдиктүү каршылык көрсөтө алгандай эрк жоктой. Сиз Аксыда курултайда жана түндүк региондордо да көптөгөн эл менен жолугушуп жүрөсүз. Канчалык 90 - жылдардагыдай жалпы эл колдоо көрсөтүүгө даяр?
- Бийликке умтулган саясатчылар дайым болуп келген. Мындай умтулуу менен өзүлөрүнүн болгон күч-кубатын иш жүзүндө көргөзүү аракети экени түшүнүктүү. Бирок мени таң калтырганы -бийлик элди өз акылы, өз түшүнүгү жок, бир кишинин айткан сөзү менен эле бир нече ай бою жүрүш уюуштура берген айдатма топ катары эеептешкени. Ал жүрүшкө күнүмдүк бала-бакырасын багуу түйшүгүнө карабастан, бир нече миң адамдардын өтө жогорку саясий маданияттуулугу, сабырдуулугу менен катышуусу эле эмне дегенди айтып турат. Мен бүгүн саясатчылардан да эл жетиштүү шашылып калганын айтаар элем. Албетте, жогорку деңгээлдеги, элдик кыймылды жетектеп келген саясатчылар өзүлөрүнүн талаптарын кое билери шексиз.

Дсги эле тарыхта бир адамдын субъективдүү пикири менен эле эл котөрүлүп кеткен учур болгон эмес.
-
Сиздин оюңузча, бул режим деле 90-жылы  А. Масалиев кеткендей кетин кала алабы? Акаев эмне кылат, же эмне кылууга тийиш эле?
-
Масалиев эч кандай күч колдонбой, кандайдыр бир каршылык кылбастан, салыштырмалуу жеңил эле бийликтен кетип калганы, анын А.Акаевдикиндей бийликтен ажырабас үчүн ушунча-
лык зор жеке кызыкчылыгы болсо да, Акаевге караганда ал көп эле тазалыгы менен айырмаланган.
Масалиев бийликтен башка эч нерсе жоготкон жок. Ал эми бүгүнкүлөр бийликтен ажыраса, өтө эле чоң жоготууда болоору талашсыз. Бул бийликтегилер амалкөйлүк менен топтоп алышкан ою чоң байлыгын жоготуудан катуу коркушат. Ошол себептен бардык коомдогу балээнин баары оппозициянын лидерлеринде деп көпчүлүктү алдоого аракет кылышат. Келечекте, керек болсо элге, оппозицияга каршы чечкиндүү күч колдонуп кан төгүүдөн да артка чегинбеш үчүн алдын ала идеологиялык негиз түзүшкүсү келишет. Экинчи этапта болсо - оппозициянын жетекчилерин камоо, соттоо аркылуу диктатура орнотууга жол ачуу.
· Кантсе да, алар эчак эле бул этапты басып өтүшүп, диктатураны орнотуп коюшту го?

· Диктатуранын чегин аныкташ өтө оор. Анын ар кандай түрлөрү болот. Жакында эле депутат Д.Садырбаевге кирип калсам: "1998-жылы референдумдун астындагы депутаттардын сүйлөгөн сөздөрүнүн ичинен эң мыктысы сеники болуптур, Жыпар" - деп жатпайбы. Анда менин айтканым: "Сиздер качан "жылмайган" диктатура орноп калганда гана менин бүгүн эскерткен сөзүмдү эстээрсиңер" -дептирмин — "өзгөчөлөнгөн кыргыз диктатурасы. Бүгүн ал толук калыптанган чегине жете элек. Бул диктатуранын астында биз билбеген мүмкүнчүлүктөрү зор".

· Сиздин ошол жылдардагы шериктешиңиз, менин коллегам Мелис Эшимканов өткөн жумада эле, тартипсиздик, тоноо, зордук-зомбулук башталып кетиши мүмкүн - деп коркутту. 1990-жылы да ушундай болду беле?

· Качан гана бийлик өзү бузукуларды (правокаторлорду) атайлап жибергенде гана баш-аламандык, тартип бузуулар болот. Биздин башыбыздан андай мисалдар көп эле откөн. Бийлик, КГБ эмнеге жөндөмдүү экенин жакшы билгендигибизден алдын-ала тиешелүү аракеттерди көрчүбүз. Биз биринчилер эмес элек. Бизге чейин эле Алматы, Кишинев, Дүйшөмбү, Вильнюстагы кандуу окуялар болгон. Мен ал кандуу окуяларынын видеотасмаларын, көптөгөн башка документтерин көргөндө, бардык окуялар бир гана сценарий менен болгонуна ынангам. Булардын арасына Ош окуясын да кошот элем. Канчалык кыргыз менен өзбек эли кагылышкан болсо да, аны кайсы күчтөр жана эмне максат менен уюштурганын билүү анча кыйын эмес.

Мелистин коркутканы жаңылык деле эмес. Бийликти актоочулардын баары мындай ыкманы колдонушчу. Мени тан калтырганы - бул Мелистин акыркы жылдары эле үч жолу өзүнүн көз карашын 180 градуска өзгөрткөнү. Ал бир туруп келишпес оппозиционер да, бир туруп Акаевдин эң эле ишенимдүү коргоочусу болуп чыгып келет. Мелис, бизге көнүмүш болуп калган өзүлөрүнүн жеке керт башынын кызыкчылыгы, же болбосо бала-чакасынын иштеген кызматына байланыштуу дүжүр чалдардын катарына кошулууга мажбур болгондордон да ашып түштү көрүнөт.
- Акыркы суроо: Келечектеги лидер ким? Ырас, 90-жылдары мындай суроо эч кимдин оюна келбесе керек. Менин түшүнүгүмдө -бул анча орундуу деле суроо эместир. Бийликке каршы болуунун жаратылышы деле, эгерде сен бирөө үчүн күрөшүп жатканың, бул биринчи ирет өзүң, өзүңдүн укугуң үчүн экенин түшүндүрө бербейт. Ал эми экинчи жагынан алып карасаң, биз туура эмес жасаган иштерибизден чоң сабак алууга тийишпиз. А мүмкүн, эми дагы, биз түшүнбөстөн, бизди туура багытка алпара албаган кимдир бирөөнү бийликке алып келип албайбызбы?
- Бүгүн андан да маанилүү эки маселе - бул президенттин отставкасы жана Конституциялык реформа. Эмне үчүн ушул эки маселе маанилүү экенин көпчүлүгүбүз мүмкүн жетишээрлик түшүнбөй ЖГПсандырбыз. Булар бири-бири менен тыгызбайланышта. Анткени, бийликке кимиси келбесин, кимисин шайлабайлы, Акаев өз билгенин бүгүн кылып жаткандай шартты жок кылыш үчүн сөзсүз түрдө Конституциялык реформа керек.
Аңгемелешкен Замира Сыдыкова
КУЛОВ ДОС БОЛСО ДА, МАГА ЧЫНДЫК ЫЙЫК
("Моя столица", 4-сентябрь. 2002-жыл)
Мен Ф.Куловдун адамдык жана саясатчылык сапатын, анын ошондой эле мамлекеттик түзүлүш багытындагы маселелер боюнча ачык жана курч полемиканын жактоочусу катары терең урматтоо менен бирге анын айрым сунуштарына жооп бербей кое албаймын,
1. Анып президент менен парламент экөө тең жалпы эл тарабынан шайлангандыгынын кесепетинен алардын ортосунда келечекте тирешүү болот дегенин жетиштүү негиз катары кабыл ала албайм. Анткени, президенттин жана парламенттнн укуктары алардын жалпы эл тарабынан шайлануусунан эмес, Конституция менен такталат.
2. Феликс Шаршенбаевичтин эки палаталуу парламент федеративдүү эле эмес, Кыргызстандай унитардык мамалекетке деле туура келет, анткени, алар аймактык, улуттук жана аялдардын кызыкчылыгын чагылдарыш керек деген түшүндүрмөлөрүнө каршы болгонумдун себептери төмөнкүдөй: Кыргызстандагы жашашкан бардык улуттардын тарыхый мекени болгондугуна жана алар жалпы эле жарандар менен Конституциянын астында бирдей укукка ээ болгонуна, аларды бардык Кыргыз Республикасынын жарандары менен бирдей мыйзам коргойт экендигине жана Кыргызстанда бир да улуттук автономиялык болбогондугу үчүн.

 
3. ЖК ЭӨЖна Кыргызстан элинин Ассамблеясына он, аялдарга он орунга квота бериш керек деген Куловдун сунушу өтө эле опурталдуу. Кыргыз элинин Ассамблеясы деген эмне? Анын укуктук мейкиндиги, орду кайсы? Кыргыз Республикасынын Конституциянын 15 статьясынын 3-пунктунда:
Кыргыз Республикасында ата-тегине, жынысына, расасына, улутуна, тилине, динине, саясий жана диний көз карашына, ошондой эле жекече же коомдук ээлеген шартына карабастан баары тең мыйзам менен соттун астында тең экендиги айтылат. Ал эми кыргыз эли, Кудайга шүгүр, канчалык башка улуттар менен мамилеси жакшы экени баарына белгилүү. Ошондуктан, башка аз сандуу улуттардын укуктарын кыргыз элиникинен да жогору коюп, аларга атайын квота берүүсүнө эч негиз деле жок. Болбосо, эртен эле улуттук айырмачылыгы эле эмес, диний айырмачылыгы боюнча да квота талап кылып чыгуучулар четтен эле чыгышат. Ошондой эле оңдогон жаштар уюму, үй куруучулар, ишкерлер, ардагерлер, пенсионерлер, фермерлер, жумушсуздар ж.б.у.с. биздин эмнебиз кем экен деп чыгышса, кандай жооп айтмакчыбыз? Демек, биз өз жарандарыбыздын арасын жасалма түрдө артыкча укугу бар топторго бөлүүгө эч качан барбашыбыз керек. Анын үстүнө, парламентте эч кандай квотасыз эле майда улуттардын өкүлдөрү деле бир канча ирет өзүлөрүнүн кадыр-баркына ылайык шайланып эле жатышпайбы.
Ал эми аялдар үчүн квота киргизилсе, анда аларды биз конституциялык укугуна ээ болбогон, артыкча коомдук колдоого муктаж катмар катары эсептешибиз абзел. А.Акаев эл аралык парламентарий - аялдардын Бишкектеги жыйынында расмий сүйлөгөн сөзүндө Кыргызстан Швециядан кийинки эле мамлектеттик кызматта аялдар ээлеген орду боюнча 2-3 орунда экенин уккан аялдарыбыз квотаны, аларды басынтуу сыяктуу кабыл алып жүрбөсүн. Ал аз келгенсип, дүйнө жүзүндө Кыргызстандан башка өлкөлөрдо бирдагы Т.Шайлиеваны кандай жыныстык белгиси боюнча түзүлгөн аялдар партиясы жок экенин унутпашыбыз керек. Ансыз деле квотаны киргизүү парламентти ого бетер мамлекеттик бийликке көз каранды жана айдатма органга айлантат. Ал жагынан ашына тойгондой эле болдук го.
Феликс Шаршенбаевич эркинен ажырап отурган күнү да Кыргызстандын мамлекеттик түзүлүшү боюнча өзүнүн конструктивдүү жана терең ойлонулган көз каранды эмес ММК аркылуу айтып келе жаткан сунуштарынын басымдуу көпчүлүгү менин оюма да шайкеш келгенин жашырбаймын.
Ал эми анын "Моя столица" гезитине басылып чыккан Конституциялык реформа маселеси боюнча сунуштарына көпчүлүк саясатчылар кызуу талкуулап жатышкан учурда мен дагы өз ой-пикиримди билгизүүнү туура көрдүм.
Ф. Куловдун үстүнөн жүрүп жаткан саясий процесстин тезирээк токтолуусун чын ниетимден тилеймин жана тезирээк эркиндикке чыгуусун чыдамсыз күтөмүн.
Терең урматтоо менен Жыпар Жекшеев
АКАЕВТИН ТУРУКТУУЛУГУ АНЫН ТУРУКСУЗДУГУНДА
("Моя столица", 11-сентябрь, 2002-жыл)
Акаевдин кайрылуусунда Конституциялык кеңешменин курамы бийлик менен оппозиция өкүлдөрүнөн 20+20 адамдан тең паритеттүү принципте түзүлөт деп айтканы, анын бизге ушунчалык көнүмүш болуп калган мекендештирибиз менен эл аралык коомчулуктун көзүнө чөп салуучу катардагы эле алдоо ыкмасы экени Конституциялык кеңешменин алгачкы эле жумуш күнүндө ачык-айкын болду. Конституциялык кеңешменин курамындагы 40 мүчөсүнүн арасында ашып эле кетсе 7-8и оппозиция жана 5-6сы өкмөттүк эмес уюмдардын өкүлдөрү, анын да жарымы Ак үйдүн колбала уюмдарыннн болуп чыкты. Акаев кеңешменин курамын түзүүдө эле одоно алдоого барса, анда Конституциянын долбоорунун маңыз-мазмунун жеке өзүнүн гана кызыкчылыгына жооп бергендей нукка салууга бүт күч-аракетин жумшаарында кенедей да шегим жок. Демек, эл күткөн реформа ишке ашпайт.
Андан да кызыгы, өзүн конкеңешменин төрагалыгына, ал эми конституциялык соттун төрайымын мүчө кылып дайындаганында. Демек, озү баш болуп даярдаган документти өзү кол коюп туруп, кайра өзүнө, президентке жиберет да, кайра эле өзү президент катары кол коюп туруп, ЖКге жибереби? Эгерде Акаев чындап эле эл ичиндеги бейкуттукту, тынчтыкты, кризистен чыгууну жана нукура элдин кызыкчылыгына жооп берген максатты койсо, анда ал оппозициянын сунуштарын ишке ашырууга бармак. Антпегенден кийин анын башка өздүк максатты көздөгөнү байкалат. Өзүнүн элге кайрылуусунда алдын-ала эле Акаев мамлекеттик түзүлүш кандай болорун кескин түрдө айтты. Демек, конкеңешме маселени демократиялык жол менен чечти деш үчүн эле түзүлгөн массовка, бутафория, фон турбайбы.
Консенсус жолу менен долбоорду кабыл алуу жөнүндөгү чечим деле өзүнүн позитивтүүлүгүнө карабастан, кеңешменин курамындагы өйдө жактан гана көрсөтмөсүн аткарганга көнүп калышкан басымдуу көпчүлүк оппозициялык сунуштарды кабыл алып жи бериши шектүү. Акаев Конституииянын долбоорун өзгөртүү ишине 3 "жок" деген принципти сунуш кылды.
Биринчиси - долбоорго киргизүү сунуштарына чектөө "жок".
Экинчиси - биринчи принципти жокко чыгаруучу "жок". Анткени калыптанган бийлик схемасына эч кандай өзгөртүү киргизүү болбош керек.
Үчүнчүсү - эч кандай Конституциялык экспериментке жол бербөө.
Андай болгондо конституциялык кеңешме мүчөлөрү эмне иш кылышат? 12 жылдан бери жеке өзүнүн кызыкчылыгы үчүн тынымсыз конституциялык эксперимент жүргүзүп отуруп, бүгүнкү кризиске Кыргызстанды алып келген Акаев, эми бузулган Конституцияны ордуна келтирүүгө бөгөт коймою эмне деген суроо туулат.
Албетте, ушунча жеке бийлигинен ажырабаш үчүн, кол бала шайлоо комиссиясы каалаганындай көз боемочулукту үйрөнүп, анын оюн айттырбай билип, керектүү шайлоо, референдумдарды өткөрүү аркылуу бийликти бир өзүнүн колуна топтоп берип жатса, ал мүмкүнчүлүктү жөн эле берип коймок беле?
Ошол үчүн Акаев бекеринен эки-үч ирет күчтүү президенттик бийлик керек экендигин кайталап жаткан жери жок. Демек, бүгүнкү саясий, укуктук, экономикалык, социалдык кризистердин эң негизги себептери так ошол Акаев бүт бийликти бир колуна өтө ыпластуу ыкмалар аркылуу топтоп алгандыгында экендигин дагы эле түшүнбөстүгүндө. Ошончо бийлик укуктары аз көрүнсө, анда эми биротоло эле парламентти таркатып, анын калган анча-мынча укуктарын бүт эле бойдон президентке ыйгаруу керекпи?!
Акаев күчтүү президенттик бийлик деп, дагы кошумча полномочиелерди алууну эсептесе, анда ал терең жанылышат. Анткени, канчалык бийлик бутактарынын тен салмактуулугун өз пайдасына чечпесин, башка бийлик бутактарынын эсебинен ашыкча бийлик укугуна формалдуу ээ болбосун, аны менен эле күчтүү президенттик бийликти орнотуп жибербейт. Анткени, чыныгы улуттук лидердин күчү, тарых көргөзгөндөй, биринчи ирет анын чынчылдыгынан, адилеттүүлүгүнөн, ыймандулугунан, ачкөздүк кылбай үй-бүлөсүнүн эмес, мамлекеттин, элинин кызыкчылыгын бийик койгондугунан түзүлөт. Ошондой эле анын куулугу эмес, акылмандуулу-гунда, саясый көрөгөчтүүгүндө жана элинин астында берген антына ылайык Конституиияны бузууга барбай милдетин аткаруусунда.
АКШнын президенти Рузвельт, Франциянын президенти де Голль жана башка ондогон мамлекеттердин көрүнүктүү лидерлери Акаевдикинен да көбүрөк бийлик полномочиелерине ээ болгон үчүн эмес, так ошол биз үстүдө айткан сапаттары үчүн тарыхта өз орундарын татыктуу ээлеп калышкан. Алардын бирөө дагы Акаевге окшоп, өзүнүн бийлигинен пайдаланып, жүз миңдеген ата-бабалары кырылып, сөөгү көмүлбөй калган Үзөнгүкууштай ыйык жерин башка мамлекетке бардык укуктук процедураларды бузуу менен берип салып, анан анысы жалпыга билинип калганда, жаналекетке түшүп, бүт болгон администрациялык ресурсту пайдаланып, парламентти катуу кысымга алып, анын бир палатасын ратификаииялоого мажбурлап жана ал маселе боюнча ачык айтып чыккан А.Бекназаровго окшогон депутатты мыйзамсыз түрдө каматып, ал адилетсиздикке каршы чыккан жарандарын аттырганга өңүндө эмес, түшүндө да барышкан эмес.
Оппозиция эмес, мамлекеттик комиссия депутатты мыйзамсыз камагандыгы кандуу окуяга себеп болду деп бүтүм чыгарды го. Чатакка жеткирбей эле, ЖКтин депутаттарынын, Кыргызстан жана эл аралык укук коргоо уюмдарынын өтүнүчүн эске алып, каматпай туруп эле тергөө жана сот ишин жүргүзсө болот эле го, чоң жанжалга маепкер болбой. Ошол эле комиссия, оппозиция эмес, облпрокурор 3. Кудайбергеновдун күнөөсү бар экенин далилдешпеди беле. Ал эми Облустун прокурорлорун Конституциянын 46-статьясына ылайык президент гана дайындайт. Демек, З.Кудайбергенов же жеке президенттин буйругун аткарган, же президенттин ишенимине шек келтирип, өзүнүн демилгеси менен депутатты каматкан. Аны өкмөтбашчысы да, генрокурор да кызматтан ала алмак эмес. Президент болсо 3. Кудайбергеновду кызматынан эң акыркылардан кылып бошоткон.
Ал эми ирезидент саясий ачкачылыктан Ш.Назаркулов каза болгондо да жана бир нече жолу кийинирээк, жеке өзү жана анын пресс-кызматы депутат А.Бекназаров мыйзамдын негизинде ка-малды деп элге жалган айткандыгына жана кан төгүлгөндүгүнө эмне үчүн жооп бербейт? Анысы аз келгенсип, бул кандуу окуя учүн ал кимди гана күнөөлөбөйт. Анын айтуусу боюнча  күнөөлүлөрдүн катарында өкмөт, парламент, укук коргоочу уюмдар, оппозиция, журналисттер жана калса "Азаттык" радиостанциясы да бар. Бир гана өзүндө шек жок, өзү гана ыйык жана на-ристедей таптаза. "Лучшая зашита - нападение" деген орустун макалын жакшы үйрөнгөн көрүнөт.
Конституциялык кеңешмени ачып жатып, 1992-1993-жылдарда парламент өзүнүн бийлигин кантип таңуулаганын айтканында айла жок таңгалбаска. 1992-жылы биз советтик конституция менен жашаганыбызды унутуп калдыкпы? 1993-жылы май айында гана жаңы Конституция кабыл алынган, болгондо да ошол мезгилге туура жооп берген, түзүгүрөөк Конституция болгонун кантип танабыз? Эгерде, ошол Конституция менен "хитроумный" референдуму жок эле, жок дегенде бир эле беш жылдык жашап көргөнүбүздө мамлекетибиз мындай ашмалтай акыбалына дуушар болбойт эле деген ойду көп эле аналитиктер бекеринен айтып атышпаса керек.
Мүмкүн, ошол 1992-1993-жылдардагы парламентти Акаев бекеринен жамандап атпагандыр. Так ошол эл тарабынан бекеринен "легендарлуу парламент" атка конбогон ал парламенттин урматтуу Т.Усубалиев аксакал башында турган "алтын комиссиясы" криминалдуу алтын маселесин иликтеп, болгон чындыкты элге жеткирүү аракети үчүн эле бүтүндөй парламент таратылбады беле. Ал убакта элдин ишениминен чыга элек президенттен депутаттар көптөгөн суроолорго жооп талап кылбады беле. Эмне үчүн алтынды Швейцарияга чет мемлекеттик адамдын менчик самолету менен коомчу-луктан жашырып алып чыгышканын? Эмне үчүн 16 тонна кыргыздын алтыны Кыргызстанга кайрылбастан Россияда калып калды? Эмне үчүн Кумтөр алтын кен казуу ишин эч бир тендер өткөрбөстөн бир гана чет мамлекеттик кампанияга жең ичинен Кыргызстандын кызыкчылыгына жооп бербеген шартта ыйгарылды? Ошондой эле бүгүн да президентке Үзөнгүкууш боюнча, Аксы кандуу окуясы сыяктуу ыңгайсыз суроолор берилгендиги үчүн бүгүнкү парламент мурдагы "легендарлуу парламентке" окшош эле караланып жаткандыр.
26-августагы элге кайрылуусунда да, 4-сентябрда Конституциялык кеңешмеде сүйлөгөн сөзүндө да Аксы кайгылуу окуясы азыркы мамлекеттеги саясий кризисти жана ал кризистен чыгуу үчүн Кон-ституциялык кеңешме түзүү зарылчылыгына негизинен себеп болгондугун Акаев бир ооз сөз менен да белгилеп кетпегени таңгалдырат. Ал өзүнүн сөзүндө СНГ мамлекеттеринин тажрыйбасы күчтүү президенттик бийликти, иштиктүү парламентти талап кыларына токтолгону менен, кайсы СНГ мамлекети жөнүндө сөз кылып жатканын тактабайт. Анткени СНГ мамлекеттери ар кандай саясий, экономикалык жана геосаясий айырмачылыкка ээ экенин билсе да билмексен.
Эгерде Конституииялык кеңешме канчалык курулай сөз жүзүндө бизге таасирлүү реформа жүргүзүлөөрүн убада кылса да, Акаевге өтө эле мүнөздүү болгон көрүнүш сымалы, иш жүзүндө теңирден тескери, бүгүнкүдөн да жаман укуктук-саясий шартка алып келиши ажеп эмес. Биринчи жолу эмес да. Анткени бир эле Кудайдан коркпосо, бүгүн бир дагы бийлик бутагын уруп ойнобогон прези-дентке так ушундай абал анын жеке кызыкчылыгына жооп берери шексиз. К.Бакиев башкарган өкмөт өз алдынча чечим кабыл алуу укугуна ээ болгондо, бүгүнкүдөй кризис болмок эмес.
Бирок тилекке каршы К.Бакиев эмес, дайыма ызычуудан арылбаган чоң саясий интриган катары жалпы журтка белгилүү А.Карыпкулов маселенин баарын Акаевдин атынан чечип калышында. Бул жөнүндө Совбездин жыйынында С.Урманаев бекеринен күйүп-бышып  айтпаган  чыгар. Акаевдин режимдин кызматка дайындоо "тажрыйбасы", айрым министрлердин, губернаторлордун, акимдердин премьер-министрди тоотпостон түздөн-түз эле "үй-бүлө" менен эсептешип калгандыгында. Ошол себептен мамлекеттик бийлик чирип, "балык башынан сасыйт" болгону.
Конституциялык реформа аткаруу бийлигин өз алдынча күчтүү бийлик кылып, алардын милдети эле эмес, жоопкерчилиги жана укугу да жетиштүү болбосо, бүгүнкү башатамдыктан эч качан кугула албайбыз. Ал эми бүгүнкү реформага чоң тоскоол болгон эң курч маселе - бул сот-укуктук реформасы. Сотреформасына келгенде эле Акаев жалпы фразалардан алыс кетпегенине көнүп деле калдык. Адамдын күлкүсүн гана келтирүүчү, соттордун  авторитеттерин  көтөрүшүбүз керек деген жалпы сөзү эмнени амтып турат? Президент өзү айткандай, элдин 80%ти ишенбей калган сот системасынын аброюн өзүнүн указы аркылуу көтөргөнү жатабы, түшүнүксүз? Жеке президентке гана көз каранды болгон сотко ким ишенет эле? Ушундай көз каранды сот бийлиги турганда, ӨЭУ, ишкерлер, журналисттер, саясий партиялар жемиштүү иштей алабы жана жалпы эле эл жарандык коом түзө алабы? Албетте, жок. Алар эч качан калыстыкка, чындыкка жетише алышпайт.
Эгер кайсы бир сот кызматкери бийликке жага бербеген субъектин ишин караганда калыстык кылып койсо, анда эле атайын "хитроумно" ойлонуп чыгарылган аттестация комиссиясы аркылуу андай соттун акесин таанытып койбойбу. Так ошол себептен Акаев аман эле турса эч качан сот бийлигин реформалоого барбайт.
Бүгүн  ар бир мекендешибиз ушул мамлекетти  каптаган кризистен конституциялык реформа аркылуу канткенде чыгып кетебиз деген ойсанаадан кутула албай, үмүт кылууда! 1993-жылы кабыл алынган дурус эле конституциябыз реформа жүргүзүүнү шылтоолоп, кайра коомдук пикирди "жогорку чеберчилик" менен манипуляция кылгандай, бул жолу да артык кылабыз деп тыртык кылып албасак болду. Жалпы элдик талкуулоо дегендин аркасында кандай "шайтан оюндар" болуп келгенин тез эле унутуп коюуга акыбыз жок.
Жеке адамдын бийлигине, бир гана тар чөйрөнүн кызыкчылыгына жооп берүүчү Конституция эч качан бизди кризистен алып чыга албайт. Ошондой эле жасалма түрдө мурдагы жана азыркы эч качан  өндүрүшкө салымын кошууга теги эле жөндөмү жок чиновниктерден капиталисттердин классы чыкпайт. Алар өндүрүш аркылуу эмес, кызмат абалынан пайдаланып гана мамлекеттик ишканаларды ээлеп алышып, түрлүү жергиликтүү жана эл аралык криминалдуу топтор менен жуурумушун, стратегиялык маанилүү киреше алып келчү булактарды ээлеп алышканы жашыруун сыр эмес. Ал эми экономикалык тең салмактуунук  болбосо, эч качан саясий тең салмактуулук болушу мүмкүн эместигин жана бийлик менен байлык бири бири менен тыгыз байланышып калганын эстен чыгарбашыбыз керек.
Сөзүмдүн акырында баса белгилей кетейин дегеним - бул президенттин өтө эле ийкемдүү болумуш болуп, Конституииялык кеңешмеде бардык эле сунуштарга макул болуп жаткандыгы ал кишинин сырын билип калган адамды кооптондурбай койбойт. Бул сырты жалтырак көрүнгөн иштин ички маңыз-мазмуну таптакыр тескери болушу эчак эле көнүмүшкө айланган. Бир аз убакыт калды, жакында эле менин тынчсызданганымдын орду болгон же болгон эместиги жалпы элге белгилүү болот.

ЭМНЕ ҮЧҮН АКАЕВДИН КЕТИШИ ЗАРЫЛ
("Кыргыз Ордо". 26-сентябрь - 3-октябрь, 2002-жыл)
Турмуш оңолобу? Бийликке таза, калыс адам келеби? Коррупцияны ооздуктай турган күч барбы? Кылмыштуулук азаябы? Деги адамдын укугу тебеленбеген күн болобу? Ушундай жана башка оңдогон суроолордун туткунунан бошой албай бушайман болуудабыз.
Ал эми ар бир мекендешибиздин жогоруда берген суроолору бири-бири менен өтө тыгыз байланышканын жана аларды бири-биринен ажыратып, өзүнчө чечүү мүмкүн эместигин жалпыбыз түшүнбөсөк, бүгүнкүдөй терең кризистен чыгуу үчүн ар бирибиз болгон күч-аракетибизди жумшабасак, асмандан бирөө учуп келип, турмушубузду ондоп бербейт. Ал милдет бир гана өзүбүз бириккенде, өзүбүз аракет кылганда гана чечилет. Саясий, социалдык-экономи-калык кризистин, укуктук башаламандыктын жана ыймандуулуктун түп тамырынан ириндеп бараткандыгынын негизги себеби - Кыргызстандын башкы бийлигинин керт башынын кызыкчылыгын коздөгөнүнүн гана кесепетинен эмес, ар бирибиздин жакшылыктан биротоло үмүтүбүздү үзүп койгондой кайдыгерлигибиздин, көрпендечиликтин, бири бирибизди көрө албастыгыбыздын, коркоктугубуздун жана ыгы жок кошоматчылыгыбыздын кесепеттеринен эке-нин ачык түшүнүшүбүз зарыл.
Болбосо, кыргыз коомчулугу өзүбүздүн ар-намысыбызды сактай албай жерибизди четинен алдырганыбыз аз келгенсип, эми кыргыз мамлекттүүлүгүнүн келечеги да тамыры терең чирип бараткан сымал акыбалда. Албетге, айта берсе арман көп дегендеп, коомдук турмушубуздагы жат көрүнүштөрдү кагаз бетине жазбасан деле, күнүгө өз көзүбүз менен көргөндөрүбүз дагы жетиштүү болуп жаткандыгы талашсыз. Эгемендүүлүктүн пайдубалын жаңыдан түзүүдө, 90-91 жылдары үмүтүбүз чоң болуп, демократиялык романтикага жетеленип, ишенчээк, арамдыгыбыз жок жаныбыз саясий шылуундукка жол берип, бүгүнкү бийликтин келишине биз дагы үлүшүбүздү кошконбуз.
Ошондуктан, кимибиз көбүрөөк, кимибиз азыраак күнөөлүү экенибизди иликтөөдөн көрө, орустар айтмакчы "лучше поздно, чем никогда" дегендей, бүгүн да Кыргызстандын атуулдары биригип, "жалпы үйүбүздү" биздин сүйүктүү, кереметтүү үйүбүзгө айландыруудан курч маселе жок. Биздин үйүбүз деген түшүнүк Кыргыз Републикасынын атуулдарынын үйү деген кеп. Ал эми "Кыргызстан - жалпыбыздын үйүбүз" деген расмий колдонулуп келген түшүнүк бул бекеринен элдин арасында "общежитие", "проходной двор" деген мааниге ээ болуп, ансыз да Ата мекеним деп жаны кыйналбаган замандаштарыбыздын ого бетер мекенибиз үчүн патриоттук сезимин жок кылууда, келечекти ойлобогон, күнүмдүк гана жан бактылыктан башка эч ыйык нерсе жоктой атуулдук сезимдерин тебелеп-тепсөөдө. Жаш муундар элин, анын маданиятын, каада-салтын, тарых-таржымалын билбеген, сүйбөгөн маңкурттардын мекенине айландырууда. Расмий бийликтин стратег идеологдору Кыргызстандын элин бири-бирине каршылаштырып, эң эле ыплас иштерден дагы кайра тартпай тургандыгы, акыркы мезгилдеги бийлик уюштурган "митингдер" Каракөл шаарындагы аксылыктардын каршы уюштурулган иш-аракеттер ачык эле айгинелеп турат. Бийлик өзү канчалык балит болсо, алардын кылган иштери дагы ошондой болот.
Биз эмнеден тазалануубуз керек деген суроо бүгүн ар бир келечекке кайдыгер боло албаган жана эртеңки балдарыбыздын тагдыры үчүн күч-аракетин аябай берүүгө даяр атуулдарыбызды тынч-сыздандырбай койбойт. Эң алгач "балык башынан сасыйт" дегендей, бийликтин элге каршы кылган кылмыштарын ачык ашкерелеп, аларды татыктуу адамдарга алмашуусун конституциялык жол менен ишке ашырышыбыз керек. Айта турган болсок, беш миллион элибиз бир үй-бүлө же бир адам үчүн эмес, тескерисинче, ошол эл шайлаган адам өзүнүн конституциялык шартынын чегинде жалпы эл үчүн өзүнүн милдетин абийирдүү аткарышы керек. Президент болсоң да карапайым адамдай эле мыйзамдын алдында тен жооп берүүгө милдеттүүсүн.
Ырас, менин Акаевге эч кандай жеке таарынычым, кегим жок, аны менен бирде иш боюнча болсо, бирде түрдүү шаан-шөкөттө, же болбосо салтанаттуу жыйындарда гана жолуккам. Ал менин керт башыма жамандык кылбаса да Президент катары бүгүнкү кризиске келип такалышыбыздын негизги күнөкөрү катары мыйзам астында, элдин жана Кудайдын астында жооп бериши керек. Акаевди ким бузду? Акаевди анын үй-бүлөсү, анын жанындагы жан-жөкөрлөрү жана ар бирибиз өз оюна коюп, ага чексиз ишенип отуруп буздук. Себеби, баарыбыз ашыкча айкөлдүк кыла берип, анын төмөнкү кылыктарын өз учурунда токтото албай, же болбосо токтоткубуз да келбей, бүгүнкүдөй көзүнө эч нерсени илбей, каалашынча бизди алдап, каалашынча элдик байлыкты тоноп, акыры өз жарандарын аттырганга жетип отурат. Эгерде мындан ары дагы биз унчукпай дүжүрлөр менен кошоматчылардын ырына кошулуп кете турган болсок, анда келечектеги муундарыбыздын астыңда кечирилгис күнөө кетирген болобуз, анда чындык үчүн чыркырап окко учуп өлгөн азаматтарыбыздын арбагын сыйлабаган наадандарга айланабыз.
Ал эми Каракөл шаарынан аксылыктарды миң амалкөйлүк менен токтотуп тараткан жана алардын талабын 15-ноябрга чейин аткарабыз деген күндө да Акаевдин жеке күнөөлөрүнө көз жумуп койгон болбостур. Анткени, биз Акаевдин күнөөсүн мойнуна кое албасак, анда мындан кийинки президеңт болуп шайланган адам үчүн да эң жаман жана зыяндуу прецедент түзүп беребиз. Ошондой эле, эгерде Жогорку Кеңештин мыйзам чыгаруу жыйыны өзүнүн принципиалдуу укуктук баасын берип, импичмент жарыялаганга кудурети жетсе, анда биздин коом да, мамлекет да ошол саясий тажрыйбасы менен өзүнүн канчалык демократиялык, ци-вилизациялык деңгээлге жеткенин дүйнө жүзүнө далилдей алат.
Акаев үчүн дагы ошол убарасы көп импичмент процедурасы, анын өзүнүн күнөөсү жок, ак экендигин далилдей алышы үчүн жакшы шарт түзүп берип жана кийинки болочок президент үчүн да бүгүнкүдөй өзүн өзү билип, өтүгүн төргө илген бийликтин келечеги жок экендигин далилдээри талашсыз.
Эмесе, сөздү узартпастан, импичмент үчүн Акаевдин айрым эле төмөнкү күнөөлөрүнө токтололу.
1. Легендарлуу парламент чуусу бүтпөгөн алтын маселесин иликтөө боюнча парламенттик комиссия түзүп, натыйжада Акаев ал ЖКны таратып тынганын унутууга болобу? Албетте, бол-бойт. Ошол эле маселени жана бийликтин кылыгын ачык эле сындап чыкканы үчүн бийлик тарабынан жабылган "Свободные горы", "Политика", "Криминал" соттордон башы арылбай, жа-лаң Ак үйдүн камчысын чаап келген сот бийлигинин "Республика", "Дело №", мурунку "Асаба" менен "Вечерний Бишкек" ошондой эле темир тордун ар жагына журналист З.Сыдыкова, Ы.Өмүрзаков жана башкаларды кылмышкерлерге айлантып кестиргенин унутуп калдыкпы?
2. Үзөңгүкуушту бардык укуктук процедураны бузуп, өз жеке менчигиндей Кытайга бере салып, анан гана жалпы коомчулукка билингенден кийин парламентти дагы эле адатынча "колун кайрып" ратификациялантканы, ал эми ошол эле президенттин күнөөсүн ачык айтып чыккан үчүн депутат А.Бекназаровду мыйзамсыз каматканы, Акаев үчүн Кыргызстанда мыйзам жок экендигин, ал эч кимден жана эч нерседен коркпогон өзүнчө эле "Кудай" болуп, "ыйык буддага" айланып баратканын ачык көрсөттү. Анысы аз келгенсип, өз депутаты мыйзамсыз камалуусуна каршы пикирин КР Конституциясынын 16-статьясына ылайык ачык билдирүүгө аракет кылгандыгы үчүн эле анын шайлоочуларын аттыргандыгы эмне деген жоопкерсиздик?! Акаевдин режими Үзөңгүкууштан башка дагы канчалык жерибизди коңшу мамлекететтерге берип салганын жана дагы берээрин биз азырынча биле албайбыз, ал мезгил да келээр, бирок кеч болуп калбайбы?
3. Бийликти бүт бойдон өз колуна жалган элдик добуш менен шайлады кылып топтош үчүн (БШКсын, жергиликтүү шайлоо комиссияларын, облустук, райондук, мамлекететтик администраци-яларды, сотторду, укук коргоо органдарын) өзүнөн башка бийликке көз каранды эмес дили таза атаандаштарын жайлап, жеңилди кылып берүүчү куралына айлантты.
4.Экинчи президенттик мөөнөткө шайланардын астында элдин "эми Акаев тойду, башка бирөө келсе, тоюнгуча талап-тонойт"- деген кеби чөп жебей, анын жубайы, балдары, күйөө ба-ласы бар экенин кыргызстандыктар эле эмес, бүт дүйнө жүзүнүн эли деле билгендей болду. Анын үй-бүлөсү бүгүн эң кирешелүү ГСМды, алкогол продукциясын өндүрүү, сатуу тармагын, кантты, цементти, ал эле аз келгенсип, республикалык өтө орчундуу ММК болгон КТР, КООРТ, "Вечерний Бишкек", "Слово Кыргызстана", "Кыргыз Туусун" "менчиктештирип" алганына жол болсун. Ал эми Кайынды кант заводунун, Канттагы цемент-шифер комбинатынын, "Вечерний Бишкектин" тегерегиндеги ызычуулар ошол үй-бүлөнүн чексиз аппетитинен чыкканын жалпы коомчулук жакшы билип калды.
Мына ушул Конституциянын жана мыйзамдардын жоболору аткарылуудабы же одоно бузулуп жатабы - ар бир атуул өзү баамдап алар. Кыргыз элинин кийинки муундары биротоло бийлик - бул паракорлук, ал эми пара бере албасаң өмүр бою куураган кулсун деген дарттан кутулушу керек. Мамлекетибизди сактап калуубуз үчүн маселени ырбатпай эле, Акаев өз абийири менен отставкага кетиши зарыл. Ал эми Акаев өзү айтып жүргөндөй, биздин байлыгыбыз - бул элибиздин билимдүүлүгү. Кудайга шүгүр, элибиздин арасында президенттикке татыктуу оңдогон азаматта-рыбыз бар. Калыс шайлоо болсо эле, эл жанылбай татыктууну тандап шайлап алаарына терен ишенем.
САЯСАТТА ӨЗ УЧУРУНДА СӨЗ АЙТУУ ЖАНА ӨЗ УЧУРУНДА УНЧУКПАЙ КАЛУУ БИРДЕЙ МААНИЛҮҮ
(АКИргess, № 52. 1995-жыл)
Саясий чөйрөдөгүлөрдүн иши кылып эле көзгө көрүнүү аракеттери дартка айланып бараткансыйт. Бул багытта эл өкүлдөр бийлигин өзүлөрүнүн көзөмөлүндөгү ММК аркылуу элге жек көрсөтүүнү көздөгөи аткаруу бийлигп ой түрткү болууда. Албетте, депутаттар арасындагы интригалар, айрым учурда жакалашып кетүүгө чейин жеткен кагылышуулар жалпы эл үчүн кызыгууну туудурган күндө да жагымсыз жагдайы арбын болоору жөнүндө № 14 Түп округунан шайланган, мыйзам чыгаруу жыйынынын Конституциялык мыйзамдар чыгаруу комитетинин мүчөсү, депутат Жыпар Жекшеев пикирин айтып берет.
- 1994-жылы жалпы элдик референдумда элдин макулдугу менен чечилген эки палаталуу ЖК аткаруу бийлиги тилегендей болбой калды. Алардын ою боюнча депутаттардын басымдуу көпчүлүгү мамлектеттик аппарат үчүн ыңгайлуу жана аткаруу бийлигинин купулуна толгон мыйзамдарды алып берүүчү органга айланышы керек эле. Ал максатка жетиш үчүн мамлекет болгон күчүн аяган жок, бирок аппарат элдин аң-сезими биринчи мамлекеттик шайлоодон кийин эле канчалык деңгээлге көтөрүлгөнүн туура баамдай алган жок.
Мыйзам чыгаруу жыйынынын үчтөн бирине жетпеген бөлүгүнө бийликке жага бербегендердин шайланып калуусу эле палатанын маани-маңызын өзгөртүп койду. Мыйзамчылардын кыңк этпей бий-ликке сыйынуудан көз карандысыз өз алдынчылыкка жетүү процесси оңойго турган жок. Жоон топ депугаттар шайлоого чейин эле калыптанып калган имиджге ээ болушкан саясатчылар эле. Ошондук-тан бири-бири менен жеңил-желпи эле эриш-аркак болуп кете алышкан жок (Мисалы, айрым коллегаларымдын: "Ушул кадимки эле Жекшеевби?" - деген суроолорун да уккамын). Анын үстүнө, көз карашы айырмаланган ар кайсы партиялардын, топтордун да өкүлдөрү бар. Бирок, аз сандуу палата болгон сон тез эле бири-бирибиз менен жуурулушкандай болдук жана ар түрлүү багытты көздөгөн күчтөр калыптанып калгансыды.
Мен МЧЖда жана ЭӨдөгү төмөнкү депутаттардын тобун белгилей кетким келет: 
1. президенттин, өкмөттүн кандай болбосун сунуштарын сөзсүз колдоочулар;
2. тескеринче, өкмөт тарабынан келген мыйзам долбооруна, сунуштарына көпчүлүк учурда, элдин кызыкчылыгына жооп бербейт деп, каршы пикирлерин ачык билгизишкен топ;

3. саны боюнча эки топтон тең кыйла көбүрөөк добушка ээ жана бирде тиги, бирде бул топту ээрчип кетүүчү көпчүлүк.

Ошондуктан, өтө активдүү күрөш ошол ортодогулардын колдоосу үчүн курч кырдаалга ээ болуп турат. Албетте, менин бул жасап жаткан классификациямды акыркы бүтүм катары эмес, божо-молум катары айтып жатамын. Ал эми ЭӨ палатасында деле, А.Атамбаев жетектеген эң эле таасирлүү жана көп сандуу (отузга жакын) "Реформа" тобун айтпаганда, ошол эле МЧЖдагыдай эле багыттар боюнча бөлүнүшөт.
Мурдагы ЖКдай сессиялык режимде иштеген эл өкүлдөр жыйыны үчүн менимче өтө жогорку деңгээлде депутаттардын уюшулгандыгы камсыз болбосо, көп маселелер үстүртөн эле каралып калуу коркунучу бар. Анткени, бардык тиешелүү документтер менен таанышып чыгууга үлгүрбөй калышы мүмкүн. Мисалга, Конституцияга оңдоо киргизген өтө маанилүү, "Президент тышкы жана ички сая-сатты аныктайт" - деген оңдоону бир да талкуулабай кабыл алышы менен, алар ЖКтин эң бир негизги милдетин жөн эле президентке ыйгарып коюп жатышканы эле көп нерсени айтып турбайбы.
Кичинекей палатанын артыкчылыгы жана кемчилиги
Палатада каралуучу кагаздар өтө эле көп болгондугунан, аларды ар бир депутат толугу менен карап жана алар боюнча толук кандуу даярданып чыгаарына шегим бар. Алгачкы күндөргө са-лыштырмалуу азыр депутаттардын иш тажрыйбасы шартка ылайык. Анткени, бюрократиялык туңгуюктан чалдыкпай чыгуунун жолу - бул алар бир тиешелүү маселелер боюнча, адистик жагынан кайсы депутат компетенттүүрөөк экенин тез эле билүүгө жетишип, анан ошол потенциалды туура пайдалана билүүбүзгө палатанын составы 35 эле депутаттан болгону да өзүнүн үзүрүн берүүдө.
Ошол эле убакытта чакан палатанын спикерине эл өкүлдөр палатасынын, же болбосо муруңку "легендарлуу ЖКин" төрагасы М.Шеримкуловго караганда иштешине кыйла оор болот экен. Ант-кени чоң палатада мыйзамдын долбоорун өткөрүп кетүү, азыр М.Чолпонбаевтин Президент (өкмөт) менен чакан палатанын ортосундагы тең салмактуулукту камсыз кыла албай чайналганчалыктай оор болбосо керек. Кандай болбосун, МЧЖ иштиктүү орган болуп чыга келгенин өзүбүз ойдогудай мыйзамды өткөрүп алганга жетишкенибизде жон терибиз менен сезип калабыз. Ошентсе да, эки палатанын милдеттери, укуктары Конституция боюнча так бөлүнүп бүтө электигинин кесепетинде палатанын иши ойдогудай натыйжага жете элек. Ал эми конституциялык сот эки палатанын биргелешип даярдаган милдеттерин тактоо боюнча чечимине өзүнүн
бүтүмүн чыгарып берүүнүн ордуна түздөн түз ЖК эмне кылышы керектигине көрсөтмө берип жатканы - бул орган президенттин заказын аткарып берүүчү саясий органга айланып калгандыгын айгинелеп турат.
Эң "кызык" жери - КСке берилген долбоорду карагандын ордуна, алар өзүлөрү жаңы долбоордун текстин таңуулаганына жол болсун. Ошентип, үн катпай келген КС өзүнүн алгачкы ишин өзүн дискредитациалоо менен баштап, буга чейин аларга ийкемдүү мамиледе болушкан депутаттардын да көз карашын кескин түрдө өзгөртүп коюшкансыды. КС аткаруу бийлигинин саясий органына айлангандыгы талашсыз факт болду окшойт. Бекеринен депутаттар шайлоо менен бирге КСти жоюп салуу маселесин референдум аркылуу чечүүнү көтөрүшкөн жок. Бул жөн эле бийликтин эки бутагы-нын тирешүүсү эмес, бул эчак бышып жетилген сот системасын реформалоо ишинин башталышы болмок. Бүгүнкү сот баягы эле советтик сот системасынын шартынан чыга албай келе жатканында болуп жатат. Демек, сот реформасы жүргүзүлмөйүнчө башка тармактагы реформалар боюнча сөз кылбай эле койгон жакшы болот. Албетте, КСти жоюп койсо эле реформа жүрүп кетпейт, бирок "суд присяжных" системасын, соттордун түз шайлануусун, өмүр бою шайлоо жөнүндө болобу, иши кылып кандай болбосун, өнүккөн мамлекеттердин сот бийлиги боюнча алдынкы тажрыйбасын алууга мез-гил жетти.
Конституцияны жазуу мезгили келди
Мезгил фактору палаталардын полномочиелерин аныктоо процессин ылдам чечүүгө алып келди көрүнөт. Кантсе да, аткаруу бийлигинин купулуна толбогон парламенттин тарап кетүүсү максатка ылайык болмок, эгер эле астыда президенттик шайлоо болбогондо. Эгер азыр ЖКтараса, анда президент шайлоо кампаниясында зор оппозициялык күчтөрдүн жер-жерлерде пайда болуусуна шарт түзөт эле. Ошондуктан, Президент ЖКны таркатууга бара албайт деп ойлойм. Канткен менен да, депутаттар өз округдарындагы шайлоочулары аркылуу "иш жүргүзүп" коюшу ажеп эмес. Кандай болбосун, ЖК өз алдынчалыгын күчөтө турган болсо, президент аган керектүү маалда сокку урууга ыңгайлуу шарт калтырууну көздөйт эмеспи.
Шайлоодогу добушту жоготуп албас үчүн президент анча-мынча парламенттин "өнөрлөрүнө" көз жумуп коеру шексиз. Ошондуктан биз ошол оош-кыйыш факторлорун "саясатта өз учурунда айтуу да, өз учурунда унчукпай калуу да бирдей маанилүү" - деген принципти туура пайдаланууга аракет кылдык. Ал эми асмандабай, жер менен жүргөн саясатчы катары менин божомолумда А.Акаев сөзсүз түрдө шайланат. Анын негизги атаандаштары коммунисттер болгон соң, анын жеңиши максатка ылайык деп эсептеймин.
Коммунистердин негизги лозунгасы баарыбызга маалым. Ал эми ал максатын кандай жол менен аткаруусу белгисиз болгон соң, бизди тынчсыздандырбай койбойт. Ал эми Акаевдин үстөмдүк кы-лаарына карабастан О.Текебаев, Т.Бакир уулундай жаш саясатчылардын президенттик шайлоого катышуусу табигый көрүнүш. Кандай болбосун, булардын акыркы 5 жыл ичиндеги өсүшүн баалабай коюуга болбойт. Анын үстүнө, президент менен коммунистерге добушун бербегендер ушуларды колдоп кетиши мүмкүн. Анткени, президенттин таянган негизги күчү айрым такыр элдин ишеними-нен чыгып калган акимдер, саясатчылар экени жана анын жалаң аппараттын өзүлөрүн сактап калыш үчүн жалган маалыматтары менен жабдып турганы реалдуу турмуш чындыгынан биротоло алыстатып салганында. Демек, анын жаш атаандаштарынын мүмкүнчүлүгү жаман эмес.
Ал эми аткаруу бийлигин мойнуна мингизген ММК аркылуу деле элдин аң-сезимине чоң өзгөртүү пайда кыла албайт, себеби оппозициялык, көз каранды эмес ММКдан да уучубуз куру эмес. Азыр эл деле кайсы ММКны кайсы булактан каржылоо болуп жатканын, демек, алар кимдин ырын ырдаарын түшүнүп эле калышты көрүнөт.
АКИ эмес менин божомолум
Акаевдин шайлоодон жеңип чыгышы анын саясатын өзгөртүүгө алып келет. Конституция боюнча, бул акыркы беш жылдык мөөнөтү болгон соң, мунун эки гана жолу бар: өлкөдөгү кырдаалды оң жагы-на буруу үчүн чечкиндүү өзгөртүү ишин жүргүзүшү керек, же өтө өкүнүчтүүсү - жеке өзүнүн бийлигинин гана кызыкчылыгын көздөсө, анда ал жеке бийлик режимин үзгүлтүксүз улантуу кумарынын кулу болуп кала беришин да күтүүго болот. Кандай болгон күнү да кадрларды алмаштырууга мажбур болот. Айрым аган иштеп келгендерден тезирээк кутулууга кадам жасоо менен бирге, айрым бир өзүнүн жеке максатына шайкеш келген саясатчыларды өзүнө жакыныраак кар-моону ишке ашырат.
Акаев, эгерде жеке өзүмчүлдүк кызыкчылыгынан да бийик тарыхый инсан болсо, албетте, биринчи жолду тандап алат. Анткени ошол жол гана мекенибиздин биринчи демократ-президенти катары анын имиджин тарыхта калтыраары шексиз.
Ал эми тышкы саясат боюнча мен АКИ-ргеss менен толук макулмун. Бажы союзунун келечектеги мааниси өтө эле зор болоор эле. Жашыруун деле сыр эмес, бүгүн аган маани берилбей жаткандыктын сыры, бул небак эле киреше берүүчү булактар бир ууч билермандардын колуна өтүп кеткени жана алар деги эле жергиликтүү өндүрүштүн кызыкчылыгы эмес, өзүлөрүнүн гана максатын көздөөрү бештен белгилүү эле кеп. Ошондуктан, биз кандай эл аралык келишимдер болбосун, биринчи ирет, ал келишим канчалык жергиликтүү өндүрүшкө оң таасирин тийгизүүсүн эске алышыбыз керек.
Жогорку Кеңеш өтө зарыл мыйзамдарды кабыл алгандан соң, кийинки парламенттик шайлоо жөнүндө чара көрүшү керек. Бир мандаттуу округдардын канчалык ыплас аракеттерге шарт түзүп берээрин биз эле эмес, жалпы шайлоочуларыбыз деле түшүнүштү окшойт. Ошондуктан кийинки шайлоо партиялык тизме менен өткөнү зарыл. Жаңы шайлоо кодексин кабыл алуу менен бирге ко-омубузда саясий партиялардын калыптануу процессине чоң мүмкүнчүлүгүн түзөт элек жана бир тар региондун, кландын эмес, жалпы элдин түркүн социалдык катмарынын кызыкчылыгын реалдуу чагылдырган парламентке жетишмекпиз.
Саясий күрөштүн нукура демократиялык институттарынын рамкасында өтүүсүн камсыз кылуучу шартты түзүү - бул Жогорку Кеңештин бирден бир милдети болушу керек деп эсептеймин.
ДЕМОКРАТИЯЛЫК КӨЗ КАРАШТАН КАЙТА ЭЛЕКМИН...
("Кыргыз туусу", 23-26-май,  1997-жыл)
Суроолорду алдын-ала даярдап, айтылуу демократ, өз сөзүнө бекем, саясий көз карашы ары-бери чайпалбаган Жыпар Жекшеевдин колуна  карматкам. Суйлөшуп отурганыбызда, эгерде өзунун башка  ойлору болсо кошумчалай беруусунө да "макулдугумду" бергем. Бирок бир принциптуу демократ-депутат замандашым "жетинин бири  -  Кыдыр "деген жакшы сөзгө таянганбы, айтор өзунө өзу башка кошумча суроо бербей, жети суроого жети жооп кайтарьттыр. Суроолорго так кесер жана кенен жооп бергенине ыраазылык айтуу менен Жыпар Жекшеевдин Мыйзам чыгаруу жыйынындагы туйшуктуу, ары жоопкерчиликтуу ишине албан ийгиликти айтып коюуну парыз деп билдик.
· Жыпар Жекшеевич, адам баласы өткөнүнө сереп салганда, албетте, эң оболу дегеле ар бир киши үчүн унутулгус жаш чагына аргасыз сапар чегүүгө туура келет. Ошол сыңары, сиз менен балалык чагыңызды саякаттап чыксакпы деп турам?! Менин оюмча, кайра куруунун алгачкы эпкиндери менен кошо жамырап чыккан чын жана калп демократтардын арасынан өз позициясына турукту-улук менен мамилесин өзгөртпөй келаткан сиз сыяктуулар бирин-экин эле саналат окшойт?
· Ар бир адамдын турмушка көз карашы калыптанчу бир мезгили болот экен. Бул жагынан чоң таасирди ыраматылык улуу агам Сагындан алдым окшойт. Алтынчы класстан баштап айылдан ке-тип, Советтер Союзунун төрт тарабынан чогулган ата-энесиз жетим балдар окуган Түп районунун Светлый-Мыс айылындагы ПТУ № I окуу жайы эле. Он эки жылдык, жарым аскердик тартиптеги, толугу менен мамлекеттик камсыздоодогу ал окуу жайында мага окшогон үй-жайы бар балдардын саны 15-20%тен ашчу эмес. Ал окууга мени Сагын агам алпарып, турмуш жөнүндө өзүнүн көптөгөн оюн айтып, менден келечекте адам чыгаарына ишенээрин билдирип, ошол окуудагы жетим балдардын өз үй, өлөң төшөгүнөн барган балдарга кандай кордук көрсөтөрүн жана ошого карабастан (алардын көргөзгөн кордугуна чыдабай, биздин айылдан эки-үч бала үйлөрүнө качып барышкан), тил табышып, кандай кыйынчылык болсо да айылга качып барбашыма катуу убадасын алган. Кийин мен үчүн канчалык кыйын болгонуна карабай убадаман кайтпай чыдадым.

Ал чөйрөнүн артыкчылыгы - калп айтып, кошомат кылсаң, бирөөнүн буюмун уурдасаң, мугалимине же тарбиячына жагыш үчүн артыкча жагалданууга аракеттенсең, ошол күнү эле отбойдо "темка" кылышар эле. "Темка" дегени -башыңа одеял жаап, бүт классташтарыңдын сабаганы. Мен ал кезди эстеп, аргасыздан ойлойм: мүмкүн, ошондой "тарбиялоо методу" бүгүн турмушубузда жок бол-гондугунун кесепетинен бизде калпычы, кошомат, ууру ж.б. көбөйүп кеттиби деп. Балалык чагымдагы алгачкы турмуштук принцип-теримдин калыптануусу дал ошондон болсо керек. Ал эми коомду өзгөртүүнү максат кылган күндөрүм 1969-70-жылдары студенттик кезимде биринчи жолу "Жаш тилек" деген коомдук уюм түзүп, компартиянын катуу чеңгелине түшүп, алты жолу БКга собеседо-ваниеге чакырылып жана андан кийин такай көзөмөлдө калган күнүмдөн башталды көрүнөт. Уюмубуздун максаты улуттук маданиятты, тарыхты, каада-салтты кайра жаратуу болсо да, мени улутчул атка кондурушканы эстен кетпейт.
-
Өнүккөн өлкөлөргө салыштырмалуу биздин өз алдыбызча телчигип келаткан өлкөбүздө жердешчилик, региончулук, түндүк-түштүк, трайбализм деген өнөкөт оору көпкө сакталчудай. Ушул "ооруга" сиздин жекече мамилеңиз?
-
Трайбализмди кийинки мезгилде региондук, же болбосо жердешчилик оорусу деп түшүнүп жүрөт окшойбуз. Чындыгында, трайбализм - бул уруулук белги экенин так ажыратышыбыз керек.
Мейли регионализм, мейли трайбализм (уруулук) болобу, мен үчүн эч качан анча мааниге ээ болгон эмес. Кептин баары ушул оору жакшыбы, ошону ажыратып алганда турат. Албетте, өз уру-уңду билүү кыргыз үчүн парз. Өз ата-тегинди, урууңду билүүндүн, аларды кийинки муундарга да айтып, чечмелеп берүүндүн эч кандай зыяны жок, себеби ал түп тарыхыңды билген менен барабар.
Ал эми жашоонун коомдук, саясий турмушунда трайбализм негизги критерий катары орун алса, элдин биримдигине, мамлекеттин түзүлүшүнө чоң зыян тийгизери талашсыз чындык экенине кенедей да күмөн санабайм. Бүгүн чындыгында эле коомдук турмушубуздун ар кандай деңгээлинде түндүк-түштүк маселеси козголуп жүргөнүн жашырууга болбойт. "Жел болбосо чөптүн башы кыймылдабайт", - дегендей, ушул түшкө кирбес түндүк-түштүк маселесинин козголуп жатканы да бекер жеринен эместей. Менин түшүнүгүмдө бул биринчи ирет кадр саясатында орун алып келген айрым бир терс көрүнүштөрдүн кесепетинен. Бирок менин байкашыма караганда бүгүн күч алып бара жаткан тенденция - бул трайбализм эмес, коррупция. Бүгүн жердешчилик, уруучулуктан кор-рупция канатын кеңири жайганы белгилүү. Башка, мурунтан айтылып келген бийлик жетишпегенсип, азыр жергиликтүү өзүн өзү башкаруу органын киргизүү ишинде, мисалга, айыл өкмөттөрүн аттестациялоодо да өзүнүн компетенттүүлүгү жана жергиликтүү деңгээлде жетекчилик кудурети толук жооп берүүчүлөр эмес, айрым жерлерде шылуундар өтүп кетиптир деген ой-пикирлер да айтылып калгандыгы бекеринен эместир.
Бүгүнкү биздин коомдун этине чыккан чыйкандай оору - коррупция. Бул ооруну айыктыруучу бир гана дары - эң алгач биз мамлекеттин башкы бийлигиндегилер - өзүбүздүн тазалануубуздан баш-ташыбыз керек. Эгерде ага эркибиз жетпесе (ал эми турмуш так ошону айгинелеп турат), анда мамлекеттик бийлик органында иштеген адамдардын жоопкерчилигин күчөтүүчү мыйзамдар тезинен кабыл алынышы жана аны ишке ашыруучу сот жана башка укук коргоо органдарын терең реформалоо керек.
· Илгерирээк жашообузга аба, суудай керектүү көп нерселерге компартия аталарыбыздын камкордугун көздө тутуп камаарабай жүрө берчүбүз, эми болсо, заман өзгөрүп, "иштесең тиштейсин" деген турмуш келди. А биздин эл иштеп, жаналакеттенүүнүн ордуна дагы эле "алма, быш, оозума түш" деген эски жомоктогудай кейипте жүргөнсүйт. Кандай кылганда элибиз жалкоолуктан кутулуп, бардар турмушка жетишет деп ойлойсуз?

· "Элибиз жалкоо, иштебейт"- деген сөз мурунку советтик доорго мүнөздүү көрүнүш болучу, себеби жалпы элибизди иждивендик духта система өзү тарбиялап койгон. Канчалык көп иштеген, же жалкоолукка көнүп калгандар деле бир кылка орточо эмгек акысын алышчу, жакшы иштөөгө эч кандай стимул болгон эмес. Ал эми азыр баякы аргасыздан жалкоо болуп көнгөндөр жалкоолук кылмактургай жанталашып оокат кылып, жаныбызды багалы, ачка талаада калбайлы деп, жанын сабап, бири базарда, бири талаада жүрүшөт.
"Ач менен токтун иши жок" дегендей, азыр ошол дыйканчылык кылайын деп далалат кылгандар ары-бери урунуп, же үрөнү жок, же техникасы болсо майы жок болуп, ар кайсы жетекчилердин астында талап коюп чыгышса, же болбосо алган жерин айдай албай калышса эле биз аларга көнүп калган "жалкоосунар", - деген жарлыгыбызды жабыштырып калабыз. Ал эми экинчи тарабындагы - кыйналып кашыктап чогулткан ырыскысын чөйчөктөп чачкандар да четинен эле чыгары барыбызга белгилүү эмеспи. Ысырапкорлукту таптакыр таштай албай койдук, жалпы элибиздин 90 пайызы кедей болгону да ошондон болушу керек.
Балабыздын тушоосун кессек, тууганың кайтыш болсо, "жакшылык-жамандыкта намыс үчүн Балтай, Шалтайдан кем калбайын", - деп эле жылкы үстүнө жылкы союп, бапыраңдап калмайыбыз бар. Бул, мейли, тиричилик турмушубуздагы көнүмүш дейли, ар ким өзүнүн колундагысына ылайык союп, жайнатып чачып жаткандыр. Ал эми өкмөтүбүзчү? Пенсиянын, айлык акысын, пособиелерин өз убагында төлөп бере албай жатып, улам бир чоң той өткөргөнгө аябагандай чоң каражат жумшап жатканына жол болсун. Мени санааркаткан Оштун 3000 жылдыгын өткөргөндөн кийин көгүлтүр көл жээгиндеги Караколдун, чүйлүктөр Токмоктун, нарындыктар Нарындын, жалалабаддыктар Жалалабаддын, бишкектитер дагы четте калбас, анан дегеле кичинекей өлкөбүздө ар бир шаардын, айыл-кыштактын, көчөнүн жана башка 1000, 100, 50, 25, 10 жылдыктарын өткөзөлү деп эле демилге көтөрө беришсе дал ошондо накта шорубуз катат го.
· Жыпар Жекшеевич, жогоруда учкай айтып өткөнүбүздөй, сиз алгачкы демократ башчылардын бирисиз. Учурунда демократтарбыз деген өз алдынча топ ошо кезде республикаңы башкарууга жөндөмсүздүгүн көрсөткөн компартияга карата оппозициялык милдет өтөдү окшойт. Андан бери бир топ убакыт өтүп, саясий партиялардын саны да оголе көбөйгөнсүдү, 90-жылдардын башындагы де-мократтар менен азыркы демократтардын айырмачылыгы эмнеде?

· Ооба, 1989-жылы кыргыз жаштардын социалдык абалын оңдоо максатын көздөп, "Ашар" коомун уюштуруп, жаштарга жер алып берүү менен бирге алгачкы саясий-массалык, оппозициялык кый-мылды (КДК) түзүүчүлөрүнүн бири катары, айтайын дегеним - ал 90-жылдары биз ким менен, кайсы саясий күч менен күрөшөрүбүз ачык-даана белгилүү болчу. Ошондуктан, биз ошол убактагы коммунисттик бийликке бардык оппозициялык күчтөрдү кошкон, максатыбыз бир экенин ачык-айкын түшүнүшкөн атуулдар менен, ошо кездеги турмушубуз уламдан-улам татаалданып баратканда, ким ак, ким кара экенин күндүз даана айырмалай албай калган учурда демократпыз деп жүргөндөр үчүн да кыйла кыйыныраак болду көрүнөт.
Алгачкы демократтардан бүгүнкүдемократтардын айырмасы эле - жалпы максаты бир демократиялык коом түзүү болгону менен максатка жетүү ыкмалары, тактикасы боюнча айырмаланып турушат. Ошол эле саясий партиялардын бири-биринен анча чоң айырмасы жок, бирөө коммунисттик партиядан, башкалары, жаңыдан түптөлүп келе жаткан жаш партиялардан болгон соң, ар бири өзүлөрүнүн жолун издеп, кайсы бир маселе боюнча жалпы тил табышууга жетишип жатканы алардын келечекте биригип кетүүсүнө жол ачып отурат.
Менин айтайын дегеним - биз иштеп чыккан "Саясий партиялар жөнүндөгү" мыйзам кабыл алынгандан кийин саясий партиялардын биздин коомдогу статусу татыктуу ордун ээлегенде демок-раттардын да саясий иш-аракеттери жогорку укуктук жана цивилизациялык деңгээлде болушу. Ал эми орустардын макалында айтылгандай "Семья не без урода" - дегенди эске алсак, биз менен бизден кийин демократ болгондордун арасынан көптөгөн бизнесмендер эле эмес, номенклатуралык чиновниктер, "прихватизаторлор" жана башкалар чыгып жатышат. Ошондой эле, жеткен ком-мунисттерден деле ашынган рыночниктер пайда болгонуна күбөбүз. Демек, адам шартка жараша демократже коммунист экенине карабастан өзгөрө берет турбайбы.
Ал эми өзүм 90-жылдардагыдан да көбүрөөк турмуштук тажрыйба топтоп, дагы эле демократтык көз караштан кайталекмин, кайтпайм да. Бүгүнкү жат көрүнүштөр демократиядан эмес, демок-ратиялык мамлекет боло албай жаткандыгыбыздан болуп отурат. Бизде демократиянын айрым гана белгилери бар, ошондой эле тоталитаризмдин да айрым көрүнүштөрү орун алып келүүдө. Таразанын салмагы кайсы жакка оойт, демократиягабы же тоталитаризмгеби, мына кептин баары ушунда. Ал эми бүгүнкү биздин коомдо болуп жаткан окуяларды көрүп туруп, демократиялык багыт бекемделет деп эч им кепилдик бере албайт.
· Жеке менчикке мамилеңиз жана ал элдин энчисине туура бөлүштүрүлдүбү?

· Совет доорунда жеке менчик жөнүндө сөз кылгандан коркоор элек. Себеби бул кандайдыр бир терс маанидей кабыл алынчу, ал эми жалпы элдин эмгегинен мамлекеттик, коомдук менчик жаралган. Мына ошолордун басымдуу бир бөлүгү менчиктештирүү деген шылтоо менен эң биринчи ирет бийликте тургандардын энчисине айланып кетти. Анткени, алар колундагы бийликти пайда-ланып, ар кандай "закондуу" ыкмаларын таап, өзүлөрүнүн эч каражаты болбосо да мамлекеттик каражатты пайдаланып, кайра мамлекеттик мүлктү менчиктештиргенге жетишип, бир заматта эле асмандан түшкөн "милионерлер" болду да калды. Алар өзүлөрүн акылдуулар тобуна кошушат. Өндүрүш өсүп кеткен жок. Жумуш орундар көбөймөктурсун, жумушсуздук пайда болду. Ал эми мамлекет так ушул "өткөөл мезгилде" элди социалдык жактан коргоп калууга дарманы келбей калды.

· Жалпы эле КМШ өлкөлөрүндөгүдөй, биздин республикада да кылмыштуулуктун ар кандай топтору пайда боло баштаганы жашыруун эмес, ал тургай майда кылмыштуулуктар аз келгенсип, коррупция, мафия сыяктуу кландар да пайда болгонсуду. Ушундай законсуз топторго бөгөт коюучу мыйзамдар ЖК тарабынан иштелип чыктыбы?

· Айтылуу коррупцияга, мафияга каршы күрөштү жүргүзүү үчүн, биринчиден, мыйзам керек. Ал мыйзам жаңы иштелип чыккан кылмыш кодекси. Ал жакында биздин Мыйзам чыгаруучу жыйын тарабынан кабыл алынганы турат. Экинчиден, ошол жаны Кылмыш кодексинин негизинде тиешелүү жаза берүүчү Прокуратура, ИИМ, УКК жана Сотболушу керек. Бул аталган институттар бүгүнкүдөй акыбалда туруп, ошол ишти жүзөгө ашыра аларына ишене албайм.

Үчүнчүдөн, президенттен баштап, карапайым адамга чейин закондун астында бирдей жооп беришибиз керек. Эч кандай кол тийбестик жана дагы башка артыкча укукка ээ болууну жоймоюн эзели оңолбойбуз.
· Кыргыз тилинин мамлекетик статус алганына бир жыл болгонуна карабай, эне тилибизге өгөй мамиленин аягы суубай келатат. Мамлекеттик тил статусуна "күйөө жолдош" болгон кошумча тилдин кереги барбы деген суроолор коюла баштады. Ушул көйгөй маселеге жеке мамилеңиз кандай?

· Бүгүн биздин коомдо орус тил проблемасы жок. Эң чоң проблема - "мамлекеттик тил" деген статусуна карабастан, өзүбүздүн эне тилибиз - кыргыз тилинин кароосуз өгөйлөнүп жатканы. Эгер-де орус тилине официалдуу тил деген статус берсек, анда кыргыз тили бүгүнкүдөн да оор, оңолгус акыбалга ээ болоору шексиз.

Маектешкен Шерназар Шүкүров

БҮГҮН АКАЕВДИ ДЕМОКРАТ ДЕГЕНГЕ ООЗ БАРБАЙТ
("Асаба", 14-август, 1998-жыл)
Токтосун Токтакунов (Каракол): - Аскар Акаевичтин үчүнчү мөөнөткө шайланам  дегенин эл аралык уюмдар туура көрүп атат көрүнөт?
-
Сиз катуу жанылышасыз. Конституциялык соттун чечимин демократиялык принциптерден артка кетүү, диктатуранын башталышы катары баалап аткан өтө авторитеттүү эл аралык уюмдар бар.
Биз алар менен өзүбүздүн каналдарыбыз аркылуу байланышып турабыз. Эгер Акаевди 90-жылдары демократ десек, азыр антип айтканга ооз барбайт. Конституциялык соттун чечиминен кийин, ме-
нин оюмча, Кыргызстандын да эл аралык аренадагы кадыр-баркы кескин төмөндөп кетти.
Жолдош Имашов (Аксуу району): - Сулайман Иманбаев баш болгон Борбордук шайлоо комиссиясы деги эмне кылып атышат? Бул эмне деген адамдын укугун тебелөө?
-
Абдан туура айтасыз. Бул бийликтеги кишилердин өз бийлигин сактап калууга жандалбасы. Бул жалгыз гана Иманбаевдин демилгеси эмес, мунун баары биринчи киши менен макулдашылган.
· Жанагы Чолпон Баекова Кудай эмес да. . . Депутаттар эмне үчүн унчукпайт ?
· Бул жалгыз эле сиздин пикириниз эмес. Мен көп кишилер менен сүйлөштүм, ошолордун баары нааразы болуп атышат. Бий-ликте тургандар бийликти алып калыш үчүн аябай катуу аракет кылып атышат. Абийир деген жок, мыйзам деген жок. Бардыгы са-тылат бизде.

· Жыргалаң шахтасында жети киши өлдү. Вертолет кулап, 20 киши өлүп, барскоондуктар ууланып боздоп атышса, тигилер той кылып, шапар тээп атышат.
· Эл кыйналып атканда бир үй-бүлөнүн тоюн жалпы мамлекеттик тойго айландырган - бул акылга сыйгыс нерсе.

Адылбек Маматкулов (Бишкек) - Саясий партиялардын Кон-ституцияны өзгөртүүгө күчү жокпу?
-
Саясий партиялардын эч бирине андай укук берилген эмес. Конституцияга Жогорку Кенештин эки палатасы үчтөн эки добуш менен гана өзгөртүү киргизиши мүмкүн.
Дады Батыралиев (Аксы району): - Конституцияга президентке импичмент же мөөнөтүнөн мурда кайра шайлоо керек деген жобо киргизиш керек.
-
Туура. Мен сиздин оюнузга жүз пайыз кошулам. Себеби президентке чексиз бийликти берип койгонбуз.
Бейше Асылбеков (Жетиөгүз району): - Өкмөттүк төрт гезит кыскарбаса, өкмөттүк радиотеле жоюлбаса дегеле болбойт. Анан азыр ушу тапта "кошоматчылар, президентке кошомат кыла бергиле, колун да өпкүлө, бирок Конституцияга тийбегиле!" деген ураан керек болуп атат.
-
Абдан туура айтасыз.
Моңолбай Касымов (Ысыккөл району): - Саясий партиялардын демократиялык принциптерди сактап калганга күчү жетеби?
-
Эки моөнөттөн бери президентибиздин жүзүн, аракетин көрдүк. Үчүнчү мөөнөткө да макулдугубузду берип койсок, менин оюмча, демократия коркунуч астында калат. Ошондуктан
баарыбыз биригип, күчтүү, конструктивдүү оппозиция түзүшүбүз керек. Бизге чексиз бийлик жарашпайт экен, көрүнүп калды. Өтө эле чалчаңдап, өз кызыкчылыгыбызга пайдаланып
ийдик. Менин оюмча, Конституциялык соттун чечимин жокко чыгарып, үчүнчү мөөнөткө эч качан жол бербешибиз керек. Ошондо демократиянын анча-мынча белгилерин сактап калы-
шыбыз мүмкүн. Ал эми бүгүн болсо демократия менен коштошкону турабыз. Конституциялык соттун чечими, Борбордук шайлоо комиссиясы даярдаган шайлоо кодекси - мунун баары өз-өзүнчө болуп аткан фактор эмес. Бири-бири менен тыгыз байланыштуу. Бул мени абдан чочутуп турат. Бир ууч кишилер бийликти узурпациялап алганы турат. Акыры заман өзгөрөт, бийлик да алмашат, законду бузган үчүн жооп бере турган учур келет.
Мирлан Атабеков (Бишкек): - "Кумтөр оперейтинг компани" жөнүндө пикириңиз кандай?
-
Мен башынан эле алар менен келишим түзүлгөнүнө каршы болчумун. Дүйнөдө аларга салыштырмалуу кыйла тажрыйбалуу, бай компаниялар турганда Кумтөрдү эч кандай тендерсиз "Камекого" берип коюшканына ушу кезге чейин таң калам. Президент премьер-министирди бул келишимге кол койгонго мажбур кылган. Өкмөт жеке менчик компания менен келишимге кол койгону дүйнөлүк практикада дегеле болбоптур. Криминалдын баары ушундан башталган. Анан аягы эмне менен бүткөнүн баарыбыз жакшы билебиз. Бирок өкүнүчтүү жагы - ал кезде мен депутат эмес болчумун. Биздин үнүбүздү эч ким уккан эмес.
Алмаз Сыдыков (Бишкек): - Мен билгенден, сиз Барскоон кырсыгы боюнча депутаттык комиссиянын төрагасы болсоңуз керек эле?
-
Депутаттык комиссиянын мүчөсү, "Ысыккөлдү коргоо боюнча комитеттин" төрагасы болгом.
· Барскоон кырсыгы боюнча өкмөттүк комиссия башкача, сиздердин комиссия башка чечим чыгарды, эми биз кайсынысына ишенишибиз керек?

· Эл өкүлдөр жыйынынын сессиясында мен айткам: биздин өкмөт өзү жоопко тартылышы керек. Кырсыкка түздөнтүз тиешеси бар кишилер комиссияга мүчө болуп алышты. Анан алардын тыянагы кандай болору белгилүү. Ууру өзүн кантип уурумун десин? Ал эми депутаттар болсо көз карандысыз, ошондуктан булардыкы калысыраак болот.

· Акаев өзү шайлаган элге каршы туруп калган жокпу?
· Мен Барскоон, Тамга, Чоңжаргылчак айылдарында болуп келдим. Элдин айтуусуна караганда, президент келип кеткенден кийин эле доктурлар: «"силер ууланган жоксунар, эски дартыңар козголуп атат" деп кабыл албай калышты. Мурун жакшы эле карап атышкан дешет.

Түз байланышты кагазга түшүргөн Мамат Сабыров

СОТТОРДУН  СТАТУСУ  ЖӨНҮНДӨ  МЫЙЗАМ  ТУУРАЛУУ
(ЖК МЧЖ 1997-жылдын 19-январында сүйлөгөн сөзү)

Урматтуу депутаттар, Кыргызстандагы коомдук процесстердин өнүгүүсү эбак эле сот реформасын ишке ашыруунун зарылчылыгынын бышып жетилгени агийнелейт.
Анткени, сот системасы бүгүнкүгө чейин эч өзгөрүүсүз, муруңку советтик сот системасы сыяктуу эле калып келаткандыгынын кесепетинен кадам сайын укуктук жарандык коом түзөбүз деп курулай жарыялап келе жатканыбыз менен, иш жүзүндө ошол эле адамдын укугун тебелеп келе жатканыбызга жол болсун. Президенттен баштап, ар бирибиз башка бийлик бутактарындай эле сот бийлигин реформалоо керектигин канча айтсак дагы, тилекке каршы, бул тармак эч өзгөрүүсүз калууда.
Ал эми эмне себептен бул талап ишке ашпай келе жатканын түшүнүш үчүн, сот бийлигинин бүгүнкүдөй көз карандылыктан арылбай бир гана аткаруу бийлигинин, президенттин эркин ишке ашыруучу органга айланып калганы кимдин кызыкчылыгына жооп берет деген суроо койсок эле түшүнүктүү болот. Албетте, кайсы бийлик бутагына көз каранды болсо, ошолордун максатына ылайык экенин түшүнүүнүн эч кыйынчылыгы жоктур. Ал эми Конституция боюнча сотторду дайындоо укугу президентте, эгерде формалдуу гана түрдө Конституциялык, Арбитраждык жана Жогорку сотторду парламент шайлай турганын эске албасак, калган жагынан соттун тагыдыры президенттин гана колунда калууда, себеби алардын талапкерлерин көрсөтүү укугу - президентте (Конституциянын 46 статьясы).
Сот бийлиги материалдык-финансылык жана укуктук көз карандылыгынан чыга албаган соң, айла жок, президенттин аткаруу бийлигинин оппозициялык саясатчылардын "көзүн тазалоочуу" органына айланып калышты.
Ал эми президенттин өтө куулук менен түзгөн аттестациялык комиссиясы бир ок менен эки коенду атып берээри көнүмүш адатка айланбадыбы. Биринчи коену - сот болуп, кызматын улантуу укугу үчүн акча чогултуп берүү болсо, экинчи коену, эгерде кайсы бир сот "акылынан адашып", айрым оппозициялык лидерлердин ак жеринен болсо да сазайын бере албай калса, өзүлөрүнүн "көзүн тазалоо" максаты.
Кандай болбосун, сот бул эрежени буза албайт, ордунда калам деген ою болсо, ошондуктан бир гана президенттик бийлик тарабынын заказын аткаруудан башка айласы жок. Ал эми чоң маселе-ден калыстык кыла албаган сотуң, майда-чүйдө саясий мааниге ээ болбогон иштерди бир гана көңүлүн таба билген колунда барлардын оюндагысын аткарып, дайым колунда жок шордууларды жазалай берүүчү сот болуп калды. Бий же бай болсоң болду. Кылмышың жабылып кала берет. Так ошол мыйзамдуулугу да, ыймандуулугу да калбаган соттон бүгүн түрмө жана колонияда отургандардын 70-80% жалаң майда-чүйдө аргасы кетип, эптеп жашоонун айласын издеп кесилгендер.
Мисалы, менин округум болгон Аксуу районунун Керегеташ айылынан үй-бүлөсүн багам деп, кошунасынын тоогун уурдаган, ага чейин эч качан андай ишке барбаган, эки жылга кесилген муга-лим жигитти, Ысыккөл районунун Кожояр айылынан эки мүшөк картошка уурдаган абышка, же болбосо Бишкектен Ош базарынан атасы жок оорулуу апасы менен бөбөктөрөнүнүн ачка отурганына чыдабай, 4 калпак уурдап ала коем деп, колго түшкөн жаны эле 18 жашка чыккан баладай кылмышкерлерге түрмөлөр толуп кеткени эмнени айтып турат? Мындай мисалдарды айта берсен өтө эле көп. Соттолуп кеткендердин арасынан, мейли мамлекетке миллиондогон каражатка зыян келтирсе да бир да чиновникти, эгерде ал оппозиционер болбосо кезиктирүү мүмкүн эмес. Ошондой эле кандай оор кылмыш менен соттолсо да, акчаң бар криминал чөйрөнүн өкүлү болсоң, соттолгон күндө деле кутулуп кетишин ажеп эмес. Оппозициялык саясатчы болсоң, бийликти сындасаң - соодаң бүттү дей бер. Кылмышкер болсоң - берүүчү парандын көлөмүнөн, башкача айтканда, соттун аппетитинен гана сенин тагдырың чечилээри шексиз.
Мен депутаттар тобу менен АКШга 1995-жылы барганымда өзүм күбө болгон бир окуяны айтпай кете албаймын. Себеби, сөз америкалык сот системасы менен биздикин салыштыруу жөнүндө. Биздин делегация Массачусетс штатынын Жогорку сотунун сот процессине катышып калдык. Америкалыктардын түшүнүгү боюнча бир бечара американын гражданкасы Бостон шаарын үстүнөн көрүү максатында так эле биз түшкөн шаарда болгон эң эле бийик 56 кабаттуу имараттын лифтисинен, кайра биринчи кабатка түшкөнүндө айтылуу лифт аянттын деңгээлинен 5-6 см төмөнүрөөк токтоп калгандыгын байкабай, чыгып баратканда мүдүрүлүп кетип, радикулит оорусун ого бетер кокустатып алгандыгы үчүн (ошол лифтке биз да түшүп, 56 кабатка чыгып, кандай сонун лифтин иштегенине таңгалган элек) ошол лифти салган компанияны сотко берген экен.
Шумдугуң кургур, бул биз үчүн жомок сыяктуу эле болуп калды. Эң таңкалыштуусу - ошол жүдөгөн байкуш сот процессинде женип алып, лифт куруучу компаниясынан эми компенсация алуу акысына ээ болуп жатпайбы. Мисалга, урматтуу коллегалар, биздин, эки күндүн биринде бузулуп, кээде камалып калып жүргөндөрүбүз ошол лифт конторасын сотко берүү уктасак да түшүбүзгө кирбесе керек. Сотко бергенди кой, жанагы американкадай мүдүрүлүп чалынып кетип, анан сотко беребиз деп оозубуз ачылганда эле эмне деген гана сөз укмакпыз.

Эмне себептен ошол сот процессин мисал кылып көңүлүңөрдү буруп жатамын? Анткени, американын "суд присяжных" деген институту болгон үчүн сотто калыстык чечим кабыл алынуусунун шарты ар бир сотто каралган 100 иштин 99 экенин айтсак эле жетиштүү болоор. Себеби, ошол "суд присяжных" дегендин тутуму кадимки эле граждандардан турат. Бул жерден сотко пара берүүнүн да эч кандай кажети жок. Ал эми "суд присяжных" болуп отурушуп алып, акыркы чечимин чыгарган сени менен менден айырмасы жок такыр эле бейтааныш 10 чакты адамдын бирөө дагы чечүүчү добушка эмес, көпчүлүк, коллегиалдуу гана жол менен чечимин чыгарышат экен.
Эми, Кудай биздин сотко кабылтпасын. Сотко бир кабылсаң, күнөөсү жок адамдын дагы ар бир сотто каралган иш боюнча тескерисинче ар 100 иштин 99 да жоопко тартылып кетишиң турган эле иш. Биздин сот американын сотунан структурасы боюнча айырмалангандыктан эле ошол тескери натыйжа берип жатканы жок. Анын негизги себептери сот системасынын түп тамырынан реформалоо жүргүзүп, демократиялык баалулуктарды, адамдын укугун коргоону курулай эле жарыя кыла бергенден  көрө соттук-укуктук түзүлүштө жана иштөөдө дүйнөлүк алдынкы тажрыйбаларды алып жана биздин жергиликтүү шартка ылайык өзгөртүүлөрдү жүргүзгөндө гана мындан аркы келечекте нукура демократиялык коомду курууга жол ачылат эле. Ал эми бүгүнкү сот системасы бир жактуу гана жол кыймылын элестетүүдө. Ал кыймыл - бир жактуу, башкача айтканда адамдын укугун эмес, мамлекеттин, карапайым жарандын эмес, колундагы капчыгы калындын гана кызыкчылыгын чечүүчү орган боюнча калууда.
Ал эми бир багыттуу эле эмес экинчи багыттын дагы кыймылын бирдей кымтуу, тен жана калыс чечим кабыл алуучу сот системасын түзүү аркылуу гана болот. Бирок, эн жаман тажрыйбага айланып бараткан көрүнүш - бүгүнкүдөй эле үстүнөн таңууланган схема боюнча соттордун статусу жөнүндө мыйзамды караганы жатабыз. Демек, сот бийлигин реформалоо дагы белгисиз мөөнөткө чейин кала берчүдөй. Албетте, эгерде сот реформасынын негизги концепциясын кабыл алгандан кийин гана тиешелүү мыйзамдарды алсак туура болмок. Бирок бир гана элдин кызыкчылыгын көздөгөн мыйзам дайым эле бийлик тарабынан кааласа откөзүп, каалабаса ооздуктай береби деген суроо туулат. Концепцияны иштеп чыгуу иши колунан келгендер кызыкпайт жана кызыккандардын болсо колунан келбей жүрө беребизби?

Көнүл бурганыңарга чон рахмат!

МАМЛЕКЕТТИК СОЦИАЛДЫК КАМСЫЗДОО ЖАНА ӨКМӨТТҮН ИШИ ЖӨНҮНДӨ
(ЖК МЧЖда 1997-жылдын  22-январында  сүйлөгон сөз)
Урматтуу депутаттар! Эмне үчүн ушул мыйзамды талкуулоо учурунда буга чейин болуп көрбөгөндөй талаш-тартыштар чыгууда? Анткени, так ушул пенсионерлердин бүгүнкү акыбалы биздин социалдык жана экономикалык жагдайыбызды жана ал маселеге өкмөттүн мамилесин күзгүдөй чагылдырып турат. Ооба, коомдогу эң эле коргоосуз калган - кары-картаңдарыбыз. Көп нерсеге көзүбүздү ачууда. Өзүбүздүн эле бийлик эмес, эл аралык финансылык структуралар да реформаны шылтоо кылып, ошол өзүлөрүн өзүлөрү коргоого күч-кубаты жетпеген карыларыбыздын үстүнөн да кадим эле коендорду лабораторияда эксперимент кылгандай мамиле кылышууда. Эмне, 70 жыл бою совет бийлигинин эксприментинен өтүп келгенибизди эми бул "реформаторлор" улантуудабы деген суроо туулат экен. Ал эл аралык финансы институттарынын эксперттери жергиликтүү шарттардын өзгөчөлүгүн жетиштүү билбегенине карабастан, алардын кеңешин биздин чиновниктер "ляп-пай"- деп аткарууга ашыгышат. Жокчулук муунтуп турган за-манда, бүт өмүрүн биз үчүн арнагандардын акыбалы жеңиллейби же оорлойбу дегенди эске албай, эптеп эле каражат топтоого умтулган чиновниктерди да түшүнсө болот.
Пенсионерлердин акыбалынын күндөн күнгө начарлап баратышы бир гана тышкы себептерден болбостон, өзүбүздүн жергиликтүү ит оорубуздун да залакасы тийип жатканы өкүнүчтүү болуп жатпайбы. Биз, урматтуу коллегалар, округдарыбызга барган сайын пенсия кыйла кечигип берилип жаткан учурларды көрүп жатпайбызбы. Ырас, пенсия кайсы каражаттан топтолуп, анан кайсы тех-нология менен берилээрин жакшы билсең да "жүйөөлүү" себептер менен кечигип берилээрине көнүп деле калдык.
Бирок, мен сиздердин көңүлүңүздөрдү менин округумда болгон бир көрүнүшкө бурайын. Пенсионерлердин көптөгөн мага кайрылуусу менин бул маселени иликтеп чыгуума түрткүболду. Баарыңарга белгилүү, акыркы башыбыздан өткөргөн референдумдун алдында Өкмөт үйүндө президенттин администрациясынын жетекчилиги астында өкмөт мүчөлөрүнүн кеңешмесине катышып калдым. Анткени, көнүмүш адатка айланган, референдумдун астында түшүнөн чочугансып, өкмөт элди эстеп, пенсия, пособия, зарплаталарды төлөп берүү чарасын көрүү кеңешмесин өткөрүштү эле. Ал жыйында бардык тиешелүү чиновниктердин өз региондорунда жана тармактарында бардык үстүдө айтылган береселеринен толук кутулушаарын угуп, уккан кулагыма ишене албай делдиреп калдым. Демек, элди чыркыратпай эле өз убагында төлөмдөрүн берип турса болот экен да. Аттиң ай, дайыма эле шайлоо же референдум болуп турса кана деп, кыялдана кеткенимди да жашыра албайм.
Ошентип, өз округума санааркабай, жүзүм жарык барып калып атпаймынбы. Түп райадминистрациясынын астынан эле ар кайсы айыл-кыштактардан келген карыялар астыман утурлап, баягы эле пенсиясын, пособиесин бир канча айдан бери көрө электигин айтып, арызданыша баштабаспы. Референдум өткөнүнө кыйла убакыт өтсө да, булар акчасын ала албай жүргөнү мени таңгалдырды. Бөлүнгөн каражат кайсыл жерден жерге сиңгендей жок болуп кеткенин иликтөө максатында бардык тиешеси бар райондук мекемелерди кыдырып чыктым. Ар мекеме өзүлөрү милдеттүү болгон иш-чараларды өз убагында эле аткарганын далилдөө катары тие-шелүү документтерин көргөзүп жатышты. Акырында, акчанын ээсине жетпей калгандыгынын себебин райондук финансы бөлүмүнүн жоопту жетекчилеринин бири мага көзмө-көз айтып берип жатпайбы. Көрсө, эч кандай документттештирбей эле, райондун акими бөлүнгөн каражатты ызылдагандар күтө турушат деген маанайда өзүнүн жеке кызыкчылыгы үчүн бир нече жолу айландырып, анан өзүнүн тапкан кирешесин калпып алып, анан гана бердирип көнүп калган экен. Анысын билгенимдин себеби, мен үч күндүн ичинде пенсионерлер акчасын алышпаса, анда мен Бишкектен бүт журналистер үчүн пресс-конференция өткөзүи жана анда президенттен баштап акимдерге чейин кантип элди алдап жаткандарын жарыя кылаарымды акимдин жардамчысы аркылуу (себеби озүнө жолуга албай койдум) айттырганымдын эртеси эле жоголгон акчалар та-былып жана шашылыш түрүндө таратылып берилии жатпайбы. Эн кайгылуусу да, күлкүнү келтирүүсү да мен өлгөндо жүрсөм, ошол жерге почтальон өзү алып барып, жаманчылыкка келген айылдын пенсионерлерине пенсиясын таратып бергени болду.
Менин оюмча, Соцфонддун өз алдынчалык болун, эмгек жана социалдык коргоо министирлигинен бөлүнүп чыгып, МЧЖ түздөн түз көзөмөлүнө өтүү боюнча сунушун колдоп беришибиз керек деп эсептеймин. Биздей депутаттардай эл менен бир дагы бийликтин өкүлдөрү тез-тез кезигишип, алардын арыз-муңун угуп турушпаганын баарыбыз жакшы билебиз. Ошондуктан, жергнликтүү бийлик өкүлдөрүнүн өз бийлик мүмкүнчүлүгүнөн пайдаланып, элдин эсебинен өз көмөчүнө күл тартуу мүмкүнчүлүгүн жоюшубуз керек.
Эми ушул эле маселеге өкмөттүн экономикалык тескери саясатынын канчалык залакасы тийип жатканына токтолуп кетейин. Пенсия маселесине өкмөттүн кандай тиешеси болмок эле деген айрымыңардын суроонорго жооп бериш үчүн, сиздерди кылдат көнүл буруп, кээ бир өкмөттүн жүргүзүп жаткан иштери канчалык саны 537 миңден ашкан пенсионерлерибиздин акыбалын ого бетер оордотуп жаткандыгын чогуу иликтеп королү.
Баарыңыздар күбө болуп жүргөндөй, А.Акаев парламент астында өлкөнүн социалдык-экономикалык өнүгүүсү жөнүндө кайрылуусунда жыл сайын экономикабыздын өсүү жолунда баратканын жалан жалган цифралар менен көрсөтүп, баарыбызды тойгузуп келет. Ат цифраларды кайдан алып жатат? Албетте, өкмөттөн. Ал эми өкмөт ал цифраларды Улуттук статкомдон алаары баарыбызга белгилүү. Улуттук статком болсо облстаткомдон, ал эми облстат болсо, албетте, облмамадминистрация менен макулдашпастан бир дагы цифраны бере албастыгы айтпаса да түшүнүктүү. Ал эми облуска ошол жалган көрсөткүчтөрдү раймамадминистрация, аларга болсо, айыл өкмөттөрү берерин жакшы билебиз.
Эгерде ушул үстүдө айтылган структуралар өз алдынча жана реалдуу көрсөкүчтөрдү беришкен болсо, бул жерде кеп кылуунун кажети бар беле? Албетте, жок. Кептин баары ошол асмандан алган цифраларды кандай деңгээлден кем кылбай бериш керек экепи, бүг борбордон башталып, анан аягында жер-жерлерге барып жатканында болуп жатпайбы. Азыр жер-жерлерде көзгө илинээрлик эмгектенин жаткан саналуу эле фермерлерге, дыйкандарга барып сурап көргүлөчү, кандай түшүм алганын, рентабельности кандай экенин, ж.б.у.с. маалыматтарды айыл өкмөтү же райондук жетекчилик кызыгып сурады беле, деп. Аларды сурамак турсун, өңүн да көрө элек экенин угасынар. Кыскасы, жылуу кабинеттен чыгышпай эле, бир область экинчисинен, бир район экинчи райондон кем капбас үчүн эле оюна келген көрсөткүчтөрдү бере беришет. Ал текшерилгенби, такталганбы, реалдуубу, бир жан кызыгып сурап койбойт. Анткени, анын баары караандай жалган экенин президент баш болуп, баары жакшы билишет. Алар эч уялбай этпей эле, каратып туруп калп айтканга абдан көнүп алышкан. Кагаз жүзүндө иш жүрүп жатса болгону.
Эгерде ушул жалган маалыматтар маалымат катары эле тарап атса анча деле чуу кылбас элек. Кептин баары так ошол жалган маалыматка таянып, борбордогу чоң адистерибиз орточо жыйын-тыгын чыгарып, ар бир душ орточо канча киреше алып жатканын жана жүрүп отуруп ошол эле абадан алынган цифралардын негизинде пенсиянын, эмгек маанайынын өлчөмү аныкталып жатканында болуп жатпайбы. Мына, ошентип, бир калп айланып отуруп так ошол социалдык коргоого муктаж болгон катмарларыбыздын башына тийген таяк болуп жатканында. Мына, ошол шайтан айлампанын кесепетинен президенттин такыр чындыкка жакындабаган ички дүң продукциянын, инфляциянын, өнөр жай, айыл чарба өндүрүшүнүн "сонун" өсүш деңгээлин угуп отуруп, өзүбүз да ишенип кетчү болуп баратабыз. Ошол үчүн түрлүү коммуналдык төлөмдөрдүн, түрдүү тарифтердин баалары өсүүдө. Кыскасы, айыл өкмөтүнөн баштап, кыргыз өкмөтүнө чейин приписка менен гана өзүбүздү өзүбүз алдап келе жатабыз.
Мен сөзүм куру болбос үчүн ушул жерде отурган өкмөт жетекчилерине кайрылат элем: Сөзүмдүн чын-төгүнүнө жетиш үчүн өкмөт өкүлдөрү, депутаттар болуп, бир комиссия түзүп туруп, Ысыккөлдү кыдырып чыкпайлыбы. Эгерде ошондо 3-4 эле дыйкан чарбалары сиздер берген көрсөткүчтөр реалдуу экенине ынандырса, мен унчукпай эле кайра кете берейин жана экинчи деги эле унчукпайын. Бирок силер ошого да макул эмессинер, себеби калпынар билинип калат.
Дагы бир айтайын дегеним - ушул күнү бүгүнкүгө чейин ар бир өзүн сыйлаган мамлекететтерде сөзсүз боло турган мамлекеттин экономикалык өнүгүү концепциясынын жоктугунда. Так ошол айтылган концепциянын жоктугунан ар бир министрлик, ведомст волор жана деги эле чарбалык ички карама-каршылык экономика багытындагы баш аламандыкты кеңири жайылтууда. Ар бир министрлик, чарбалык субъект өзүнүн бир-бирине шайкеш келгенди кой, бир-бирине таптакыр эле карама-каршы саясаттарын жүргүзүп жатышканы баарыбызга эле белгилүү. Эми бул маселе боюнча өзүнчө чоң сөз кылсак болоор эле.
Ал учур да келээр. Бүгүн пенсиялык, социалдык камсыздоо маселесин мамлекетибиз кандай чечип жатканы жөнүндө сөз кылып жатып, аргасыздан жалпы эле улуттук масштабдагы бардык мамлекеттик структуралардын ишиндеги припискалар, баш аламандыктар чогулуп келип, элибизге кандай залакасы тийип жатканына токтолуп отурамын. Анан депутаттардын астында премьер-министрибиз бир Ысыккөл облусунда эле рентабельиость 30%ке жетти деп жатканында айлаң кетип, оозуңан сөзүң качып калат экен. Ооба, турмушубуздун реалдуу багыты менен өзүбүздү өзүбүз алдаган теориясы асман менен жердей айырмаланып турат. Бул практика бизди эки ачакей стандарт менен жашоого кондүрүп бараткансыйт.
Мыйзамдын статьяларын талкууга откондө тиешелүү сунуштарды өзүнчө айтаардын астында, канчалык пайдасыз экинин билсем дагы, дагы бир жолу президенттин менчиги болуп калган улут-тук телерадиокорпорациясынын жетекчилеринен суранаар элем: Айланайындар, бүгүн пенсионерлердин пенсияга чыгуучу жашын узартуу керек деп. Ак үйдөн колубузду бурап, мажбурлап жатканда, шайлоочулардын астында тоодой убадасын берип келген азаматтарыбыз-дын накта жүзүн эли көрүп калганы дурус болоор эле, башкасын коюп, ушул 537 мин карыяларыбыздын маселеси боюнча ким кандай сунуш береээрин, ким кандай добуш берээрин көргөзүп койгулачы. Силер деле пенсионер болосунар, аман болсонор!
Биздин өкмөт эл аралык эксперттердин сунушун эки кылбайлы деп, пенсияга чыгуучулардын жашын кыйда узартууну сунуштап жана катуу тануулап жатышат. Көбүңөр жеңил эле колдогону турасыңар. Бирок, ошентсе да бул акылга сыйбаган норманы киргизээрден мурун, расмий маалыматтар боюнча биздин элибиздин орто жашы 63-65тен болуп жатса. алар эмне, Кудай өзү кечирсин, аркы дүйнөгө кеткенден кийин пенсияга чыгышабы?
Сөзүмдү бүтүрүп жатып айтаарым: эгерде биздин өкмөт чиновниктери каражат булактарын табышкысы келсе бат эле табышат жана таап эле жатышат, бирок бир гана айырмасы, ал булактар мыйзам ченеминде мамлекет казынасына эмес. жашыруун, мыйзамсыз өз чөнтөктөрүнө топтоо менен алек. Ап булактар жөнүндө билсе да сөз кылышпайт. Ап эми болушаары жок пенсионерлерди эмне кылсан да болот, ыйлап-ыйлап чыдап жүрө беришет турбайбы.
Көңүл бурганыңыздарга чоң рахмат!

ЭЛГЕ БИЛИМ   БЕРҮҮ ЖӨНҮНДӨ МЫЙЗАМ ТУУРАЛУУ
(ЖК МЧЖ 1997-жылдын 22-майында сүйлөгөн сөз)
Урматтуу колллегалар, бул мыйзамды кабыл алардап мурда депутат Р.Ачылова абдан туура белгилегендей, адсгспдс толук билим берүү концепциясын аныктоо менен бирге, бул тармактагы мамлекеттин саясатын тактап алсак туура болот элс.
Биз үчүн мейли экономика, мейли саясатта, мейли илимдип, билимдин жана маданияттын өнүгүү процессиндеги орчундуу кетирилген кемчиликтердин баарын тең эле кулакка көнүмүш болуп калган өткөөл мезгилге шылтоолой бергенибиз туура болбостур. Башка мыйзамдардай эле бул мыйзам дагы бири-бири менен шайкеш келмек турсун, көпчүлүк учурда карама-каршы келип калып отургандыгынын кесепетинен ушул тармакта эмгектенишкен адистерди уюштуруу жана укуктук багытында кездешкен көптөгөн баш аламандыкка алып келип жатканы жашыруун деле сыр эмес.
Ошол эле убакта, канчалык биз совет мезгилин сындабайлы, кээде ашыкча эле макталып жүргөн батыш системасына караганда, так эле ошол советтик билим берүү системасы кыйла артыкчылык баа берүүгө толук татыктуу экенин мойнубузга албаска айлабыз жок. Аргасыздан жалпы бекер билим берүү сыяктуу асыл принциптен кетенчиктеп, бүгүнкү рыноктун шартына ылайыкташтыруу үчүн мыйзамды да өзгөртүүгө мажбур болуудабыз. Ал эми так ошол система дүйнөдөгү эң алдыңкы билимдүү элдердин катарына көтөргөнүн унутуп калдыкпы? Конституциянын 32-статьясынын 2-пунктунда сөзсүз жалпы билим берүү бекер, жана анын ар ким мамлекеттик окуу жайларынан алууга укуктуу экени жөнүндө айтылат.
Ошентип, негизги мыйзамыбыз жарандардын бекер билим алуу укугун так жана даана көрсөтүп турганына карабастан, ага тоскоолдук кылып жаткан миңдеген себептердин бири катары акча каражатынын жетишсиздигин моюнга албаска айла жок. Ага карабастан, биздин жарды мамлекетибиз ар бир шаарга, ар бир чоң райондук борборлорго чейин ондогон окуу жайларын ачып салышты да, ага керектүү каражат бөлүп берүүгө дарамети жок экендиги жалпыбызга белгилүү. Андан көрө ар бир профессорго бирден окуу жай ачып берип, анан мамлекет тарабынан жардам кыла албагандан көрө, болгон интеллектуалдык жана финансалык ресурстарыбызды мурунку материалдык жана интеллектуалдык уюткусу бар окуу жайларына жумшасак, көбүрөөк пайда болбойт беле. Бирок, урматуу депутаттар, мамлекеттин башчысы өзү башындатурган ЖОЖду ачуу "аламан-байгесин" токтотууга биздин күчүбүз жетпейт көрүнөт.
Элдин 90%ке жакыны жакырчылык чегинен көтөрүлө албай жатканында азыркы муундун билимге ээ болушу биздин муундукунан да кыйла проблемалуу болуусу турган иш. Өткөн мез-гилдин тажрыйбасында улуттук интеллигенциянын өкүлдөрүнүн көпчүлүгү айыл жергесинен чыккандар болгон. Анткени, алардын билимге умтулуу эрки күчтүүрөөк жана азыркыдай чөнтөгү калыңдардын гана заманы үстөмдүк кылбастан, бардык билим алабыз деген жаштардын тең укукта бекер билим алуу мүмкүнчүлүгү бар эле. Ал эми бүгүн биздин карообузга өкмөт сунуштап жаткан мыйзамдын долбоору контрактык негизге басым көрсөтүүдө. Байлар менен кедейлерге, артыкча жакырчылыкка элибиздин көпчүлүгү дуушар болуп тургапда контрактык система эмес, жөн эле мектепти жүздөгөн, миндеген балдар жокчулуктун азабынан таштап, көчөдөгү селсаяктардын, бомждордун, демек, келечектеги коркунучтуу кылмышкерлердин катарына ко-шулуусуна шарт түзүп берип жаткан жокпузбу?
Бюджеттик система боюнча эң эле төмөнкү деңгээлде мектептер турганын айтпасак да белгилүү. Тилекке каршы, эң күчтүү жана тажрыйбалуу мугалимдер эң төмөнкү өлчөмдөгү айлыгын да айлап ала албай, алган күнүда, ойдогудай жыртык-тешигин бүтөй албай, өзүлөрү окуткан окуучуларынын астында моралдык да, материалдык да жактан өксүп басынышканынын кесепетинен мектепти ташташып, эптеп көчөдө майда-чүйдө бирдемелерди сатып бала-бакы-расын багууга аргасыз болуп жатышат. Ушунун баарын көрбөй ЖОЖ толук котрактка өткөрүүнү сунуш кылып жатышкандар же сокур, же элдин накта душманы гана болушу мүмкүн  деп эсептейм.
Менин сунушум: бюджеттик негизде окуучулардын саны 70 % жана контрактык негизде окуй тургандар 30% болсо шартка ылайык болот. Ошол эле учурда сөзсүз эле 100 % билим берүү деп максат койбостон, ар бир окууга умтулган жараныбыз бир гана каражаты жетишсиз болгондуктан билим алуу мүмкүнчүлүгүнөн ажырабаш керек деген максатты коюшубуз керек. Демек, бай жарандары жашаган бай мамлекеттердин бул тармактагы тажрыйбасын ойлонбостон эле биздин шартка кайталап туурай бербестен, биздин өкмөтбилим берүү маселесине далысын салбастан жүзүн буруп, кескин түрдө каражаттын көлөмүн көбөйтүүсү зарыл.
Экинчи, дагы жүрөктү өйүткөн бир маселе - бул окуу жайларына кеңири тамырын жайган коррупцияны ооздуктоо үчүн чыныгы демократиялык, структуралык реформа жүргүзүш керек. Жалпы принципке ээ мамиле жөнүндө гана айтып жатамын. Ал эми даана сунуштарымды мыйзамдын статьяларын талкууга өткөндө беремин.
Мен депутат О.Мамаюсуповдун келечекте "Билим кодексин" иштеп чыгышыбыз керек деген сунушун өтө орундуу деп эсептейм жана ал ишке өзүмдүн орчундуу сунуштарымды кошууга даярмын. Албетте, бул келечектин маселеси. Ал эми жогоруда айтылгандай, билим берүү тармагына бюджетти карап жатканыбызда чечкиндүү көбөйтүү маселесин чечпесек, эч жакшы өзгөрүү өзүнөн өзү болбойт. Карагылачы, дагы бир ушул убакытка чейин каражат жагына жарыбаган саламаттык сактоо системасы да, милдеттүү медициналык камсыздоону киргизишкенден бери кыйла оңоло түшкөнүн байкоого болот.
Окуу жайларынын көп ачылып жатканынын жалан эле кемчилигин көрбөстөн, пайдалуу жагы да бар экенин айтпай коюга болбойт. Анткени менен, мейли, фермер болобу, билимдүү эле болго-ну жакшы эмеспи. Бирок, мамлекет канча жана кайсы адистерге муктаж экенин изилдөө институту такыр эле жок болгондуктан, алдын-ала эле жогорку билимдүү жумушсуздардын саны күндөн-күнгө көбөйүп баратканы өкүнүчтүү.
Дагы бир билим берүү мекемелеринин өнүгүсүүнө бөгөт болуп жаткан маселе - бул алардын саясий партиялар боюнча мыйзамды одоно бузуу менен окуу жайлардын, мектептердин мамлекеттик бийликке түздөн түз көз каранды экенинен пайдаланып, аларды акаевдик режимдин куралына айлантканы. 1991-жылдын башында окуу жайлары коммунисттик идеологиянын ордосу болбой нукура саясатташпаган билим чордонуна айланат экен деп кубанганбыз. Ал эми бүгүн болсо, мурунку замандан да ашкан Акаев режими үчүн ар бир шайлоодо, референдумдарда жасалма жеңиштерди камсыз кылуу үчүн өзүлөрүнүн профессорлор-мугалимдери, студенттер жана жада калса окуучулары менен аргасыздан кыңк эте албастан эң эле балит саясий технологияларды ишке ашырган орчундуу күч болуп калганы өтө өкүнүчтүү. Канткенде аларды ырайымсыз бийлик зордугунан куткарабыз деген чоң суроо турат.
Мындан да мааниси боюнча кем эмес маселе - бул өткөндөгү мектептерди жергиликтүү бюджетке өткөрүп салганыбыздай катачылыкты кайталабашыбыз керек. Ал кемчиликти өз убагында оңдоого жетишип, абийирибиз сакталды. Араң турган мугалимдердин айлыгын республикалык бюджет гана кечиксе да камсыз кыла алат дагы ортодон пайда табууга көнүп калган жергиликтүү чиновниктер колун салып жиберишпесе. Менин колумда болсо, бүгүнкү кыйынчылыктарга туруштук берип, өз кесибин таштап кетпей, чыдап эмгектенип келе жатышкан ар бир мугалимге медал бермекмин. Алардын чыдамы эрдикке барабар.
Биз мугалимдерди бүгүнкү басынган абалынан кутултуп, бардык социалдык колдоо жагынан жеңилдетилген укукка ак эмгеги менен жетишкенин эске алуу менен аларды эн ардактуу кесиптин ээси экенин далилдешибиз керек. Кийинки муундардын келечеги, демек, жалпы эле демократиялык мамлекетибиздин келечекте кандай калыптануусу бүт ошол талыкпай билимин берип келаткан мугалимдердин колунда экенин эч качан унутпашыбыз керек.
Көнүл бурганыңарга чоң рахмат!

БАРСКООНДОГУ КЫРСЫК СЕКСЕН КИШИНИН ӨМҮРҮН КЫЙДЫ
("Асаба", 16-апрель, 1999-жыл)
Барскоондогу кырсыктан кийин биздин президенттин, өкмөттүн кылган мамилеси ошондо эле баарыбыздын көзүбүздү ачкан. Себеби, аларда элге жан тартып, эл үчүн бирдеке кылайын деген сезим болгон эмес. Менин демилгем менен биз, депутаттар чогулуп, Ысыккөлдү сактоо комитетин түздүк эле. Ага удаа парламенттик комиссиясы түзүлгөндөн кийин гана, шашылыш түрдо өкмөт тарабынан да комиссия түзүлдү. Аны Борис Силаев башкарды. Бирок ал комиссия эчтекенин аягына чыкпады. Тогуз айдын ичинде Барскоондо 80ге жакын киши каза болду. Ага чейинки жылдарды алып көрсөк, бир кичинекей айылдан ушунча киши көз жумганы тарыхта болгон эмес. Мунун өзү Барскоон кырсыгы адамдардын ден соолугуна түздөн түз зыян келтиргенин корсөтүп турат. Болоору болуп, боесу кангандан кийин компенсания деп жаш баланы алдагансып, чоң кишилерге 1 миң, балдарга 500 сомдон таратышкан. Ошол жарыбаган акчаны да элдин баары алышкан жок. А чынында болсо, эл жеринен түшүм албай канча чыгым тартгы. Канча кишилер ден соолугунан айрылып, канча келиндердин боюнан түшүп, канча кишилер өлүп кетип атат. Догдурга барса саламаттыкты сактоо системасы бирдей команда алгансып, дарылагандын ордуна баарына тең боорун чоңоюп кетиптир деген универсалдуу диагнозду коюшту.
Борис Силаев "Кумтөр оперейтинг компанинин" чоңдору менен Нью-Йоркто элдешүү келишимине кол коюп келгенде: "Ал эмне болгон келишим?" - деп, мен биринчи вице-премьерге суроо кат жөнөткөм. Ошол келишим мына азыр менин колумда турат. Кырсыктын натыйжасында республика тарткан жалпы чыгымды биз 5 млн. 600 миң долларга баалаган экенбиз. Анын 4 миллиону төлөнүп, калган бир жарым миллионун келишимге ылайык элге эмес, өкмөткө төлөп беришет экен. Ал эми ал каражатты кайда жумшап, кандай пайдаланганын өкмөттүн алдындагы атайын органдын кеңеши чечет деп коюптур. Бул жөн эле элди шылдыңдагандыкка жатат. Мына, өкмөттүн чыныгы жүзү!

1991-ж. Менин милициям мени... Биринчи Май ИИБнын башчысы В.Черноморец, Кырг. ССРнин Ички иштер министри А.Суталинов


1998-ж. Барскоон. Ушул маалда цианид жөнүндө эч ким билбейт...

Көлгө барган сайын Барскоонго сөзсүз бир тийип өтөм. Ал жерде элге көзгө көрүнөөрлүк жардам болгон жок. 15 койкалуу оорукана ачып койгон, анын дагы жабдуулары жок. Көчөгө бир аз шагыл төгүп, түздөмүш болуп коюптур. Борбордук көчөсүндө ашыи барса жети-сегиз колонка иштейт. Калган эл болсо мурдакыдай эле сууну сайдан ташып атат. Эң катуу ууланган жаңы курулушчулар жашаган өйдөкү зонага да барып көрдүм. Балдардын денесине жара чыгып, тартпаган азапты тартышты. Эгер цивилизациялуу мамлекет болгондо, өлгөн адамдардын денесин текшерип, медициналык тыянак чыгарылышы керек эле. Бирок тилекке каршы кыргызча эле көмүлүп атат. Элдин баары сезип эле турушат эмнеден өлгөнүн. Албетте, мен ошолордун баары уулангандан өлдү деп айтыштан алысмын, өз ажалынан өлгөндөр да бар. Бирок цианид эски ооруларды күчөтүп ийгени көз көрүнөө.
Мен Америкага барганда атайылап айлана-чөйрөнү коргоо министрлигинин, мамлекеттик эмес уюмдардын өкүлдөрү менен жолуктум. Аларда тоо-кен компаниялары экологиялык коопсуздукту сактабаганынын кесепетинен бир-эки киши өлсө чоң "ЧГГ деп эсептелет экен. Ал эми бизде бир киши соттолгону ат жөн гана элди сооротуш үчүн эле жасалган нерсе. Соттоп ийели десе, күнөо аларда эмес. Себеби, генералдык келишимдин өзү одоно бузулган. Келишимге ылайык, алар киреше ала баштагандан баштап 5 жылга чейин салыктан бошотулган. Азыр киреше ала элекпиз деп, бюджетке жумушчулардын акысынан атынган киреше салыгын гана төгүп атышат. А чындыгында Кумтөрдөн мамлекет үчүн али эч кандай пайда түшкөн жок.

ДЕМОКРАТИЯГА АЛЬТЕРНАТИВА ЖОК
("Слово Кыргызстана", 10-июнь, 1999-жыл)
10-июнда Бишкекте эки чоң окуя болууда. КДК партиясынын III курултайы жана демократиялык кыймылдыи башталышынын 10 жылдыгы. Ошол басып өткөн жолдогу көргөн кыйынчылыктар, азыркы мезгилдин айырмасын жана келечектеги максаттар жөнүндө биздин кабарчы менен ЖК МЧ жыйынынын Адам укугу жана мамлекеттик кызматкерлердин этикасы боюнча комитеттин төрагасы жана Кыргызстан демократиялык кыймылы (КДК) партиясынын төрагасы Жыпар Жекшеев менен болгон маекти сунуш кылабыз.
- Жыпар, ошол мезгилге ой жүгүртүп көрөлүчү - КПССтин 19-конференциясы өттү. 1989-жылдын 25-майында СССР эл депутаттарынын I съезди жүрүүдө. Эл радиоприемник, телевизордун берүүлөрүн кунт коюп угушууда. Буга чейин болуп көрбөгөндөй делегаттардын сөзү. Кимдир бирөө чоочулап укса, кимдир бирөөнүн демине дем кошкон үндөр. Ал эми, бир белгилүү журналист чыгарган брошюрада аталгандай "белгисиз республикабызда" тымтырстык өкүм сүрүүдө.
-
Ооба, Балтика жээгиндеги республикаларда, Россияда жаңы мезгилдин илеби толкуп күч алып жатканда, биздин турмушубуз кадимки эле коммунистик режимдин катуу көзөмөлүнөн арый элек эле. Бирок кандай болбосун, ошол "белгисиз республикада" жаңы озгөрүүлөрдү баштоо зарылчылыгы бышып жетилип калган. Ошол журналист В.Понамаревдун бизди "белгисиз..." дегени катуу намысыбызга тийди эле. Акыркы коомчулукту козголтуучу өтө курч
социалдык маселе - үй-жай проблемасын чечүү эле. Биз ошол маселени чечүү ишин массалык жаштардын кыймылын түзүү аркылуу баштадык. Албетте, ошол мезгилде ондогон жылдар бою өтө оор шартта ар айсы ишканаларда, завод-фабрикаларда иштеп жүрүп, үйгө жетише албай, ар кайсы батирлерде жашашкан жаштар үчүн бул өтө актуалдуу. алардын конституциялык укугун
көторгөн маселе эле. Кыска эле мөөнөттө миңдеген жаштардын уюмун түзүүго жетиштик.
Ошол СССР эл депутаттарынын I съездинен келишкен Кыргызстан КП БКнын 1-катчысы А.Масалиев, Министрлер Советинин төрагасы А.Жумагулов жана Жогорку Советинин Президиумунун төрагасы Т.Акматов Фрунзе шаарынын "Жал" кичирайонунун үстүндө митингге чогулган 5-6 миңге жакын адамдарга келишип, алардын курчоосунда калышты. Ошол жыйында турган эл мени "Ашар" коомунун төрагалыгына бирдобуштан шайлашты. Тилекке жараша эч кырсыгы жок, салыштырмалуу тез арада өкмөт тарабынан элдин талабына ылайык жер бөлдүрүп берүүсүнө жетиштик. Ошол "Ашар" коому жалпы эле Советтер Союзунун аймагында болуп жаткан саясий окуялардын таасири менен саясатташып кетти. Алгачкы жолу биз 90-жылы 25-26 январда Ак үйдүн астында жана Борбордук аянтта митинг уюштуруп чыктык.
· Менин эсимде, ошол уруксаатсыз өткөн алгачкы митингге телестудияда парламентке депутаттыкка талапкер Ички иштер министринин биринчи орун басары Ф.Кулов келгени.
Эсимде, митингдин болушуна түрткү болгон - борбор шаарыбызга Азербайжандан 100гөжакын качкын армян үй-бүлөлөрү келди жана алардын баарына үй берилиптир деген кабар тараганын. Ал жалган кабар экенин угузгандан кийин деле, митингдин катышуучулары жаштар өзүлөрүнүн укуктарынын тебеленге нин, мамлекеттик тил, сөз эркиндиги жөнүндө талаптарын алгачкы коюшканы.
Ооба, анда мен элдин астында сөз сүйлөп жана эртеси 26-январда митингдин уландысы Борбордук аянтта улаанарын билгиздим. Эртеси 6000ге жакын адам ошол митингге катышты. Жана ошондой эле жүздөгөн милициялар менен гражданча кийинген "жолдоштор"...чекисттер толтура болоорун сездим. Ошол үчүн алдын-ала элге, арабызда сөзсүз провокаторлор болоорун жана алардын кимиси болсо да бузуп-жаруу аракетин жасаса эле трибунага алып келип, анын ким экенин тактоо жүргүзоорүбүздү эскерткеним митингдин тынч, чыр-чытаксыз өтүп кетүүсүн камсыз кылды көрүнөт. Мүмкүн, так ошол биздин өго сактыгыбыз мени кармап кетүү планын бузду окшойт.
· Силердин санкциясы жок өткөргөн митингиңер орус тилиндегилердин тынчсыздануусун пайда кылды. Силердин талабыцарды эч ким түшүнбөдү. Орус тилиндегилердин кетүүсүнө себеп болду. Мен ошол митингдер жөнүндө жазгам. Менин жазганымды адегенде ре-дакциядан, андан соц КП БКдан микроскоп менен текшеришти окшойт. "Охлократия", "алдангандар", "эктремистер" ж.б. эпитеттерди кошушту. Албетте, менин колум коюлбаса да ал маалымат республикадан сырткары тарап кеткени эсимдс
· Андан кийин 5-февралдагы митииг кыйла кобүроок адамдын катышуусу менен, таңгалыштуусу - мезгил коньюктурасын сезе түшүшкөн партиялык функционердердин катышуусу менен болду. Бийлик менин туугандарымды жана шериктештеримди ортого салышып, мени Ысыккөлгө убактылуу кетүүгө мажбур кылышты. Көрсө, убактылуу эмес, биротоло калтырмак болушуп, мага облсовпрофтун жооптуу функционеринин кызматын жана 3 комнаталуу квартира даярдап коюшкан экен.

· Ооба, ошондо сени табуу өтө кыйын болгон. Мен тележурналисттер менен бирге эч натыйжасыз сени издегенибиз эсимде. Өтө күчтүү конспирацияга таң калганбыз. Так ошол 1990-жылдын февраль айында (митингдер күч алып тургапда) биз, журналисттер шай-лоочулар клубун түзүп жана жашыруун ыкма менен алгачкы оппозициялык "Улан" аттуу гезитин 5 миң нускада Литвадан бастырганбыз. Аны самолет менен алып келип таратканбыз. Алгачкы атаандаштуу шайлоолор Жогорку Советке болду. Биз демократ талапкерлерге жардам көрсөттүк. Менин эсимде, Фрунзе шааркомунун пленумуна "Вечерканын" редакторунун орун басары В.Запольскийди мыйзамсыз иштен бошоткондугуна байланыштуу пикет уюшулган. Бизге аны коргоо митингисин өткөрүүгө уруксат беришпеди. Бирок эски аянттын тегерегинде ар бир бадалдын түбүндө оңдогон милициялар, солдаттар водометтору менен даяр турушкан. Партияга каршы пикетке чыккандыгыбыз үчүн сегиз журналистке Биринчи май эл соту эскертүү кылды. Бийлик алардан жок эле дегенде ар бири-бизди 15 суткага камагыла деген талап коюшкан эле.
· Демократия, сөз эркиндиги жөнүндө күрөш тыгыз байланышта болуп келген, бул экөөнү ажыратуу мүмкүн эмес. Эски адаттардан кутулуп, жаны демократиялык принциптерди турмушубузла орнотуу процесси оңой-олтоң болгон жок. Мисалы, 90-жылы май майрамында алгачкы демократтар өзүлөрүнчө колонна болуп, нукура демократиялык чакырыктар менен өткөндөгүсу накта саясий сенсацияга айланган.

· Жыпар, КДКнын биринчи курултайынын чечимдеринин канчасы аткарылды өткөн 10 жылда?
· КДКнын биринчи курултайы биздин турмушубуздагы өтө маанилүү окуя болду. Коомдук кыймылдардын түптөлүшү жарандык коомдун өнүнүгүшүнө чоң түрткү болду. Ал эми биздин ошондо кабыл алган программабыздын 90% жаңы кабыл алган Конституцияга жана башка мыйзамдарда чагылдырылды. Бир эле белгилей кетчү нерсе: биз ошондо эле союздук республикалар КМШга айланыш керек деген чечимибиз ошондогу партиянын төбөлдөрүнүн ачуусун келтирип, бизди "эксгремисттер", улуттар ортосуна от жагуучулар ж.б.у.с. ярлыктарды жабыштырышкан. КДК - накта келечектеги саясатчылар жана мамкызматкерлер үчүн саясий мектеп болуп калды. Коммунисттик бийликти отставкага кетирип жана А.Акаев президент болуп шайланып калышында да анын ээлеген орду зор. КДКнын биринчи эле уюштуруу конференциясында анын тутумуна "Ашар", "Асаба", "Атуулдук демилге", "Шайлоочулар клубу", "Мемориал" ж.б. ондогон коомдук уюмдар кирген. Ал эми 1-курултайында эле Т.Тургуналиев баштаган "Эркин Кыргызстан партиясы" бөлүнүп чыкканынан айрым саясатчылар КДК бөлүнүп-жарыла баштады деп жарыя кылууга шашышты. КДКнын ичинен "Эрк", "Асаба", "Ата Мекен" саясий партиялары түзүлүп чыгышы бөлүнүүнүн эмес, табыгий коомдук процесстин өнүгүүсү экенин түшүнө алышкан жок алар.

· КМШнын түзүлүшүнө КДКнын тиешеси деле жок болсо керек.
СССР тарай электе эле биз ошондой максатты астыбызга койгонубузду кайталап кетейин. Албетте, 1991-жылкы ГКЧП болуп кетээрин, төрөлгөнүнөн да кыйраганы тез болоорун эч ким билген эмес. Алар өз максатына жетпесе да, башкалардай эле Кыргызстандын өз алдынча эгемендүү мамлекетке айланышын тездетти. СССРди, КПССти биротоло таратты. Азыр ошончо жыл өткөндөн кийин  айтканга оңой болгон  менен  91-жылкы  августундагы төнкөрүш (ГКЧП) өте чон коркунучтуу саясий кырдаалды туудуртуп жана ар бир саясий күч, жеке адам үчүн да алардын накта жүзүн көргөзүүчү сыноо болуп калды. ГКЧПнын элге канрылуусу берилээри менен, ага каршылык кылуу максатында биз КДКда "өзгөчө штаб" түзүп, аны мен жетектедим. Тез аранын ичпнде биз Москва менен байланышка чыгып, Б.Ельциндин жардамчыларына байла-нышып жана Б.Ельцин кандап кырдаал курчубасын, демократия үчүн бекем туруп берээрин угуп, биз дагы чечкиндүү кадамдарга барлык. Кыргызстандын бардык регнопдорундагы уюмдарыбызга чыгып, алар аркылуу Москвадан алгап маалыматтарыбызды эл арасында кеңири таркатканга жетиштик. "Өлочо штабда" тынымсыз дежурлук уюштуруп жана 20 минге жакып жаштарыбыз өз ыктыяры менен "өзгөчө штабка" тизмелерин таишырып, Президентти, демократияны коргоого даяр экенин билгизишти. СНГда эң биринчи болуп, улуттук телерадиокомитетп аркылуу I КЧПны кескин ашкерелеген КДКнын СССР элдерине билдирүүсү гаркатылды. Биз штабга КГБнын төрөгасы генерал Ж.Лсанкулонду, ИИМнин министри Ф.Куловду чакырып, маалымат аллык. Кулов кандай-андай болуп кетпесин дегенсип, Ак үйдү каптарып турган чекисттерди шамдагайлык менен милицияларга алмаштырып жиберди.
· Онунчу июнда өтө турган КДК партиясынын курултайында эмне маселе чечилет?

· Өтө турган курултай КДК партнясыпын үчүпчү курултайы болмокчу. Биз басып өткөн жолубузга сын көз менен карап, терең анализдеп, кетирген кемчиликтерпбизге, жетишкен ийгиликтерибизге кенен токтолмокчубуз. Астыда турган максатыбызды тактайбыз. Бүгүнкү кризистик кырдаалга келгенибиздин себептеринин бири - бийликтин кадр саясатындагы олуттуу кетирген кемчиликтер экенин жашырууга болбойт. Бүгүнкү бийликке баарыбызга таанымал кечээки эле КПССтин партфункиионерлсри менен демагогдордун жаңы толкуну толуп алганына биздин да күнөөбүз бар экенин моюнга алабыз. Курултайдын негизги чакырыгы: "Демократияга альтернатива жок!" Ошол эле чакырык менен кслээрки шайлоого бараарыбызды айткым келет.

· Шайлоодогу күрөшүңөр өтө эле курч болооруна шегим жок. Анткени мурунку Ысыккөлдөгү шайлоодо КДКнын балдарына карыган орустардын кызын ата-энесинин көзүнчө зордукташты деген күнөөнү коюуга аракеттеништи эле. Ал жөнүндө "Кандуу мандат" аттуу макаланы "Аалам" гезити жазганы да эсимде.

· Ооба, ошол шумдуктуу провакациянын бетин өзүм ачып, алардын КДКга эч тиешеси жок, атайын бизди жаманаттуу кылыш үчүн жиберилгенин далилдеп жана аларды жоопко тарткызганымда, ошол эле орус улутундагылар 100% добушун мага беришкен. Албетте, жаңы шайлоо канчалык андан да оор болору жана жаны демократиялык күчтөр үчүн накта чоң сыноо болору шексиз. Бирок, ошентсе да жаңы, өзүм иштеп чыккан "Саясий партиялар жөнүндөгү" мыйзам жана жаны партиялык тизме менен катышуу мүмкүнчүлүгү оң таасир тийгизишине ишенемин. Ошентседа, жергебизде толук кандуу демократия эмес, анын кээ бир гана белгилери пайда болду. Кандай болгон күндө да демократияны орнотууну цивилизациялык жана конституциялык нукта гана жүргүзөбүз. Эң өкүнүчтүүсү - элдин көпчүлүгү бүгүнкү кризистик абалга демократтар күнөлүү деп, ностальгиялык маанайдын өсүүсү тынчсыздандырбай койбойт.
Чыныгы демократияга XXI кылымда гана жетебиз го деген үмүттөмүн. Албетте, ал үчүн биз ностальгиялык эмес жаңы келечек үчүн күрөшүүбүз зарыл. Ал эми бүгүнкү башаламандык үчүн демократтарды күнөөлөөгө эч деле негиз жок. Демократтардын кимиси бийликке келди? Бүгүнкү бийлик өкүлдөрүн карагылачы - баары кечээки эле партиялык, мамлекеттик номенклатура өкүлдөрү. Алар өзүлөрүн жаңы шартка ылайык демократпыз деп койсо эле өзгөрүп кетпейт. Алардын аң-сезими, үрп-адаты бүт мурунку социалисттик системада, коммунисттик идеология менен калыптанышкан. Уинстон Черчилль айткандай, демократиянын да кемчиликтери толтура, бирок андан түзүгүрөөк коомдук түзүлүштү буга чейин адамзат ойлоп таба электигин унутпасак.
Маектешкен А.Галуничев

КЕЗЕК ЖЫПАР ЖЕКШЕЕВГЕ ЖЕТТИБИ?
("Асаба", 28-апрель. 2000-жыл)
22-апрелде Кыргызстандын атуулу Ж.Жекшеев Бишкек шаардык прокуратурасына чакырылып, ал жерде ага "алдамчылык жана жалган ишкерлик жасагансың"- деген күнөөлөр коюлду. Алдын-ала көрүлгөн чара катары Бишкектен эч жакка чыкпайсың деген өкүм чыгарылды.
Ж.Жекшеев КДКПнын лидери болуп эсептелет жана ал 1990- жылдагы "Жибек революциясында" чоң роль ойноп, А.Акаевдин бийликке келишине көрүнүктүү салымын кошкон. 1995-2000-жылдарда ЖКнын депутаты катары дайыма азыркы бийликтин кемчиликтерин ачык сындап келген.
1992-жылы Жыпар Жекшеев конституциялык укугуна таянып, жоопкерчилиги чектелген "Алга" коомун түзүп, ошол эле жылдын 16-декабрында минюсттан каттоодон өтөт. 1994-жылы Кыргыз өкмөтү алдындагы «Чакан жана орто бизнести колдоо» фондусунан "Алга" коому 25 мин сом кредит алат. Бизнес-планы боюнча коом эшик, терезе чыгармак. Бирок "Алга" коомунун директору Б.Сартова кредитти пайдалануу ыгын билалбай, чыгаша көбөйүп, өз маалында кре-дитти кайтара албай калышат. Көп убакыт өтпөй, башкы прокуратура Б.Сартованын үстүнөн кылмыш ишин козгоп, ал эки жылга созулат.
Ж.Жекшеевди болсо, качан гана шайлоо кампаниясы башталганда "эстешти". Б.Сартованын ншин Ж.Жекшеевге жабыштырышып, бул ыкма аркылуу КДКПнын саясий позициясына таасир этип, жоошутмак болушту. Жекшеевдин шайлоо кампаниясын биротоло татаалдатыш үчүн ага атаандаш кылып, президент Акаевдин балдызын алып чыгышты.
Соңку шайлоодо Ж.Жекшеевдин КДКПсы А.Акаевдин атаандашы Ф.Куловдун "Ар-Намыс" партиясы менсн альянс түзгөн болчу. Бирок бийлик партиянын курултайы мыйзамсыз өкөн деген шылтоо менен КДКПны шайлоо кампаниясынан четтетип койду. Мына, эми шайлоо оюндары бүткөн сон Ж.Жекшевге жетишти, эми аны күбө катары эмес, кылмышкер катары куугунтуктап жатышат.
Жоопкерчилиги чектелген коомдуп юридикалык негизи боюнча чарба жүргүзүүчү субъект уюштуруучуга коч каранды болбой туруп, өз алдынча ишин алып бара берет. Бүгүн Кыргызстанда кызыктай кырдаал түзүлдү: республиканын сот системасы оз атуулдарын кайсы бир коомдун уюштуруучусу болгөп үчүп эле КЫЛМЫШ жоопкерчилигине тартууга өтгү. Эгер бийлик Ж.Жекшеевди соттоп жиберсе, анда мындан ары Кыргызстацдагы ар бир атуулга экономикалык өңүттө деле, кайсы бир коомдун уюш туруучусу болгон "күнөөсү" үчүн камап коюуга кеңири жол ачылат. Анан кайдагы экономикалык эркиндик, өнүккоп рынок, атуулдук укук жөнүндө сөз айтабыз?
1966-жылы кабыл алынып, Кыргызстан тарабынан ратификацияланган Атуулдук жана саясий укуктар жөнүндөгү эл аралык пактыга (11-статья) ылайык эч ким кайсы бир келишимди аткара албай калган күнөөсү үчүн эркиндигинсн ажыратылбайт.
Биз Кыргызстандагы бардык атуулдарды, коомдук бирикмелерди, эл аралык уюмдарды Жыпар Жекшеевдип атуулдук укуктарын жана экономикалык эркиндигин коргоого чакырабыз!

ПРЕЗИДЕНТТИК ШАЙЛОО
(Жарыяланбаган жазылма. 1-сентябрь. 2000-жыл)
Шайлоо. Ар бир келечектен үмүт кылган адам үчүн бул сөздүн канчалык мааниси зор экенин айтпасак да түшүнүктүү. Турмушундагы өзгөрүүнү, ой-санааңды, тилегиңди, үмүтүңдү, калоонду бүт бойдон ушул шайлоо менен байланыштырасын. Анткени, тирүү жан болгондон кийин, дайыма жакшылыкка умтулуу - бул табигый көрүнүш.
Күнүмдүк жанына баткан жокчулуктан, эки жүздүүлүктөн, алдамчылыктан, чексиз кылмыштуулуктан, жумушсуздуктан, кайдыгерликтен, таш боорлуктан, канткенде кутулабыз деп сарсанаа болгон учурда, беш жылда бир гана сага келген мүмкүнчүлүктөн, ошол өзүң самаган келечегиң үчүн өзүн күрөшүп, өзүндүн жеке салымыңды кошууга сага укук берилет. Ал укугун - шайлоодогу өзүңдүн менчик добушуңду пайдалануу. Калган учурда жогоруда айтылган баш-аягы чечилбеген проблемалардын туткунунан арыла албай, жөргөмүштүн желесине түшкөн чымындай эч кимге үнүн жетпей, өзүң менен өзүң коомго эч таасир кыла албаган бир байкушсуң.
Демек, ошол беш жылда бир эле жолу сага келген мүмкүнчүлүктү туура пайдаланып, Конституцияны ыйык сактап, берген антын бузбай, мамлекеттеги кризисти жоюп жана барды-гыбыз менен бирдей мыйзамдын астында жоопкерчилигин сактай билген президентти шайлай алабызбы? Так ошол шайлоо астында, биздин көзүбүзгө чөп салып, бийлик өзүнүн укугун узартуу үчүн добушубуз керек болгондо элди алдоону жакшы өздөштүрүп алышкан. Айлап, жылдап албаган айлык акың, пенсияң, пособиең бир заматта колго тиет. Унутулуп калган дыйкандар кредит ала башташат. Салтанаттуу түркүн курултайлар, жыйындар, юбилейлер, тойлор, сыйлык берүүлөр өтүп, айкөл элибизге турмушту ондойбуз деген тоодой убадалар бериле башталат.
Качан гана шайлоонун шайтан оюну бүтүп, керектүү добушка ээ болушкандан кийин гана дагы кеминде беш жылдык мөөнөткө кийинки президенттик шайлоого чейин алданганыбызды түшүнүп калаарыбыз турган иш. Ошондуктан, жалпы эле Кыргызстандын атуулдарына кайрылаар элем: биздин кайдыгерлигибиз - "Менсиз деле шайлоо өтөт" - деген принципибиз кайра келип өз башыбызга тийерин түшүнбөгөндүгүбүздө. Бирок канча парламенттик болобу, президенттик болобу - шайлоолор, референдумдар бийлик тарабынан өтө көп мыйзам бузуулар менен өтүп жатканына күбө болуп келе жатабыз. Демек, иштин жайы бир гана биздин атуулдук милдетибизди так аткарышта эмес экен да. Ооба, тилекке каршы өткөн шайлоо кампанияларынын тажрыйбасы көрсөткөндөй, кептин баары биринчи ирет шайлоо технологиясын бүт бойдон мамлекеттик машина эчак эле өз колуна алып, накта уюшулган кылмышкерлер тобунун ыкмалары менен элди көз көрүнөө эле алдап келгенине баарыбыз күбөбүз.
Көзүн май басып, бийлик кумарына мас болгон жетекчилер өзүнүн мурдунан алысты көрүшө албай, коомдун бийликке болгон ишенимин чиритишип, алардын мыйзамдуулукту ачык бузуусуна, ыймандуулуктун тебелендиде калышына, кийинки муундардын ан-сезиминин калыптанышына оңбогондой зыян алын келип жаткандарын, демек, келечектин тамырына балта чаап жаткандарын сезишпей келе жатышат. Ар бир шайлоо эн жаман ииркти элестетет. 2000-жылкы шайлоодогу мыйзамдын одопо бузулуусу жөнүндө анча-мынчага кийлигише бербеген Европа Советинин (ЕС) курамындагы ондогон мамлекеттердин КДКпартиясын шайлоодон туура эмес чыгарып койгонун, Ф.Кулов ж.б. укугу бийлик тарабынан бузулганын эстесек эле аздык кылбас.
Боршайком тарабынан шайлоолордо массалык түрдө жүргүзгөн мыйзам бузуу фактылары, Кыргызстапда адилеттүү иликтеп жана чечип берүүчү бир дагы сот органы жоктугу кесиири калкка, эл аралык коомчулукка жакшы эле белгилүү болду. Алар балит иштерин токтотушпай, президенттин каалаганын жасап берип, акырдан жеген жемин актай берээри шексиз. Акаеп алгачкы шайланган күндөрүндө: "Эгерде 3 жылдын ичинде мамлекстгеги жагдайды оң жолуна сала албасам, анда мен кайрале илим иштерине кайрылып кетем"- деп, аягы бүтпөгөн элди алдоосунун эң алгачкы калпын айтканын унуга элекпиз. 3 эмес, 10 жыл өттү, анын кандай акыбалга Кыргызстанды жеткизгени айдан ачык болгонсуду.
Ырас, адилеттүүлүк үчүн айтыи кетчү нерсе, баары тең эле жаман деп айткым келбейт. Айрым коңшу мамлекеттерге салыштырмалуу караганда, коомдук-саясий процесстердин өнүгүүсү боюнча алдыда экенибизди моюнга алышыбыз керек. Бирок ички да, сырткы да саясатта көрүнөөрлүк ийгилик менен мактана албайбыз. Мамлекеттик бийлик узунунан да, турасынан да бүт коррупцияга терең малынды. Сырткы жана ички карыздары бизднкиндей кичинекей мамлекет үчүн рекорддук деңгээлге жетти. Демократияны дискредитация кылып, басымдуу көпчүлүк элибиздин жакырланышына алып келди. Мамлекет аймактык биримдигибизди сактамак турсун, бийлик өзү бузууда. Кылмышкерлердин өлкөсүнө айланып баратканыбыз жашырын деле сыр эмес. Кыргызстанда биринчи ирет кыргыз жаштары 21-кылымдын кулдарына айлана баштады. 5 миллион калкыбыздын 2,5 миллиону кыргыз болсо, анын 1 миллиону аргасыздан чет мамлекеттерде көрбөгөн кордукту көрүп күнүн өткөрүүдө. Мындай терс көрүнүштөрдү айтып бүтчүдөй эмесмин.
Ушул жогоруда айтылган биздин мамлекеттүүлүгүбүзгө чоң коркунуч туудурган, улут катары жоголуп кетүүгө себепкер болуучу жат көрүнүштөрдү канткенде жоебуз деген ой ар бир акыл эсинен тана элек мекендешибиз үчүн ыйык милдет болушу керек. Ойлоп көрчү, замандашым, кайсы саясатчы, кайсы партия, кайсы уюм, башында президент өзү турган мамлекеттик машинанын тескери багытын оңго бура алат?
Андай күч, качан гана ар бирибиз өз керт башыбыздын жоопкерчилигин жалпы улуттук жоопкерчилик менен айкалыштыра билсек, орустар айткандай "моя хата с краю"- деген кайдыгерликтен кутулуп, ар бир беш жылда бир келген шайлоо учурунда эле өзүбүздүн көз карашыбызга бекем туруп, абийрибизди, бала-чакабыздын келечегин күнүмдүк кызыкчылыкка сатпай, атуулдук милдетибизди абийирдүүлүк менен аткара алсак, жок эле дегенде кийинки беш жылдык мөөнөткө адамча жашоого шарт түзө алабыз. Жок, бүгүнкүдөй баш-аягыбыз менен мал сыңары айдакта жүрө берсек, анда бизде, мекендешим, эч келечек жок.
Ойгон, кыргызым, ойлон, кыргызым!

БӨЛҮНБӨЙЛҮ, БИРИГЕЛИ, ЖЕҢЕЛИ!
("Кыргыз Ордо", 7-14, 21-38-ноябрь. 2002-жыл)
2002-жылы 16-ноябрда өтө турган ІІІ Элдик курултайдын оппозициялык күчтөр үчүн чечүүчү мааниге ээ болору талашсыз. Кыргыз демократиясынын соңку жаңы тарыхынын айрым бир жетиш-кендиктери эле болбосо, өкүнүчтүү мүчүлүштүктөргө көбүрөөк чалдыкты. Оппозицияны канчалык сындабайлы, мамлекеттин түптөлүшүндө анын ээлеген ордун тануу мүмкүн эмес. Албетте, ал процессти иликтөө тарыхчылардын, политологдордун иши. Бирок ошол басып өткөн жолубуздун сабактарын унутсак, ордубуздан жылбай, жол таппай жүрө беребиз.
Кыргыз оппозициясы алгачкы жылдары эле өзүн бирдиктүү күч катары көргөзө алды. 1989-жылы социалдык талаптардан саясий талаптарга өтө баштаган Бишкектин чет жакаларындагы оңдогон митингилер, андан соң 1990-жылы 25-26-январьжана 5-февралдагы «Ашар» коому, студенттер жана жумушчу жаштар биригип, борбордук аянтта өткөргөн саясий митингилердин коомдук аң-сезимге тийгизген таасири менен козу карындай ондогон бейформал уюмдар жаралды. Ошол эле жылы 1-Май майрамында биринчи жолу, алгачкы демократтар көнүмүш болгон кызыл эмес, ак, көк түстөгү желектер, демократиялык маанайдагы транспаранттар менен өтүшкөндө, борбордук трибунада турушкан өкмөт менен партиянын жетекчилери аргасыздан көзүн катып, артка бурулууга мажбур болушкан. Ошол эле жылдын 26-майында «Ашар», «Асаба», «Атуулдук демилге», социал-демократтар тобу, «Мемориал», «Шайлоо чулар клубу», көрүнүктүү коомдук ишмерлер, жаш окумуштуулар. жумушчулар Кыргызстан Демократиялык кыймылы (КДК) аттуу коомдук-саясий кыймылды түзүштү. Биринчи жолу мамлекеттик бийлик эсептешпей кое албаган бирдиктүү оппозициялык күч пайда болду. Кечээ эле коомдук, саясий иштерге кошула калган айрым шериктештерибиз: «Эгемендүүлүк биз үчүн асмандан түшкөн белек болду»- дешкенде, «биз» дебей, «мен» үчүн дешсе туура болорун эскертип кетким келет. Алар айткандай, эгемендүүлүк асмандан эле түшө калса, анда коомдук-саясий өнүгүүдө биз Түркмөнстандан, Өзбекстандан эч айырмабыз жок болмок.
Ал эми экономикалык жактан бүгүнкүдөй сазга тыгылганыбыз жана мекенибиздеги жалпы башаламандыктардын себептери - бул такыр башка сөз. КДКнын түзүлүшү элдин граждандык ак-тивдүүлүгүн, тоталитардык режимден кугулууга умтулуусунун, алардын коркпой, оюн ачык айтуусуна алыи келди. Анда оппозициянын максаты ачык, түшүнүктүү эле. КДКнын 114 депутаттан турган топ менен тил табышып иштегени опиозициянын эн чоң жетишкендиги катары үлгү болушу керек. Коррупиимга бүгүнкүдөй кекиртегине чейин малынбаган ошондогу бийлик, бүгүнкүлөргө окшоп жанталашып, бийликке тырмышкан жок. Кулайыбыздай көкөлөтүп жүргөн Ч.Айтматовдун сөзүн эки кылбай, анча деле саясатта өзүнүн ишмердүүлүгүн көргөзө элек физик Акаевди шайлатып алдык. Ал эми КДКда айрым амбициясы асманга жеткен лидерлердин кесе-петинен майда-чүйдө партиялар болүпүп чыга баштады. Эч бир партияга кошулбай кала берген мүчөлөр өзүлөрүнүн 3-съездинде ошол КДК кыймылын партияга айлантышты. Ошентип, Кыргыз-станда алгачкы саясий партиялар «Асаба», «Эркин Кыргызстан», «КДКП», «Ата Мекен», «Элдик республикалык партиясы» жана башкалар пайда болду. «Ашар» жана укук коргоочулардын уюмдары да өз алдынча бөлүнүп чыгышты. Ал эми КДКнын айрым жергиликтүү уюмдары кайсы партияга кирээрин билишпей кала беришти. Оппозициянын бөлүнүп кетишинин эки себеби бар эле.
Биринчи обьективдүү себеби - КДКнын көз каранды эмес эгемендүү Кыргызстан мамлекети жөнүндө кабыл алган декларациясы жаңы Конституцияга толугу менен кирди. Ошондуктан, кыймыл өзүнүн тарыхый миссиясын аткарды, жаны Конституциянын негизинде коомдук-саясий партиялардын иштөөсүнүн зарылдыгы туулду.
Экинчи субъективдүү себеби - кыймылды таратып, өзүнүн партиясынын түзүүнү көздөп, активдүү бөлүп-жаруу иштерин жүргүзгөндөр өзүлөрүнүн саясий амбицияларын сасий партиялар аркылуу канагаттандырганы. Биз бүгүнкү оппозицияны да ошондой бөлүп-жаруучу күчтөрдөн сакташыбыз керек.
Акаев карап турган жок, ошол күчтүү оппозиция чилдей тарап жатканын көрүп, «Кудай мындай бербеспи» деп, керт башынын, үй-бүлөсүнүн кызыкчылыгын көздөп, «элдик референдумдар» аркылуу мүмкүн болушунча бийлик полномочиелерин өз колуна топтой берди. Анткени чексиз бийлик гана ага чексиз байлык алып келерин түшүндү. Ал эми демократиянын эйфориясынан чыга албай жүргөн оппозициянын жана эл аралык уюмдардын «көзүнө чөп са-лыш» үчүн бардык эл аралык конвенцияларга туура келген нормаларды курулай декларация аркылуу жарыялай берди.
Күчтүүрөөк саясий оппоненттерин саясий аренадан түртүп чыгара берди. Совет доорундагы КПССти, малекетти, коомду башкарган орган катары катуу сындап, аларды бийликтен кетирүүгө жетиштик. Ал эми ошол коммунисттик режимдин ордуна жалпы элибиз үчүн болуп көрбөгөндөй массалык кембагалдык, бир гана үй-бүлө үчүн коммунизм курулду.
Биздин максатыбыз болгону эле жер жүзүндөгү цивилизацияга жетишкен элдердей ачык, эркин жана демократиялык жашоо эле. Натыйжада биз эмнеге жетиштик?
Бир партиянын диктатурасынан кутулабыз деп, бир үй-бүлөнүн диктатурасына кабылдык. Мурун биз коммунизмге жетиш үчүн бардык кыйынчылыктарга чыдап келгенбиз. Эми кайсы максат үчүн бүгүнкү бийликтин кордугуна, зордугуна, көзүн май басып, бардыгыбызды кайырчыга, кулга айландырган, чеги жок ач көздүк менен жасаган тоноосуна канчага чыдашыбыз керек? Эгерде мурда КГБны мамлекеттин коопсуздугун коргоп, шпиондорду кармап, чалгынчыларды жиберип жана «ички душмандарынын», «жогорку чеберчилик» менен бетин ачып келген КПССтин отряды болсо, бүгүн СНБ бир гана үй-бүлөнүн, президенттин коопсуздугун, аны ички душмандарынан (оппозициядан) коргоочу органга айланды. Саясий оппоненттери, депутаттар, көз карандысыз журналисттер жана алардын экономикалык кызыкчылыгына тоскоол болгон эле эси жоктор менен күрөшүүчү, керек болсо аларды кадимки эле кылмышкерлерге айлантып берүүчүжеке менчик «жоокерлерине» айланды.
Эгерде мурун советтик сот системасы компартиянын «элегинен» өткөнүнө карабастан жалпы элдин ишенимине ээ болгон болсо, бүгүн Акаевдин өзүнүн айтуусу боюнча 80% элдин ишеними кеткен, бир гана президенттин заказын аткарып берүүчү «сот бийлигине» айланганы жашыруун сыр эмес.
Эгерде советтик укук коргоо органдары компартиянын жетекчилиги менен иштеп, жалпы мамлекеттик тартипти сактаганы менен белгилүү болсо, бүгүн алар өзүлөрү коррупцияга терең кирип, түрдүү криминалдык чөйрөлөр менен байланышып, айрым учурларда бети ачылып калып жатканы табигый эле көрүнүш болуп калды.
Ырас, жаны эле генпрокурорлукка дайындалган М.Абдылдаевдин мурун легендарлуу парламентте, андан кийин ИИМде, Коопсуздук кеңеште иштеп жүргөнүндө ыплас иштерге аралашкандыгын укпаган соң, ишенбестикке негиз жок.
Мурдагы советтик шайлоо системасы атаандашсыз компартиянын көрсөткөн талапкерлерин «бир добуштан» откөрүүнү камсыз кылышкан болсо, бүгүнкү БШК жергиликтүү бийлик органдары менен бирге Ак үйдүн талапкерлерин колдоочу жана оппозициялык талапкерлерди жыгуучу фальсификаторлорго айланышканын 2,5 миллион шайлоочуларыбыз ачык эле түшүндү. Так ошол бийликтин ашмалтай шайлоосуна нааразылык катары, бүгүн да Үсөн Сыдыковдун шайлоочулары чыгып жаткандыгы кокустап эмес.
Эгерде мурун советтик газеталар, радио, телевидение партиянын жетекчилиги астында биз кандай жетишкендиктерге ээ болгондугубуз жөнүндө берүүлөрдү уюштурган болушса, бүгүн жалпы калкыбыздын мээсин айланткан дезинформация аркылуу «КТР», «КООРТ», «Кыргызтуусу», «Слово Кыргызстана», «Вечерний Бишкек», «Эркин тоо» президентти, «Мээрим» фондусун даназалоону негизги кесибине айландырып алышкан. Оиюл эле убакта аларды сындагандардын акесин окута жамандоо боюнча да чоң адистер. Ал эми көз каранды эмес ММКулам бир чинонниктин чөнтөк-сотунун чечимине ылайык штраф төлөп, же биротоло жабылын калгандарына да күбө болуп келе жатабыз.
Эгерде совет доорунда биз, жок дегенде бийликтин үстүнөн Москвага арызданып, адилеттүүлүккө жетише ала турган болсок, бүгүн «өзүн өзү билип, өтүгүн төргө илген» бийлик Кудайды да көзүнө илбей калган заман. Алар үчүп Конституцияң, мыйзамын да сокур тыйынга арзыбай калган. Бийликтин аркасы менен гана байып алышкан шордуулар кызматтан кетсе эле бардыгынан ажырап калчудай болуп коркушат. Өзүлорү да тарых-таржымалын жакшы билбеген ата-тегинен калган энчисинен бетер, бийликти дагы менчиктеп алгысы бар.
1995-жылкы парламенттик шайлоодо Сокулук шайлоо округунда М.Шеримкуловду биротоло тургус кылыи тебелеп, анан Турцияга элчи кылып «айдап жибергени», Ү.Сыдыковду Москвага, Б.Бешимовду Делиге, М.Ниязовду адегенде генералдык кызматына кайрып, андан кийин Дүйшөмбүгө элчиликке айдашты. Ал эми Д.Үсөновго дипломаттык кызматты сунуш кылышканда баш тарткандыгы үчүн анын үстүнөн улам бир сот ишин козгоп, айласын алты кетирип, акыры такыр саясаттан сүрүп чыгышкандыктарын эч качан унутпашыбыз керек. Бул дагы биз үчүн сабак.
2000-жылдын февраль айындагы парламенттик шайлоодо КДК партиясынын съездинде КДК менен «Ар-Намыс« партиясы биригип, бир партиялык тизме менен шайлоого барууну чечишкенде БШК тарабынан өтө кылдаттык менен текшерилип, эч кандай тартип бузуу жок экендигин С.Иманбаев баса белгилеп, тиешелүү күбөлүгүбүздү колубузга тапшыргандан кийин Ак үйдүн «балит политоюндары» башталбадыбы. Эц алгач партиянын жетекчиси катары мени мамлекеттик катчы баш болуп Акаевдин эн жакын жан-жөкөр чиновниктери «Ар-Намыс» партиясынан ажырашууну, эгер көнбөсөк, "дипломатиялык маанайда" бийлик бүт күчүн бизди шайлоодон чыгарып салууга жумшаарын эскертишти.
Бул жерде биз үчүн сабак болуучу өкүнүчтүү чындыкка токтолбой кое албайм. Шайлоонун алдында 4-5 оппозициялык партия биригип, бир күчтүү саясий блок болууга толук шартыбыз бар эле. Бир канча партиялардын («Эл партиясы», «Республикалык» партия, КДК, «Ар-Намыс», «Кайран Эл», «Агрардык эмгек» жана башкалар) жетекчилери жолугушуп, бир партиялык тизме менен кетүүгө аракет кылууну чечтик эле. Бирок аракетибиз куру сөздөн ары кете алган жок. Койкоңдоп өз алдынча эле шайлоого катышабыз деп бөлүнгөндүгүбүздүн кесепетинен бириккен оппозициялык таасирлүү күч пайда болуу мүмкүнчүлүгүн биротоло колдон чыгарып, саясий сабатсыздыгыбызды, тажрыйбабыздын жоктугун көргөздүк. Бийлик өзүнүн максатына жетти, өзүбүздүн ичибизден чыккан, дайым даяр болуп турган «дүжүр» бузукулардын негизсиз арызынын шылтоосу менен эле аягына чейин биримдигин бузбай келген КДК - «Ар-Намыс» партияларын шайлоого чукул калганда сот аркылуу шайлоодон чыгарып, миңдеген шайлоочулардын укугун да кошо тебелеп тынышты. Ошо күндөрдө демейде өтө токтоолугу менен айырмаланган Европа Союзу дагы атайы нааразылык билдирүүсүн жарыялады. Ал эми андан кийинки КДКнын тизмесин жана Ф.Куловдун Карабууралык шайлоочуларынын укугун бийлик кандай тебелеп, Ф.Куловду болсо он жылга кесип жибергени жалпыга белгилүү.
Мына, ошол кечээ эле башыбыздан өткөн окуялар биз үчүн сабак болбогонунун далили катары Үсөн Сыдыковду болбогон шылтоо менен эле шайлоодон чыгарып салууга жанталашкан бий-ликтин ушунчалык тааныш жылмайган жүзү көрүнүп турат. Ошол эле учурда граждандык, оппозициялык күчтөргө каршы бийликтин каржылоосу менен жашаган, бийликтин «кол баласына» айланган «дүжүрлөрдү» тукуруп коюшууда.
Бир үй-бүлөнүн бийликтен чексиз пайдаланып, элди ушул акыбалга жеткизип жаткандыктары көз каранды эмес ММК аркылуу жетишээрлик деңгээлде айтылды, жазылды. Бирок ушул тенденция токтобосо, анда Кыргызстанда бүт граждандар өз укуктары үчүн өзүлөрү күрөшүүгө аргасыз болушат жана бийликтин кылмышын ашкерелеген «Коомдук трибунал» түзүүгө аргасыз болот.
Ошондуктан, бүгүн мамлекеттик эң жогорку бийлик үчүн күрөшүүгө даярданышкан саясатчылар элибизди бүгүнкү шордуу акыбалынан арылтуу, мамлекеттин келечеги үчүн сөз түрүндө эле эмес, иш жүзүндө Конституциялык реформаны ишке ашырууну туу тутуп, Аксыдагы орду толгус жоготууларды эстен чыгарбастан регионалдык, топтук, корпоративдик, партиялык факторлорго жеңдирбестен, эгоисттик тар чөйрөдөн алыс болушубуз керек. Бир ууч элибиз коммунисттерге, демократтарга, радикалдарга, центристтерге, түштүккө, түндүккө бөлүнө баштасак, анда бул жолу да биз бүгүнкү бийликтин дагы бир физигин, же химигин шайлап алып, эң эле бери болгондо 10 жылга чейин ушул таз кейпибизден кутула албай кала бермекчибиз.
Айтты, айтпады дебегиле, бүгүнкү режим «көнгөн адат калабы, уйга жүгөн салабы» дегендей, баарыбьп какылдашып кайым айтышып, бийликти сындап жатканыбызда, дагы бир «очередной сюрпризин» даярдап жатат. Максаты Акасн кетсс да, анын «семьясы» үчүн иштеген режимди сактап калуучу «азаматты» кандай жол менен болсо дагы бийликке алып келүү.
АКАЕВДИ КИМ ЖАНА КАНТИП БИЙЛИККЕ АЛЫП КЕЛГЕН?
("Лица", 13-декабрь, 2002-жыл) 
КГБнын кара тизмесинс түшкөн адамдын маеги
Биздин бүгүнкү маегибиз — Кыргызстандын биринчи демократы, атактуу "Ашардын " биринчи жетекчиси, Кыргызстан Демократиялык Кыймылынын (КДК) түзүүчүлөрүиун бири, экс-депутат Жыпар Жекшеев менен.
· Жыпар Жекшеевич, мезгил машинеси бизди 12 жылга артка алып кетти дейли. Сиз андагы саясий окуялардын так чордонунда, кыргыз демократиясынын бирден бир жол башчысы...

· 1989-90-жылдары жаштардын өзүлөрүнүн социалдык жана саясий укуктарын коргоо максатында массалык түрдө чыгышы менен эсте калды. Алгачкы саясий митингилер коомдук аң-сезимди ыкчам ойготту. Ондогон бейформал уюмдар түзүлө баштады. Биз жашыруун түрдө, бирде жазуучулар союзунда, бирде газеталардын редакцияларында, Жогорку комсомол мектебинде, Илимдер академиясында, КМУда чогулүп жаттык.

· Өзүңүз жөнүндө айтсаңыз. Кантип саясатка кирип калдыңыз?

· Фрунзедеги сүрөт окуу жайынын студенти катары 1970-71-жылдары эле Кыргызстандын КП БКсына "коркунучтуу элемснт" деген атка конуп, алты жолу "маектешүүдө" болдум. Аган улуттук маданиятты, тарыхты, тилибизди жана каада-салтыбызды кайра жаралтуу үчүн мен түзгөн "Жаш тилек" аттуу кыймыл себепкер болду. Албетте, мен андан кийинки жылдары КГБнын кара тизмесине туруктуу түштүм. 1989-жылы Горбачевдун кайра куруусунун аркасы менен гана адегенде социалдык, андан соң саясий талаптарга өткөн "Ашар" кыймылын уюштурдук.

1988-жылы биринчилерден болуп "Квадрат" аттуу коркөм-өндүрүштүк кооперативин түзүп, анда 40тан ашык адамды жумуш менен камсыз кылып, өкмөттөн бир тыйын кредит албасак да өтө үзүрлүү иш жүргүзүп, чоң кирешеге ээ болуп калганыбызда саясаттын кесепетинен бизден кирешебизди мыйзамсыз өкмөт тартып алып, мага каршы УВД тарабынан жок жерден эле кылмыш ишин козгошуп, кооперативди болсотаратышып тынышкан. Бул бийликтин менин андагы Союз боюнча уюшулган жалпы региондук демократиялык уюмдардын бирикмесине, орусча МАДОго, Кыргызстандан жалгыз болуп уюштуруу комитетинин мүчөсү болгонум үчүн өч алуу акциясы эле. МАДОнун мүчөсү катары, мен эки жолу 89-жана 90-жылдары Литвага конференцияга катышып келген элем.
Ал эми 90-жылы мен бүткүл союз боюнча белгилүү алгачкы демократтар менен байланышым бар кандайдыр бир денгээлде тажрыйбалуу саясатчы болуп калгамын. Ал мезгилде Фрунзеде түрдүү багыттагы топтор оппозициялык күч түзүүгө умтулушуп жатышкан.
· Сиз ошондогу активисттердин фамилияларын эстей аласызбы? Себеби андан бери көп убакыт оттү. Кыргызстандын жаңы муундары өсүштү. Алар үчүн бул окуялар кызыктуу болуш керек.

· Айта турган болсок, жазуучулар союзунан К.Акматов, Т.Мүлкүбатов, О.Султанов. Ошондой эле бизди дайым колдошкон Т.Сыдыкбеков, Ч.Айтматов, С.Эралиев, Т.Океев жана башкалар эле. Илимдер Академиясынан А.Эркебаев, С.Мусаев, Э.Каптагаев, А.Көчкүнов, М.Байсымаков, А.Акматалиев. Жогорку окуужайлардан Т.Чоротегин, С.Касмамбетов, А.Сыдыков, В.Копыленко, С.Бегалиев, Т.Тургуналиев, К.Кененбаева, коомдук уюмдардан А.Князев, Н.Аблова. Ошондой эле кыймылдын өзөгүн түзүшкөн Ө.Текебаев, Ж.Жекшеев, Ч.Базарбаев, Э.Сарыбаев, М.Чекиров жана башка көптөгөн атуулдар.

Ошентип, баарыбыздын аракетибиз менен 1990-жылдын 26-майында Кыргыз драма театрында Кыргызстан демократиялык кыймылын (КДК) түздүк.
· Айтыңызчы, Кыргызстандагы "жумшак" революцияны кимдер жана кандайча ишке ашырышты?

· Сиз айткандай "жумшак" революция төмөнкүчө болгон. Кыргыз ССРнин тарыхый сессиясынын астында биз КДКнын башкармасынын отурумун өткөрүп жатканбыз. Сессимнын күн тартибиндеги маселелерди талкуулап жаттык. Биз кандай жол менен республикага президенттик башкарууну киргизип, канткенде аны шайлаттырып, эгемендүү мамлекттүүлүктүн пайдубалын түптөөрүбүздү чече албай жатканыбызда, ошондогу "Асабанын" лидери Чапы-рышты Базарбаев, бийликтин отставкасын жана президентти шайлоону талап кылган саясий ачкачылык өткөзүүнү сунуштап калды. Кызуу жана узак талкуудан кийин көпчүлүк добуш менен анын сунушун кабыл алдык.

КДКнын үч теңтөрагасынын бири К.Акматов депутат катары сессияга катышуусуна, ал эми Т.Тургуналиев ачкачылык акциясына кошулуусун чечкендигине байланыштуу бул массалык саясий жана тарыхый акцияны уюштуруу жана жетектоо иши теңтөрага катары мага жүктөлдү. Ө.Текебаевге КДК менеп парламенттеги 114 демократ депутаттар ортосундагы байланышты камсыз кылуу иши тапшырылды. Ал депутатгар тобунун катарында Б.Ааматов, Г.Кузнецов, А.Муралиев, Ж.Сааданбекон, Б.Силаев, С.Табалдиев, Т.Чынгышев, А.Эркебаев, Г.Шепитько жана башкалары бар эле. Ал эми КДКнын ошондо 6 гана депутаты бар болчу.
Анан мен ачкачылык акциясынын катышуучуларынын жанында турганымда Ак үйдөн Ө.Текебаев чуркап чыгып эле, президенттикке үч талапкер чыгып, болгондо да үчоо тең ошол убакытта тынымсыз айтылып жүргөн партократтар А.Масалиев, А.Жумагулов жана Ж.Аманбаев экенин айтканда эмне кылаарыбызды билбей шалдырай түштүк. Бул биздей демократгар үчүн чоң сокку эле. Ошол жерде мен эч ким менен кеңешип отурбай эле, биринчи эле колго урунган плакаттын четинен кагаз айрып ала коюп, төмөнкүдөй текст жаздым: "Апас Жумагулович, эгерде сиз кимдир бирөөнүн пайдасы үчүн өзүңүздүн талапкерлигинизди алып сала турган болсоңуз, анда биз сизди Кыргызстандын кайсы жеринде иштебеңиз, тынч иштетпейбиз. КДК". Эмне үчүн мен Ө.Текебаев аркылуу муну жибергенимдин себеби мындай эле. Ал үч талапкер тең добуштарды бөлүшүп, анан бирөө да жетиштүү добушка жетпей калышын максат кылган элек. Окуялар биз ойлогондой эле болду.
Биздин астыбызда Кыргызстандын алгачкы президентине ким татыктуу деген оор суроо турду. Ошондо Ч.Айтматовдун жаңы эле СССРдин Люксембургдагы элчиси болуп дайындалганын билсек дагы, баарыбыздын көңүлүбүз ошол адамга бурулду. Аны менен К.Акматов, А.Эркебаевдер Москвага байланышка чыгышты.
Ал өзүнүн макулдугун ишине байланыштуу бербестен, анда депутаттардан ким татыктуу деп эсептейсиз деген суроосуна А.Акаевдин кандидатурасын көргөзгөнүн алар бизге маалымдаган. Ошентип, Ч.Айтматовдун гана кадыр-баркынын аркасы менен, анчаделе элдин сый-урматына ээ боло элек А.Акаев башка атаандаштарынан эң эле аз айырма менен президенттикке шайланып калды.
Биз болсок, Ч.Айтматовдун даана келбестигин билсек да, КДКны кыртышы сүйбөгөн кызыл парламент атайын эле Акаевди кулатып салышпасын деп, аларды калп эле алаксытуу максатында "Айтматовду - президентикке, Масалиевди - жоопкерчиликке" -деген көлөмдүү лозунгду Ак үйдүн астында жайдык. Мына ошентип, 114 депутаттар тобу менен биргелешип, катуу аракетибиздин натыйжасында сиз айткандай "жумшак" революция ишке ашкан.
· Бийликке алып келген силердей биринчи демократтар менен А.Акаев кантип баарлашты?
· А.Акаев эң алгач саясий ачкачылыкка катышкан КДКчылыр менен төрт саатка созулган жолугушуусун азыркы ЖКтин залында өткөрдү. Ал жолугушуу баарыбызга өтө чоң таасир калтырган. Ооба, Акаевдин чындап эле бийликке келишине биз КДКнын теңтөрагалары К.Акматов, Т.Тургуналиев үчөөбүздүн эмгегибиз зор экени талашсыз. Ошол эле жогоруда айтылган 114 депутаттардын да аракетине туура баа беришибиз керек.
· Качан силер, демократтар, алданганыңарды биринчи жолу түшүндүңөр?
· Баланча күнү түшүндүк деп кескин түрдө айтуу өтө эле кыйын. Бирок ошондой болсо да, 1994-жылдан баштап системалуу алдоо жүрө баштаганы анык. Ошентсе да, биз жакшылыктан үмүтүбүздү үзбөстөн, ар бир анын алдагандыгын өткөөл мезгилдин аргасыздан болуп жаткан көрүнүшүдүр деп, өзүбүздү өзүбүз жаш баладай көпкө сооротуп жүрө бериптирбиз. Бирок, анын накта жүзү алтын чатагы болгондо, легендарлуу парламентти таратканында жана башка көптөгөн ачык эле өзүнүн гана кызыкчылыгын көздөгөн аракеттери күчөгөндө даана көрүнө баштады. Андан кийинки анын жүргүзгөн иштеринин натыйжасы мына, бүгүнкү терең саясий жана социалдык-экономикалык кризиске алып келди. Бүгүнкү башаламандык, чексиз кылмыштуулуктун өсүшү - ошонун табыгий уланышы.

· Ошондогу оппозиция жана бүгүнкү Кыргызстандагы оппозиция эмнеси менен айрмаланат?
Ошол 90-жылдын башындагы оппозиция өзүнүн ички бирдиктүүлүгү, жекече амбициялар бүгүнкүдөн аз болгондугу жана региондук, партиялык, корпоративдик кызыкчылыгы менен
бөлүнүүлөр жок болгондугу менен айырмаланган.
Өзүлөрүнүн максатын ачык, так түшүнгөндүгү жана демократиялык идеяга чечкиндүү берилгендиги байкалар эле. Эң негизгиси – ошондогу оппозицияны парламент 114 депутат тобу аркылуу күчтүү колдоо көргөзгөнү өтө натыйжалуу болгон эле.
· Анда республикада чынында эле революциялык кырдаал түзүлгөнсүгөн. Бүгүн дагы ошондой эле кырдаал түзүлгөнүн көпчүлүгү мойнуна алышууда. Анда биздин багыбызга "жумшак" революция болду. Ал эми бүгүн сырткы фактор (Москванын, Вашингтондун жана башкалардын колу) кийлигишпегенсийт. Оппозициянын мүмкүнчүлүгү бүгүн канчалык? Жана сиздин оюңузча сырткы фактордун таасири канча?
· Ооба, бүгүн биздин кичинекей өлкөбүздөгү кырдаал ошондогудай эле революциялык шартка жакын болун турат. Ал турсун, бүгүн элдин басымдуу көпчүлүгү андагыдан да чечкиндүү маанайда экендиги байкалат.

Анда биз А.Масалиевге эле каршы күрошкөн эмеспиз. Ал эмес биз чакан чөйрөдө өзүнө анын президент болуу мүмкүнчүлүгү баарынан көп экенин айткан элек. Анткени, анын адептүүлүгү жана ак иштегендиги элге кеңири белгилүү болгондуктан ошол кырдаалда өзү президент болууга реалдуу жагдай түзүлгөнүн, аган азырынча татыктуу атаандаш чыга электигин айткан элек. Бирок, А.Масалиев ошол учурда бул сунуштан баш тарткан. Биз ошентип, бирөөнө каршы эмес, демократиялык, эгемендүү, өзүнүн президенти бар Кыргызстан үчүн күрөшкөнбүз.
Ал эми сырткы фактордун таасирине токтоло турган болсок, сырттан Акаевге катуу колдоо деле байкалган жок. Кеп башкада. Канчалык оппозициялык күчтөр биригишип, бир татыктуу лидерди тандай алышабы жана ошол лидер сырткы күчтөрдүн да купулуна толо алабы? Эгерде андай болсо Вашингтону да, Москвасы да, жана башкасы да Кыргызстандын ички иштерине кийлигишмек эмес.
· Бул жолу да өткөндөгүдөй эле демократтар бийликти жеңишип, ал эми анын үзүрүн мурунку партократтар көрүп, кайрадан эле авторитардык режимди бекемдөөгө киришпейби?
· Эгерде биз жеке Акаевдин отставкасына жетишип, андан кийин маселенин кандай чечилишин так билбесек, анда Акаевден да кыйла саясий амалкөйлөргө алданып калышыбыз ажеп эмес. Так ошондо Акаев кийинки лидерден да баа жеткис касиети бар жан турбайбы деп калбайлы. Ошондуктан, оппозициянын аракетинин негизги маңызы татыктуулардын татыктуусун туура тандай билүү. Анда биз өткөн каталыгыбызды кайталабайт элек.
· Жыпар Жекшеевич, сиз депутат болгонсуз. Бүгүн сиз депутат эмессиз, ошондуктан парламенттик сахнанын артында кандай сыр жатканын ачык айтып бере аласызбы? Башкача айтканда, депутаттар кантип акча жасашат, эмне иш кылганы үчүн алышат, анын механизми каңдай, кантип керектүү маселени өткөрүш үчүн добушту камсыз кылышат? Аткаруу бийлиги, президенттин администрациясы депутаттык колдоо алуу үчүн кандай иштерди жүргүзүшөт?
· Парламенттик сахнанын көшөгөсүнүн артында болгон иштер туурасында - кантип акча жасалаарын, кантип пара алышаары жөнүндө мен депутат болбой калганда эле эмес, депутат болуп иштеп турганымда деле айтып бермекмин. Бирок ишенсеңер да, койсоңор да, мен 5 жыл депутат болуп эмгектенген мезгилде андай фактыны өз көзүм менен көрбөгөндөн кийин "тиги, бу" деп айта албаймын. Ал эми андай сөздөрдү мен көп эле ирет башкалардан угуп жүргөнүмө караганда, "жел болбосо, куурай башы кыймылдабайт" - деген макалдын бул жерде негизи бар деп ойлоймун.

Түздөн-түз аткаруу бийлигинин, президенттин кызыкчылыгына тиешеси бар чечимдерди кабыл алуу учурунда алар тарабынан депутаттардын колун толгоо иши ушунчалык катуу жүргөндүгүнүн негизинде, кээде алдын-ала макулдашылганына карабастан, депутаттардын басымдуу көпчүлүгү бийлик тарабына ооп кетишип, элдин мүдөөсүнө каршы чечимдерди кабыл алуулар арбын эле болот. Өзүм жөнүндө айта турган болсом, мен өз көз карашымдан, принцибим-ден ообагандыгымды баары жакшы билишет. Бирок, пара берүүнүн технологиясы кандай болоорун, кандай ыкмаларды көз карандылар пайдаланааларын, бир өз башыман өткөн окуядан эле көргөнүм жөнүндө айтып берейин.
Жалпыга белгилүү Барскоондогу экологиялык коогалаңы болгондо, менин демилгем менен ошол кырсыктуу окуяны иликтөө үчүн парламенттик комиссия жана ошондой эле өзүмдү төрагалыка шайлашкан "Ысыккөлдү сактоо" комитети түзүлдү эле. Биз парламентте да, коомдук комитетте да орчундуу иш-аракеттерди жүргүзүп, ал эмес, айрым эл аралык уюмдарга дагы чыга баштаганбыз. Анан эле "Кумтөр Оперейтинг компанинин" жетекчилиги менден кабыл алуумду үстөккө-босток сурана башташты. Мен көпкөчейин кезигүүгө макулдугумду бербей жатып, акыры алардын өжөр аракетине туруштук бере албай, 5-7 мүнөткө эле кабыл алуума макул болдум. Анткени, Барскоон кырсыгын көргөнүмдөн кийин менин аларга нааразы чылыгым өтө чоң эле. Жолугушуу болоордун астында, өзүмдүн консультантым Көчкүнов Айдарды чакырып алып, КОКтун жетекчилери менен сүйлөшкөнүмдө ал сөзсүз чогуу болуусун талап кылдым.
Эмнегедир алардын көшөрүп суранганы мага жаккан эмес жана бул жерде кандайдыр бир сыр жатканын сезип жатгым. Менин оюмдагыдай эле калын дипломат көтөрүнгөн, эки өтө жооптуу жетекчинин орусча сүйлөгөн өкүлдөрү келишти. Алар дароо эле күбөсүз көзмө-көз сүйлөшүүнү суранышты. Мен аларга өзүмдүн жардамчыларымдан эч качан жашырын сырым болгон эместигин жана Айдардын бул жерде болуусун мен талап кылганымды өкүмдүк маанайда айттым. Айласы кетип, эски гезиттерди барактаган Айдардын ыңгайсыз акыбалын көрүп, бир четинен аны аяп да кеттим.
Келген меймандар мынчалык оңтойсуз акыбалга калаарын күтпөсө керек. Алар арт жагында отурган Көчкүнөвгө "өзүн эле туура түшүнүп, чыга турбайсыңбы" - дегенсишип, кайра-кайра аркасына кылчактап, анан акыры сөзүнүн ток этер жерине өткөнсүдү. "Жекшеев мырза, биз Кыргызстандын бардык жетекчилери менен тил табышып келе жатабыз. Биз ошондой эле сиз менен да тил табышаарыбызга ишенебиз... Биздин сунушубузду сиз чоң кубаныч менен кабыл алаарыңызды жана мындан кийин биз менен үзүрлүү кызматташаарыңызга күмөн санабайбыз" - деп, дагы бир жолу жактырбаган түр менен аркасын карашкаңда, мен аларга кыргыздардын баарып сатып алабыз деп терен жаңылышып жатышканын жана мен үчүп алардын арам парасынан адамдын өмүрү жана ден соолугу кыйла кымбат экенин айтып, аларды кабинеттен тез чыгып кетүүсүн талап кылгамын.
Алар бизге "оозбасырык" алып келгенин жана алар ушунчалык ишенимдүү түрдө ачык эле аракет жасашканына караганда, ошондой ыкманы алар биринчи жолу кылып жатпагандыгын, де-мек, сиз сураган сатып алуу технологиясына өзүбүз күбө болгону-буздан кенедей да күмөн санабай калганбыз. Макул, мен ошентип аларды жолуна салдым. Ал эми башка бироо да ошондой эле аларды тилдеп кууп чыкты деп мен кантип кепилдик бермек элем. Ошол окуядан кийин Кыргызстанда бардыгы соода сатык менен чечилип калгандыгын түшүнүп, таңкалбай калат экенсиң.
Маектешкен Бермет Букашева

ДАГЫ БИР ЖОЛУ ЭСИҢЕРДЕН ТАЙБАГЫЛА
("Моя столица", 11-декабрь, 2002-жыл)
Бийлик "Моя столица" гезитин жазалоону чечти. Мындай жазалоолорду башыбыздан өткөрдүк эле го. Көзкаранды эмес "демократиялык" Кыргызстандын соңку тарыхы мындай окуяларга бай эмеспи. Калыс болсоң жана бийликтин туу чокусунда отургандардын кылык-жоруктарын тайманбай сындап жана ашкерелей берсең жазаланашың абзел.
Бийлик өзүнүн "душмандарын" өз колу менен эмес, мындай шартта чындык үчүн күрөшкер сыяктуу, "дайым даяр" бөлуп күтүп эле турушкаы жанжөкөрлөрүн ошол ыңгайсыз адамга тукуруу аркылуу жазалаганды өтө "жакшы" өздөштүрүп алышкан. Мындан мурун деле бир нече ирет мындай компания ызычуу менен аяктаганын билебиз. Мындай өнөрдү өзүлөрүнүн негизги кесибине айландырып алгандар өтө эле тааныш. Уюштуруучулар мындай учурда Ак Үйдүн жасоолдоруна айланган Кудай берген сотуна таянышары шексиз. Бир гана тангалыштуусу бул - Ак үйдүн көрсөтмөсү болоору менен эле абийри, намысы ойгоно түшкөн интеллигенциянын айрым өкүлдөрү. Эмнегедир алар 100 миндеген ата-бабаларыбыз кырылып, сөөгү көмүлбөй калган Үзөнгүкууштай ыйык жерибиз коншу мамлекетке өтүп кеткенинде, өзүлөрүнүн конституциялык укугун коргоп чыккан куралсыз мекендештерибизди аттырганда, миллионго жакын жердештерибиз өз мекенине батпай, аргасы кетип, коншу мамлекеттерде 20-кылымдын кулдарына айланып, кордук көрүп күнүн өткөрүп жүрүшкөнүнө намыстанышпайт.
Эмнегедир, элибиздин эн мыкты уул-кыздары саясий куугунтукка алынып, алдыңкы өкүлдөрү темир тордун аркасында камакка алынып, ал эми чындап элибизге жана мамлекетибизге милли-ондогон сом чыгым кылган кылмышкерлер эң жогорку бийлик кызматына көтөрүлүп жатканда, же болбосо ІІІ Элдик курултайга келген асты 80ге чыккан балдарынан айрылган аталарыбызды, апаларыбызды милициялар күч колдонуп депортация кылышканында, жүздөгөн балдарыбыз көчөдө селсаяктардын катарында кайырчылык кылып жүрүшкөнүндө алардын намысы ойгонбойт.
Кыргыз элинин абийри, намысы болгонуңар чын болсо - мурда кайда элеңер?
Түшүнүктүү, анда Ак үйдөн көрсөтмө болгон эмес көрүнөт. Бирок унутпасаңар, бир белгилүү журналист айым кыргыз мамлекеттүүлүгүн 2200 жыл болгонуна шектенип калганы үчүн эле аны силердин колунар менен эл душманына айлантууну максат кылгандар, өзүлөрүнүн жеген нанын акташ үчүн кожоюнунун астында жаналекет болуп жатышат. Аларды кожоюнутак ошол "касиети" үчүн жанында кармайт, болбосо эмне, алардын элге кызматы өтүп кетиптирби?
Ошол эле "Моя столица" жана башка көз каранды эмес ММКры эле биздин жана силердин абийриңерди, намысыңарды ойгото албай чыркыраган чындыкты жазышчу эле го. Акаев айткан-аай. 80% эл ишенбеген сот бийлиги аркылүу гезиттин жазасын берүү үчүн чоң деле акылдын кереги жок. Же, "Моя столица" гезитин да "Кыргыз туусу", "Эркин тоо" гезиттериндей пенсия катары жана мугалимдердин эмгек маянасы катары таңуулап тарата турган гезитке айлануусун тилеп жатасынарбы?
Ак үйдүн мырзалары, дагы бир жолу эсинерден танбасаңар, эми ушул элдин сүймөнчүгүнө айланган "Моя столица" гезитин коргоочу комитеттери эле жетишпей турду беле силерге? Ал комитеттер түзүлсө, алар көчөгө чыкса, Аксылыктарды депортациялагандай аларды депортация кыла албай, айлаңар алты кетип жүрбөсүн? Бул жерден силердин өтө активдүү коргочууларыңар Шайлиева менен Сафронованын колунан да эч нерсе келбей калышы мүмкүн.
Интрига "оюнунун" стратегдери, дагы маскара болушуңар ажеп эмес!

АКСЫНЫН ЖЫЛДЫГЫ. ТУҢГУЮКТАН ЧЫГА АЛАБЫЗБЫ?
("Моя столица", 4-март, 2003-жыл)
17-мартта - Аксы коогаландуу окуясынып жылдыгы болот. Кыргызстандын эгемендүү мезгилиндеги эң кайгылуу окуя болуп өткөнүнө туура бир жыл толду. Аксылыктардын жана Шераали Назаркуловдун өлүмү кыргыз коомчулугунун ортосуна бүтөлгүс жараңка салып, көпчүлүктүн көңүлүн сыздаткан, айыкпаган дарт болуп калууда.
Бийлик болсо эсине келип, элден кечирим сурагандын ордуна, улам кайра элдин биримдигине доо кетирүүчү иш-аракеттерин улантууда. Оппозиция дагы айрым кемчиликтерди кетиргенден куру эмес. Натыйжада, шылтоого шыноо кылып, бийлик ІІІ Элдик курултайга түштүктөн келген делегаттарга күч колдонуу менен аларды Бишкектен кетирип салгандыгы кризисти ого бетер күчөтүүгө алып келди.
Коомдогу бейкуттукка кепилдик болуп берүүчү Конституциялык кеңешменин консенсус принциби менен иштелип чыккан конституцияга киргизилүүчү өзгөртүүлөр менен толуктоолордун ордуна такыр башка конституциянын жаңы редакциясын референдумга коё коюп, бийлик ого бетер оппозициялык маанайдагы саясий партиялардын, коомдук уюмдардын жана жалпы эле жарандардын кыжырлануусун пайда кылды.
Ошентип, 2002-жылдын 17- 18-мартында Аксыда болгон окуя жана андан кийинки коомдук көрүнүштөр жарандар тарабынан мурункудай эмес, өтө сын көз менен өзгөчөлөнгөн мааниде кабыл штынып калды. Тилекке каршы, биз баарыбыз - бийлик дагы, оппозиция дагы, коомчулук дагы башыбыздан өткөн окуяны туура кабыл алып, туура тыянак чыгарууга жөндөмүбүз жок экенин көргөздүк. Оппозициялык күчтөр курман болгондордун арбагын сыйлап, өзүлөрүнүн ыйык милдети катары, 2003 жылдын 17 мартында Аксы районунда кайгылуу окуянын жылдыгын жана ІІІ Элдик курултайдын жыйынтыктоочу этабын өткөрүүсү жөнүндөгү чечимин кыйла мурун эле кабыл алышкан эле. Бул орундуу чечим эле.
Анан бийлик түшүнөн чочугансып, кол баласы болуп калган Кыргызстан элинин ассамблеясынын демилгеси боюнча - деп, өтө эле шашылыш түрдө 6-мартта Бишкекте жалаң өзүлөрүнүн карамагындагы өкмөт структураларынан, өкмөттүк эмес уюмдардын өкүлдөрүн жана башкаларды чогулта коюп, "элдик курултай" өткөрүүнү чечип жатышпайбы. Мейли, Кыргызстан элинин ассамблеясы башкалардай эле укугунан пайдалана беришсин. Бирок, бул тез эле президенттин макулдугун ала койгон курултай оппозициянын астында "мына көрдүңөрбү, биз курултайды өткөрө алабыз, ал эми силер болсо ..." деген өзүлөрүнүн табасын кандыруу максатын эле көздөсо, анда мындай курултайдан эч кандай натыйжа чыкпастыгы түшүнүктүү эле болуп турат.
Тескерисинче, коомдогу тирешүү күчөй берет. Ошондуктан, бул курултайды бардык саясий жана коомдук күчтөрдүн каташуусу менен өткөрүү зарыл. Анткени, ар бири ич ара бейкуттук үчүн өзүнүн үлүшүн кошуусу азыр өтө маанилүү. Болбосо сокур менен дүлөйдүн диалогун элестеткен бул корүнүштөр тенденциясы улана берсе, биз канчалык коркунучтуу жардын четине жетип калга-ныбызды өзүбүз да байкабай калаарыбыз ажеп эмес. Ошондуктан, кандай болгон күндө да коомго бейкут жана тынчтыкты алып келүүнү көздөгөн курултай экени чын болсо, ал колдоого гана татыктуу. Өтө эле чукул чакырылып жатканы өкүнүчтүү. Биз каршы болгонубузга карабастан Үзөнгүкуушту бергендигин конституциялык соттун чечими менен өзгөртүлүүсүз бекитип тынышты. Бизге жаккан - жакпаганына карабастан амалкөйлүү референдум аркылуу Конституциянын жаны редакциясын күчүнө киргизип салышты. Эми муруңкудай эле тиреше берүүдөн майнап да чык-пасы көрүнүп эле турат.
Бирок, биз чындап эле курулай декларация жарыялоо менен эмес, чыныгы иш жүзүндө көздөгөн максатка жетүүнү кааласак, анда бир жактуу өкмөт тарабы эле эмес, чынында эле, жалпы элдик курултай кылсак туура болот эле. Курултайда бардык карама-каршы көз караштар болгондо гана, артыкча курман болгон аксылыктардын жакын туугандары, Бишкектен депортацияланган түштүктүктөрдү алып келип катыштырып жана аларга сөз бергенде гана, биздин аларга айбанча кылган мамилебизди кечиришээр эле. Бөксө жерибиз толоор эле, биримдигибиз бекилет эле.
Мага эч ким жалпы оппозициянын атынан сунуш киргизүү үчүн укук берген эмес. Бирок, өткөн мезгилде оппозиция дайым конструктивдүү кызматташууга даяр экендигине күбөболгон адам катары, эгерде паритеттик принципти сактап жана курултайдын чечиминин долбоорун даярдоо иштерине да тен укукта катышышса, анда алар бул сапар деле, буга чейинкидей эле кызматташаарына ишенемин.
Албетте, бийлик менен коогаландуу окуяларга кабылган элдин жана оппозициянын ортосундагы мамилени артыкча эч нерсеге баалагыс, өмүрлөрү кыйылгандарын эске алганда толугу менен оңолуп кетишпесе да, ошол мамилени, өтө зарыл болгон ич ара ишенимди кайра ордуна ашп келүүгө жол ачуучу төмөнкү чеимдерди кабыл алышса болоор эле. Анткен менен, ал азаматтарыбыздын өмүрү эмне үчүн, кайсы максат үчүн кыйылганына туура баа бере албай жатабыз.
Ошондуктан, менин түшүнүгүм боюнча, демократия үчүн, мам лектибиздин аймактык биримдигин сактоо үчүн Аксы коогалаңынын кесепетинен өмүрүнөн ажырыган маркумдар - Ш.Назаркулов, М.Бек-муратов, К.Сапаралиев, С.Тагаев, Э.Четинбаев, Э.Уметачиев жана С.Уркунбаев эн жогорку сыйлыкка ээ болуп, "Кыргыз Республикасынын Баатыры" деген наам алышы керек. Ошондой эле, борборубуз Бишкек-те аларга арналган эстеликти тургузуу менен бирге, ар жыл сайын 17-мартты жалпы улуттук аза күтүү күнү катары өткөрүшүбүз керек.
Эгерде, ушул эле маселелерди курултай көтөрүп чыкса, анда калган коомчулуктун биримдигин бузуп, тирешүүнү пайда кылып жаткан маселелердин баарын чечүүнү бир эле курултайдан күтө бербестен, өзүнүн укуктук шарты менен чечүүгө болмок жана ошону менен бирге бейкуттук, тынчтык өкүм сүрөөрү мүмкүн эле. Бирок бул маселелерди чечиш үчүн, албетте, ар бирибиз өзүбүздүн жеке принциптерибизди, куру амбицияларыбызды жалпы кызыкчылык үчүн жеңе билип, бири-бирибизге карай, жок эле дегенде бирден кадам жасашыбыз керек.
Анткени, биз баарыбыз бирге жашап, бирге ысыгыбызды, суугубузду бөлүшпөстөн, башкача жашай албайбыз. Бул биздин тагдырыбыз. Мындан башка туңгуюктан чыгып кетишибиздин жолун көрбөй турамын.
АТУУЛДУК БИРИМДИККЕ ЧАКЫРАМ
(Жарыяланбаган жазылма. 12-март, 2003-жыл)

Бүгүнкү социалдык-экономикалык, саясий жана укуктук кризис, бул, ушул күнгө чейин айтылып келгендей, бир коомдук формаииядан экинчи коомдук формацияга өтүп жаткандагы табигый "өткөөл" мезгилдин эле кризиси эмес.
Элди жана мамлекетти талап-тоноодо кечээки партноменкулатура терисин аңтара кийип, "демократпыз" - деп бийликке келишип, ал эми максатына жеткенден кийин, алар терең коррупцияланышкан бийлик пирамидасын орнотушту. Азыр Кыргызстанда айыл өкмөтүнөн баштап, эң жогорку өкмөт бийлигине чейин ар бир кызмат сатылат. Демек, компетенттүү, адистик кесибине ылайык жана ыйманы таза адам эмес, канчалык деңгээлде элди талап-тоноп чөнтөгүн толтура алса, ошончолук, кайра шордуу элди башкаруу укугуна ээ болгонунда.
Саясий оппозициянын бийликке туруштук берүү кудуретинин чабалдыгы. Бүгүн кыркка жакын каттоодон өткөн саясий партиялардын эң эле аз дегенде жыйырма чактысы бийликтин өкүлдөрү тарабынан түзүлүшкөн жана ошолордун ырын ырдаганы ырдаган. Ал эми калгандарынан азырынча элдин мүдөөсүн аткарууга бел байлагандардан Ар-Намыс, КДКП, Эл (бейбечара), коммунистер, Республикачылар, Кайран Эл, Эркиндик, Эрк, Менин Өлкөм, Ата Мекен партиялары. Мунун ичинен акыркы парламенттик шайлоо мезгилинде бийлик тарабынан катуу куугунтукка дуушар болгон КДКП менең Ар-Намыс партиялары гана болгонун эстесең эле, оппозициялык күч катары аткаруу бийлик кайсы партияларды кара тизмеге киргизгенин баамдасанар болот.
Жалпы элибиздин 80-90% кембагал, 60% элибиз айыл жерде жайгашат. Алар жер үлүшүнө ээ болгондо да, айрым бир саналуу бөлүгү кредит алууга жетишсе, ар кыл чиновниктердин кредиттин жогорку процент менен берилгендигине карабастан, үстүнө "шапкесин" алуусу, же салыктын жогорку чеги, ошонун кесепетинде дыйкандардын басымдуу көпчүлүгү же үрөңү, же техникасы жок болгондуктан жерин иштетүүгө жетишпегендикте. Ал эми өз алдынча чакан ишкана куруп, өндүрүш иши менен алек болгондорду жогоруда айтылгандай кредит алуу тозогунан сырткары, салыктын өлчөмү аларды бир жагынан муунтса, экинчи жагынан аларды негизсиз текшертүү, коркутуу-үркүтүү структураларын тойгуза албай, өндүрүштү таштап, соода-сатык менен күнүн өткөрүшүүдө.
Союздук республика болуп тургандагы өндүрүш ишканаларынын басымдуу көпчүлүгү таланып, тонолуп же болбосо менчиктештирилип, ишин жүргүзө албай калгандыгынын кесепетинде он миңдеген адамдар көчөгө чыгышып, кайсы бир тобу малайлык кылып, "байлардын" көзүн караса, кайсы бир тобу кылмышкерлер армиясынын санын көбөйтүп, буга чейин болуп көрбөгөндөй криминалдык дүйнөнү пайда кылышты. Ал эми бүт өмүрүн биздин ке-лечегибиз үчүн арнашкан кары-картаңдарыбыз, өзүлөрүнүн өндүрүштөгү ак эмгеги, согуш майданындагы каармандыгына ылайык кадыр-барктуу карылыкка эмес, көпчүлүгү көчөдөгү таштанды контейнерлеринен ит-куш менен тамак талашкан акыбалда калышты.
Кандай кыйынчылык болсо да, жашоо үчүн аракет жасап, жакшылыктан үмүгүн үзбөгөндөр, турмушубуздун оңолуп кетиши үчүн өзүлөрүнүн үлүшүн кошууга кудурети жетчүлөр бүгүн материалдык кыйынчылыктан сырткары, маалыматтык блокада режиминде калышып, мамлекетте, коомубузда эмне жанылыктар, өзгөрүштөр болуп жаткандыгын билүү мүмкүнчүлүгүнөн ажырап калышкан. Булар, артыкча айыл тургундары, КТР менен "Кыргыз туусу" гезитиндеги кошомат жана жалган маалыматтардан башка эч нерсе билишпейт. Ырас, көз каранды эмес телеканалдар, басма сөз каражаттары жок эмес. Бирок, алар негизинен Бишкек шаары, анын тегерегиндеги айыл-кыштактар жана айрым облустук маанидеги шаарларга гана жетет. Жеткен күнү да өтө эле аз өлчөмдө жана кымбат баада сатылат. Демек, элдин калың катмары бүгүнкү коомдук-саясий процесстердин багытын жеткиликтүү билбейт жана ага тиешелүү баа бере апбайт. Бул сөзсүз түрдө мамлекеттин, коомдун өнүгүүсүнө терс таасирин тийгизүүдө.
Башкача айтканда, эл өзүнүн конституциялык укугуна ылайык мамлекеттик бийликке кийлигише албайт, Бул, албетте, бүгүнкү аткаруу бийлиги асмандан тилегенин жерден тапканга барабар. Эл канчалык саясий жагынан кайдыгер болсо, ошончолук саясий партиялардын калыптануусу оор болот. Ал эми канчалык саясий партиялар күчсүз болсо, ошончолук бийлик авторитардуу, керек болсо диктатуралык да болушу абзел. Ал эми дайыма жаны өзгөрүштөргө күч-кубат болуп келген миндеген студенттер бүгүн мугалимдеринин көз кареги менен айланып, керек болсо алардын ар бир "капризин" аткарбаса окуудан ыргып кетүү коркунучунун туткунуна айланышкан. Студенттер өзүлөрүнүн укугун коргоо мүмкүнчүлүгүнөн бүгүн таптакыр айрылышкан.
Мамлекет аталгандан кийин укук коргоо органдары, сот бийлиги болуш керек. Алар эмне үчүн аткаруу бийлигин ооздуктап, жалпы эле бүгүнкү кризисти уламдан улам тереңдетип бараткан күчтөрдүн жазасын беришпейт деген суроотуулат. Мамлекеттин бийлигинин үч бутагынын бири болгон сот бийлигин алып көрөлү:
"Судья Конституцияга жана мыйзамга гана баш ийет. Судья кол тийбестик укугунан жана иммунитеттен пайдаланат, өз статусуна ылайык анын көз карандысыздыгы социалдык, материалдык жана башка кепилдиктер менен бекемделет".
(КР Конституция 79 ст. 4 п.)
Сот бийлигинчелик аткаруу бийликке, жеке Президентке көз каранды бир дагы бийлик болбосо керек. Материалдык көз карандылыгын айтпаганда да, бир эле оппозициянын өкүлүн актап көрчү, эртең эле ошол судьяны аттестациялык комиссия деген бир четинен акча топтоо, экинчи четинен ыңгайсыз кадрларды тазалап туруу үчүн псевдодемократтарыбыздын түзгөн институту аркылуу көзүн тазалап салбайт деп эч ким кепил боло албайт. Ал эми бүгүн ички иштер кызматкерлерин айтпасак да түшүнүктүү. Анткени, бир четинен өтө кичинекей өлчөмдөгү айлыгын убагында ала албаганы аз келгенсип, алардын канчалык чын ниети менен кызмат кылышкан күнү да бүт башынан аягына чейин чиеленишкен кылмышкердүүлүктү жене албасын билишет. Ошондуктан, алардын кызматы - эптеп эле жумушсуз калбай жанын багуусун көздөшөт.
Көп жолу укканым: пара алган жактан бирден бир жогорку орунда болгон ошол милициялардын окуу жайы экен дегенден кийин, аларды "менин милициям мени сактайт" дегенге оозун барбайт. Мен ЖК МЧЖнын депутаты болуп турганымда КРнын Генералдык прокуроруна суроо-талап жиберип, 1994-жылдан 1998-жыл-дын жарымына чейин
биринчи - канча депутат кылмыш ишин жасаганын,
экинчи - канча жетекчи кызматкерлер экономикалык кылмышка барышканын,
үчүнчү - 1998-жылдын жарым жылында эле канча жооптуу кызматкерлер ошол кызмат абалынан пайдаланып экономикалык кылмыш жасаганын так жана даана билдирүүсүн талап кылганымда, төмөнкүдөй үч тизме алгам.
Биринчи тизмеде - 185 депутат, анын ичинен 3 депутат ЖК МЧЖнан, 6 депутат - ЖК ЭӨЖнан, 11 депутат - областык кеңештердин өкүлү, калганы жергиликтүү кенештин депутаттары болуп чыккан. Ал эми ушул 185 адамдын үчөө гана мыйзам чыгаруу жыйынынын, башкача айтканда, туруктуу депутат болуп иштегендер, калганы болсо жооптуу кызматкерлер.
Экинчи тизмеде - 194 жетекчи кызматкерлер.
Үчүнчү тизмеде — 1998-жылдын биринчи жарымында эле 150 адамга саны жетиптир.
Кыргызстанда жооптуу, жетекчи кызматкерлердин арасындагы экономикалык кылмыштуулук кыскаргандын ордуна 4-5 эсе көбөйүүдө. Эң кызыгы, болбосо өкүнүчтүүсү, ошолордун арасында соттолуп, жазасын алган бирин-экин гана кызмат адамдар, болгондо да эң төмөнкү деңгээлдеги жетекчилер. Мындайча айтканда, "крышасы" жоктор. Калгандары, жазасын алганы эмес, бир кызматтан бошоп, кайра эле андан кем эмес кызматка дайындалып кете беришкенинде. Мына, балык башынан ... деген. Сот бийлигинин күн карамалыгынын, укук коргоо органдарынын коррупцияны жене албаган чабалдыгынын кесепети. Ал эми түрмөгө түшкөндөрдүн 70-80% колунда жок бей-бечаралар. Көр оокаттын азабынан майда-чүйдө уурулук кылып, акчасы жок кутула албай калгандар.
Миллиондогон кредиттерди өндүрүшкө жумшай албагандыгыбыз, аларды жалаң жеке өзүнүн жыргалчылыгы үчүн жумшап, мамлекетти кутулгус карызга малдырган номенкулатуралык "жаңы кыргыздар". Бир четинен сырткы карызыбыз 1 миллиард 500 миллиондон ашып калгандыгына карабастан, мамлекеттик бюджетти кабыл алып жатканда 1 млрд. сом дефицит менен кабыл алуубузга жол болсун.
Маркум Жумабек Ибраимов премьер-министр болгон кезде мыйзам чыгаруу жыйынынын айрым депутттары өкмөттү күтүп отура бербей, өз демилгеси менен дефицитсиз мамлекеттик жылдык бюджетинин долбоорун иштеп чыгышканында Ж.Ибраимов ыраазычылыгын билдирип, президент менен макулдашып туруп, палатанын кароосуна алып чыгууга убада бергени ушул күнгө чейин эсимде. Айла жок, ал кишинин өмүрү кыска экен, убадасына жетпей бул дүйнө менен коштошуп кете берди.
Эмненин эсебинен бюджетти дефицитсиз алуу каралды эле? Ал административдик-территориялык реформа, аткаруу бийлигинин бири бирин кайталаган структураларын кескин кыскартуу, аппараттарды кыскартуу, бюджетти туура бөлүштүрүү ж.б.у.с. иш-чаралар эле. Бирок, тилекке каршы, азыркы бийликти уламдан-улам күч алып бараткан экономикалык кризисти токтотуу иши эмес, көбүрөөк ар түрлүү саясий кампанияларды өзүнүн пайдасына чечип берүүчү бийлик структуралары кызыктырат окшобойбу.
Азыркы саясий кырдаал эмне менен мүнөздөлөт? Бул өтө коркунучтуу көрүнүш - Кыргызстандагы саясий институттарга эл ишенбей калганы. Бул деген мамлекетке, жалпы коомго өтө зор коркунучту туудурат.
Эл эмнеге ишенбейт?
Мамлекеттик бийликке. Анткени ал эл үчүн жабык маселе боюнча калууда.
Бүгүнкү бийлик президенттен баштап айыл өкмотүно чейин элге далысын салып, "өзүмдү өзүм билем, өтүгүмдү төргө илем"-деген принципке өткөн. Коммунистердин убагында көп кемчиликтер менен кошо эң жакшы жактары да бар болчу. Ал ар бир актуалдуу маселени элдик жыйында талкуулап, алардын колдоосуна ээ болуп, андан кийин гана ишке ашырып турушчу, же болбосо, кабыл алган чечимин дагы түшүндүрүү иштери күчтүү болоор эле эл арасында. Бүгүн акимдерди, губернаторлорду, министрлерди жана андан жогоркуларын чоң тойлордо, шааң-шөөкөтөрдө гана көрүшөт. Ал эми кайсы бир жерде табигый кырсык болуп, президент барып кала турган болсо, ага жалаң дүжүр чалдарды баш кылып, жергиликтүү номенкулатура чиновниктерин төш кылып, анан үчүнчү-төртүнчү гана катарда карапайым калк, үнү угулбагандай, суроо бере албагандай жерде жергиликтүү ички иштер болүмүнүн СНБнын кыраакы көзөмөлүнүн астында гана болушу мүмкүн.
Жергиликтүү кеңештерге. Алардын депуптарынын 95-99% накта жергиликтүү аткаруу бийлигинин жактоочуларына айлангандыктан, деги эле аларың барбы, жокпу - эл эчак эле унуткан. Себеби, алар эч качан элдин мүдөөсүнө шайкеш келген чечимдерди өз алдынча ишке ашыра алышпайт. Ошондой эле, ЖКтин депутаттары да реалдуу жардам кыла албасын жакшы билишет. Конституцияга ылайык, эл өзүнүн бийлигин өзүлөрү шайлаган өкүлдөрү аркылуу жүргүзөт. Ошондой эле, президентти да эл шайлайт. Бирок бүгүн ар бир жүз кишиден бирөө гана Борбордук шайлоо комиссиясына ишенбесе, 99у шайлоо эч качан калыстык менен өткөн эмес деп, айрыкча акыркы шайлоолордон миңдеген мисал менен далилдеп бере алат.
Сотторго. Акыркы инстанция катары сотко кайрылалы десе да айласы жок, анткени, элдин жарымынан көбү жок дегенде бир жолу сот жана укук коргоо органдары менен иши болбой койгон эмес. Алар ишти адилеттүү чечерине үмүтүн үзүп коюшкан. Акыркы чындыкты, Конституцияны сактачу Конституциялык сот 10 жыл президент болуп иштеген адамды 5 эле жыл, бир эле срок иштеди деп чечим чыгарган күндөн баштап, сот бийлигине акыркы ишеним жок болгон. Бүгүн демократиялык мамлекетке таандык - законду бузуудан коркуу эмес, тоталитардык мамлекетке мүнөздүү бийликтен корккон заманда жашап жатабыз.
Элдин эсинен кете элек - Барскоондо ууланган, өлүмгө, ооруга дуушар болгон эл өзүнүн укугун коргомок турсун, уруп сабалып, камалып, алданып, кыскасы, көрбөгөн кордукту көрүп, өзү менен өзү кала берди. Элдин эсинен кете элек - кантип бир эмес эки ирет шайлоодо жеңип чыккан Феликс Куловду президенттикке кандидатурамды коем деген үчүн шайлоодон өткөрбөй койгону аз келгенсип, чоң мамлекеттик кылмышкер кылып чыгарышты. Карабуурадан бери келип, Конституциянын 16-статьясына ылайык өзүлөрүнүн укугун коргой албай, карыган чал-кемпирлер милициядан таяк жеп, борбордон сүрүлүп, Горькийдин эстелигинин жанына баргызганын. укугунан ажыратышканы.
Элдин эсинен кете элек - кантип Замира Сыдыкова, Топчубек Тургуналиев, Жумагазы Усупов, Бекташ Шамшиев, Ырыскелди Өмүрзаков соттолуп чыгышканын. Элдин эсинен кете элек - кантип 6 тележурналист президентке "Кайрылуу" менен кайрылганда президент аны карап да койбой, кайрылууну кайрылуунун "баш каарманы" А.Карыпкуловго кайра жибергени. Натыйжада, А.Карыпкулов тележурналисттерди "Республика" гезити менен бирге сотко берип, 230 миң сомго жыккан. Президентке арыз менен кайрылган журналисттерди соттоо - дүйнөлүк практикада эч болбогону да элге белгилүү. Элдин эсинен кете элек - кантип эркин басма сөздөрүн ооздуктоо, коркутуу, опузалоо иштери жүргөнү. Кыскасы, эл менен түбөлүк ойноого, түбөлүк аларды алдоого, түбөлүк аларды коркутууга болбойт. Элдин эсинен кете элек - кантип акыркы жылдардагы референдумдар жана шайлоолордун 90% добуштардын жасалгандары.
Ар нерсенин чеги болот. Бүгүн элдин үстүнөн он жылдан бери бийлик тарабынан жүргүзүлөн эксперимент өзүнүн корунучтуу чегине жетти окшойт. Ошентип, бүгүнкү саясий кырдаалды, социалдык-экономикалык кризистен жана укуктук мыйзамдын чексиз бузулууларынан ажыратып кароого болбойт. Демек, бүгүн акты ак, караны кара деп, мындан кийинки коомубуздун тагдырын чечкиндүү оңдой турган багытты аныктай албасак, анда биз саясатчы катары элдин арасында кала берүүгө моралдык укугубуз жок. Ооба, бүгүн чечүүчү мезгил келгенде, элимдин астында толук жоопкерчиликти сезүү менен бирге моралдык жактан да ушул сунушум менен кайрылууга менин укугум бар жана ага мен милдеттүмүн деп эсептейм.
Айрым гана жасаган иштериме токтоло кетейин.
1970-1971-жылдары.
Фрунзе сүрөт окуу жайынын 3 курсунун студенти кезимде "Жаш Тилек" деген жаштардын уюмун түздүм. Максаты - улуттук маданиятты, жакшы каада-салтты, тарыхыбызды кайра жаралтуу. Катышкандар - келечекте аркыл кесиптин ээлери, жогорку жана орто окуу жайларынын алдыңкы студенттери, көрүнүктүү жаш илимпоздор, чыгармачыл адамдар, жумушчулар. Натыйжада КГБ билип калып, катуу кийлигишип, 6 жолу мени уюмдун жетекчиси катары Кыргызстан Компартиясынынын Борбордук Комитетине чакыртышып, "собеседование" өткөрүшөт. Уюмду жок кылышат. Ошондон баштап, мен КГБнын кара тизмесине түштүм.
1989-жыл. июнь. Фрунзе.
Кайра курууга таянып, Кыргызстанда биринчи жолу "Ашар" ыктыярдуу коомун түздүк. Максаты - көп жылдан бери борбор калаабызда оор өндүрүштүк участкаларда иштешип, бирок өзүлөрүнүн конституциялык укугуна ылайык жашоо үчүн үйгө жетпеген, негизинен жергиликтүү улуттун жаштарынын башын бириктирип, ошондо бүтбийликти колунда кармап турган Кыргызстан Компартиясынын БКне жана Кыргыз Өкмөтүнө он миңдеген жаштарга үй салып алышы үчүн жер бөлдүрүп берүүнүталап кылдык. Натыйжасы - жеке эле Бишкектин айланасы менен чектелбестен, Кыргызстан боюнча жер бөлүнүп берилип, жамандыр-жакшыдыр жүз миң-деген жердештерибиз өзүлөрү үйлүү-жайлуу болуп, күнүн өткөрүшүүдө. Эгерде ошол 1989-1990-жылдарда бул өтө курч маселе оң чечилип калбаганда, бүгүн эмне болоор элек, аны бир Кудайдын өзү билет.
1990-жыл, май. Фрунзе.
Кыргызстанда калың катмар элибиздин келечеги үчүн майданга чыккан биринчи саясий-оппозициялык массалык кыймыл - Кыргызстан демократиялык кыймылын(КДК) түздүк. Биринчи күнүнөн баштап теңтөрага болуп шайландым. КДКны түзүүдө өзүбүз түзгөн "Ашар" жана башка ондогон коомдук уюмдар чечүүчү күч болуп берди. Натыйжада - Кыргызстан эгемендүү мамлекет болуп, кыргыз тили мамлекеттик тилге айланып, КДКнын алдыңкы көз караштагы депутаттар менен биргелешип өтө кылдат саясий акцияларды уюштургандыктан, коммунистик партия бийликтен кетип, биринчи жолу өлкөбүздө өзүбүздүн президентибиз шайланды.
1990-жыл. июнь. Фрунзе.
Каргашалуу Ош окуясынын кесепетинен Бишкекте миңдеген жаштардын толкундоосу башталды. КДКнын жетекчилигинин атынан Т.Тургуналиев экөөбүз жана "Асаба" партиясынын жетекчилери КДКнын активистери менен биргелешип, баш калабызда кырсык болтурбай, жаштарды токтотууга кудуретибиз жетти. Жеке мен өзүм 6-июнда түнкү саат 2,30 ченде 3 миңден-5 минге чейин саны жеткен катуу ачууга азгырылышып, Төкөлдөштү өрттөйбүз деп (алар оюнда төкөлдөштүктөр бүт эле өзбектер деген окшойт) бараткан жаштарды Чүй проспектисинен көпүрөдөн өтүп, Төкөлдөшкө жетип калган жеринен токтото алдым. Мен дайым сыймыктана алам, анткени, мүмкүн так ошол жерде Фрунзеде граждандык согуш чыгып кетүү коркунучун токтоткондурмун. Буган миңдеген жаштар өзүлөрү күбө.
Фрунзедеги жаштардын козголушун токтотоорубуз менен КДКнын башкармачылыгынын мүчөсү, немец улутундагы диний ишмер отец Владимирди Ташкентке жиберип, ал жерден өзбек эли ичиндеги эң эле авторитеттүү ар кайсы саясий жана коомдук уюмдардын 12 лидерин Алматыга чакырттырып, белгилүү Олжас Сулейменовдун жетекчилиги жана калыстыгы астында КДКнын 12 лидери алар менен жолугушуп жана ошол күндөн баштап, эки тараптын өкүлдөрү биргелешип, өзбек жана кыргыз элдерин элдештирүү акциясын Оштон өткөрүп келдик. Мен терең ишеним менен айтаарым - бул биздин элдик дипломатия жолу менен бир дагы мамлекеттик бийликтин колунан келбеген эки элдин ортосундагы тынч жана ынтымактуу жашап кетүүсүнө чоң үлүшүбүздү коштук десем ашыктык болбойт.
1990-жыл. сентябрь. Москва.
Чыгыш элдеринин ассамблеясы түзүлдү. Бүт СССРде жашаган түрк элдери жана тажик эли биргелешип съезд өткөрүп, СССР империясы уламдан улам күчтөн тайып баратканда СССРди сактап калуу максатында өзүнүн курамындагы элдерди Ош окуясы көргөзгөндөй бири бири менен кагыштырып жиберүү коркунучу реалдуу эле, ошондуктан биздин демилгебиз менен Чыгыш элдеринин ассамблеясын түздүк. Ал ассамблея өзүнүн тарыхый миссиясын аткарды. Өзбек менен кыргыздарды эле эмес, башкырлар менен татарлардын жана башка элдердин ортосундагы чатактарды токтотууга жетише алды. Ошол форумдун уюштуруучуларынын бири катары мен да ал тарыхый ишке үлүшүмдү коштум.
1991-жыл. апрель-май.  Бишкек - Дүйшөмбү.
КДКнын атынан мен, Т.Тургуналиев жана Ош КДКсынын эки өкүлү болуп алдын-ала Тажикстан демократиялык партиясынынын жетекчилиги менен макулдашуунун негизинде СССРдин демократиялык күчтөрүнүн конгрессин Дүйшөмбүдө өткөрдүк да, ошол маалда экинчи ирет кыргыздар менен тажиктердин өтө коркунучтуу кагылышуулары күтүлүп жаткандыгы бизге кабарланганда бүт СССРден келген демконгресстин делегаттарын узатып жиберип, тажик досторубуз менен бирге Дүйшөмбүдөн Исфарага учуп барып, эки күн Тажикстан менен Баткен районундагы чек аралаш айылдарда болуп, достук митингдерин өткөрүп, өтө курчуп бараткан мамилени оңдоп, эки элдин өкүлдөрүнөн кагылышууга барбайбыз деген убадасын алып, кайтканыбыз эсимде.
1991-жыл. июль. Өмүр көчү.
Совет доорунда ачык айтылбай, көмүскөдө калып келген кыргыз элинин тарыхындагы өтө кайгылуу 1916-жылдагы орус падышасы тарабынан өз жеринен куулуп-сүрүлүп жана жолдо кырылган ата-бабаларыбызды эскерип жана алардын арбагына куран окутуп, башынан өткөн кайгылуу чындыкты айталбай турган элибизди ойготуп, "Ашар" козголушу. "Асаба" партиясы менен биргелешип, үркүндүн 75 жылдыгына карата Сокулук районунун Асылбаш айылынан Бишкекке чейин, андан соң Бишкектен Караколго чейин КДКнын теңтөрагасы катары жөө басып келдим. Бул биздин муундун ыйык парзы эле, экинчиден, улуттук аң-сезимдин ойгонушуна зор таасир каптырды деп ойлойм.
1991-жыл. 18-август. Бишкек.
Москвада мамлекеттик төнкөрүш болду. СССРдин курамындагы республикалар өз алдынча эч нерсе кылалбастан, ооз ачып, эми эмне болот дегенсип, Москваны карап калышты. Бийликтен уламдан улам тайып баратышкан коммунисттик доордун атка минерлери кайрадан катылган партбилетинин чаңын жени менен сүртүшүп, көздөрү жалындап, ГКЧПга кантип жетерин билбей турушту, өлкөдө өтө коркунучтуу кырдаал пайда болду. Биздин Ак үй да оозуна суу ууртап алгансып, үн жок, сөз жок. 19-августта эртен мененки саат 8:00дө КДКнын офисине жетип бардым да, эч нерсе күтүп отурбастан, КДКнын башкарма мүчөлүрүн чогулта баштадым. Саат 12 чендерде КДКнын мүчөлөрү кабинетке толуп кетти. Баарынын көзүндө эми эмне кылабыз деген гана суроо турду. Үч теңтөраганын менден башка эч кими жок болгондуктан, бүт жооп-керичиликти өзүмдүн мойнума алып, дароо атайын-өзгөчө штаб түзүүнү сунуш кылдым. Бардыгы колдошту. Мени бир добуштан штабга жетекчи кылып дайындашты.
Ошондо, азыр элдин кадырман аксакалдары болуп, орден медалдарды алышып, көрбөгөн сый-урматка ээ болуп жүргөн бир топ аксакалдарыбыз ошол оор, сыноо күндөрү ГКЧПны колдоп, табасы кана алаканын ушалап, эми КДКңердин ырын көрөбүз, эми демократ сөрөйлөрдүн заманы бүттү деп айткандарын өз кулагы менен уккандар бизге айтып келгени бүгүн да эсимде. Бирок, алардын аттарын ушу күнгө чейин элдин астында атабай келебиз, себеби, жакшы-жаман болсо да биздин аксакалдар эмеспи деп. Бирок, ошол эле күнүбү, же эртесиби алты-жети ардегер акса-калдар келип, мага: "Жыпар, айланайын, бала бакыраң менен алыска кете тур, сен жаштык кылып, билбей жатасың, биздин башыбыздан эчен азап-тозок өткөн. Булар биринчи эле силерди аттырат" - деп, чын ниети менен кайрылганында абдан чоң ыраазычылыгымды билдирип, эмне кыйынчылык болсо да мамлекетибиздин келечегин, президентибизди сатпайбыз деп узаткамын. Ошол эле убакытта ондогон коомдук уюмдурдын жетекчилери жыйырма миңге жакын өз ыктыяры менен мамлектибиздин суверендүүлүгү үчүн туруп беребиз деген, патриотторубуздун тизмесин штабга тапшырышты. Суткасы менен дежурлукту уюштурдук. Москвага Б.Ельциндин жардамчыларына телефон аркылуу чыктык. Б.Ельцин чечкиндүү турганын укканыбызда жакшы үмүт пайда болду. Ошол эле замат КДКнын кайрылуусун даярдадык.
Ошол убакытка чейин, биздин бийлик тарабынан бир да расмий ооз эки түрүндө, же жазуу түрүндө саясий билдирүү боло элек болчу. КДКнын саясий билдирүүсү бул Кыргызстанга гана эмес, бүт СССРдин мейкининдеги ГКЧПны ашкерелеген, мыйзамсыз, мамлекеттик төнкөрүш экендигин ачык айткан билдирүү эле. Ошол мезгилде маркум Сатыбалды Жеенбеков мамлекттик телерадио комитетинин төрагасы катары биздин кайрылуубузду телевидение, радио аркылуу коркпостон бердирген. Ошондон кийин гана ЖКнын төрөгасы М.Шеримкуловдун жеке өзүнүн билдирүүсү чыкты. Андан кийин президент Акаевдин билдирүүсү чыкты. КДКнын кайрылуу-сунда, айрыкча бизди чочутуп турган Бишкектин тегерегиндеги союздук армиянын бөлүктөрү эле. Алардын, айрыкча солдаттардын бизге болгон ишенимин жана керек болсо командованиесинин буйругун аткарбай, бизди колдоорун билгизишкени бизге чоң дем берди. Ошол өтө оор күндөрдө президентти, демек мамлектибизди коргоо боюнча өзүнүн накта патриот экендигин иш жүзүндө Ф.Кулов көрсөттү. Кимдин ким экени элдин башына чоң коркунуч келгенде гана билинет экен.
Менин издегеним - адилеттүүлүк. Мага байлык да, бийлик да, эгерде ал адилетсиздик жолунда болсо бир тыйынга татыбайт. Эгерде 1988-жылы мен уюштурган элүүгө жакын адам иштеген көркөм-өндүрүштүк кооперативин, менин коомдук-саясий ишмердүүлүгүмдүн залакасынан бийлик жаптырып салбаганда, мүмкүн мен деле азыр жаңы бай адамдардын бири болмокмун. 1989-жылы Совет Министринин төрагасы Апас Жумагулов мага чоң кызматты да, өз алдынча ишкана ачып берүүнү дагы сунуштаганда, кыргыз жаштарынын мүчөөсүн чечүүнү артык көрүп, айткан сунуштарынан баш тарткам. Андан кийин 1994-жылы кийинки парламенттик шайлоо астында, өзүм кадырлаган ЖКнын бир депутатын ортого салып, министрликтин орун басарын жана министрлик кызматты сунуш кылышканда да, мен Ак үйдүн астында өзүмдүн шартымды койгом - "мыйзамдын гана чегинде иш жүргүзүүгө макулмун", - деп. Бирок алар мага сунуштаган кызмат өтө чоң саясий роль ойногонуна байланыштуу алардын эрежесин мен бузаарыма көздөрү жеткендиктен, алар өзүлөрүнүн сунушунан баш тартышкан. Бүгүн кандай кызмат болбосун, мыйзамдын негизинде эмес, жогорку бийликке жагынуунун негизин де гана иштөөгө мүмкүн экен. Демек, сен саясатчы болуп туруп, же ошондой эле бизнесин болсо, бийлик каалаган учурунда сенин ишинди токтотуп коюусу турган иш.
Беш жыл Жогорку Кеңеште депутат болуп иштегенимде да, өзүмдүн көз карашымдан танган жокмун. Жеке кызыкчылыгымды көздөөдөн алыс болдум. Акыркы 12 жылдын ичинде мага карата бийлик тарабынан үч сапар кылмыш иши козголду. Буган бир гана себеп - менин саясий көз карашым, менин дайым бийликти ачык сындаганым, алардын кемчилигин чечкиндүү ашкерелегеним болду. Ошондуктан, эч негизсиз, саясий гана мотив менен мага каршы козголгон "кылмыш иштери" ишке ашкан жок. Элимдин бүгүнкү акыбалын көрүп, мамлекттик бийлик менен элдин ортосундагы аралык буга чейин болуп көрбөгөндөй алыстагынына, Кыргызстандагы саясий инститтутарга болгон элдин ишеними такыр жоголуп баратканына тынчсызданып, демократия деген түшүнүк бийлик тарабынан дискредитацияланып, коркунучтуу чегине жеткенин жана астыбызда канчалык чоң сыноо турганына толук жоопкерчилик менен түшүнүп, Кыргызстандын келечеги үчүн күжүрмөн күрөшүүгө даяр мекендештерибизди "Атуулдук Биримдикке" чакырамын. Биримдик күчүбүзгө күч кошуп, элибиздин келечеги үчүн тарыхый чоң иш кылаарына бекем ишенемин.

СОҢКУ СӨЗ
Эгерде сен, менин мекендешим, менин жанымды кейиткен, жүрөктү өйүгөн оорумду тең бөлүшсөн, эгерде бизди соруп бара жаткан кайдыгерликтин жана социалдык апатиянын терең сазынан жалпыбыз биргелешип гана чыга аларыбызга көзүң жетсе, биримдиктин уставына ма-кул болсоң, Кыргызстандын атуулу катары бул ишке катышам десең, анда биздин олкөнүн келечеги үчүн, ар бирибиздин укугубузду коргоо үчүн тен укуктуу кызматташтыкка чакырамын.
Биздим кары-картандарыбыз көчөдө таштанды арасында тамак издебей, аялдар жана кыздарыбыз ыплас шылуундардын колунда товарга айланбас үчүн, каруу-күчкө толуп турган уландарыбыз кулдардын кейпин кийип же кылмышкерлерге айланбас үчүн колубуздан келишинче аракет кылуу - ар бирибиздин милдетибиз. Биздин балдарыбыз көчөдө кайыр сурап, ушул бүгүн көргөн бардык кордуктары үчүн бизге кыжыры кайнап, эртеңки күнү коомго коркунуч келтире турган кылмыштуу макулуктарга айланбас үчүн аракет кылышыбыз керек.
Ошондуктам, ушул жана башка жүрөктү өйүгөн маселелерди жоюу үчүн биз сүйлөгөнгө, сындаганга гана маш эмес, аракет кылууга, тоскоолдуктарды өз колу менен же болбосо өзүлөрүнүн ар кандай шайлоолордо колдоого жеткен татыктуу, жөндөмдүү, ар намыстуу, абийирдүү, сатылбаган өкүлдөрү аркылуу жетише ала турган атуулдардын биримдигине айланышыбыз зарыл.
Бийликтин башындагыларга жөнөкөй атуулдардын, бүткүл өлкөнүн кызыкчылыктары менен эсептешпей, өз билгендерин жасоосуна жол бербейбиз. Ар бир шаарда, айылда жана көчөдө коомго эбегейсиз зыян келтирип жаткандардын бардыгына кайдыгерлик менен карабастан, ага иштиктүү жана жемиштүү каршы тура турган пикирдештерди табышыбыз керек. Ушул кызыкчылыктарды көздөгөн бардык инсан анын коомдо ээлеген ордуна, жашына, жынысына, улутуна жана динине карабастан бизге талапташ.
Акырында, замандаш, сага түрк элинин улуу акыны Назым Хикметтин ыр саптарынан чакырык менен кайрыламын:
Эгерде мен күйбөсөм, эгерде сен күйбөсөң, эгерде биз күйбөсөк, анда Кыргызстандагы кайдыгерликтин, эки жүздүүлүктүн, саткындыктын, жасакерликтин, кылмышкерликтин, масчылыктын караңгы түнүн ким таратат!?
Терең урматтоо менен,

Жыпар Жекшеев

